
NHYԐMU 

Nhwehwεmu yi yε deε εpεnsεmpεnsεn ayie krataa so ntwerɛeɛ a Akanfoↄ de bↄ nkaeɛ 

fa owufoↄ bi ho. Nhwehwεmu dwumadie yi botaeε yε mmiεnsa. Deε εdi kan kyerε 

ayie krataa so ntwerɛeɛ ahodoↄ no. Deε εtɔ so yε deɛ nti a abusua a wↄn dehyeɛ afiri 

mu no de ntwerɛeɛ yi di dwuma. Ɛna deε εtwa toɔ koraa yε nsunsuansoↄ a ntwerɛeɛ yi 

wↄ no akenkanfoↄ ne ayie no ankasa so. Nhwehwεmu yi kɔɔ so wɔ Asante mantam 

mu, nkuro a wɔfrε no Asokore ne Effiduase a ne nyinaa wↄ Sekyere Apueeɛ Mansini 

mu. Megyinaa nkorↄfoↄ adwenkyerε so na mede nyaa nsεm mmoano no de yεε 

mpεnsεmpεnsεmu yi. Akwan titire a megyinaa so nyaa nsɛm mmoano yi yɛ 

nkↄmmↄtwe ne ahwɛeɛ. Nkↄmmↄtwetwe no kↄↄ so wↄ akuokuo mu. Ayie nkrataa no 

nso boa ma menyaa ntwerɛeɛ ahodoↄ no de yɛɛ mpɛnsɛmpɛnsɛmu yi.  Boateɛ a ɛgyina 

nyiyimu so na mede paw nnipa aduosia de yɛɛ nhwehwɛmu yi. Nnipa yi mu aduanan 

yɛ abusua a wↄahwere wↄn dehyeɛ, ayie agyinatufoↄ, ne nhemfo.  Nnipa aduonu a aka 

no nso yɛ akenkanfoↄ a wↄkenkan ayie krataa so ntwerɛeɛ ahodoↄ wↄ mmↄtene so. 

Mmarima a mepaw wↄn dodoↄ yɛ aduanan na mmaa nso yɛ aduonu. Na wↄn mfeɛ no 

firi aduonu de kↄsi aduↄsonum so. Adwenemusεm a megyinaa so de yεε dwumadie yi 

mu mpεnsεmpεnsεmu yε Kasa Mfeefeemu Mpɛnsɛmpɛnsɛmu Adwenemusɛm (CDA) 

a Routledge Fairclough de baeɛ. Saa adwenemusεm yi boa dɔ ntwerɛeɛ anaa kasa mu 

sukↄ, na ɛnam so yi deɛ ahinta wↄ kasafoↄ anaa ↄtwerɛfoↄ bi nsɛm mu no adi. 

Nhwehwεmu yi daa no adi sɛ ayie krataa so ntwerɛeɛ yi gu nsɛmpↄtitire ahodoↄ sɛdeɛ 

wↄn nkyerɛkyerɛmu teɛ, yɛwↄ ntwerɛeɛ a ɛkyerɛ ahodwiri, Akanfoↄ gyidie a ɛfa owuo 

ho, Akanfoↄ gyidie a ɛwↄ Onyankopↄn mu, anisↄ, awerɛhoↄ, deɛ ɛkasa fa owuo tumi 

ho ne deɛ ɛkeka ho. Ntwerɛ ahodoↄ yi bɛboa atwe nnipa adwene asi Akanfoↄ gyidie 

ne wↄn amammerɛ ahodoↄ so.  

ↃFA   A EDI KAN 

NNIANIMU 

1.0   Nnianimu 

Ↄfa a ɛdi kan yi da dwumadie no nyinaa adi. Ↄfa yi bɛkyerɛ dwumadie no nnyinasoↄ, 

ne nhyehyɛeɛ na asan akyerɛ dwumadie no su. Saa ↄfa yi ara mu no mɛda ↄhaw korↄ a 

ɛkanyann me ma   menyaa ↄpɛ sɛ mɛdi saa dwuma yi no adi. Ↄfa yi bɛsan akyerɛ 

nsɛmmisa ahodoↄ pↄtee a dwumadie yi bɛgyina so. Mɛda botaeɛ a ɛtae dwumadie yi 

akyi na masan ada mfasoↄ a yɛbɛnya no dwumadie yi so no adi. Mɛsan ada beaeɛ a 

dwumadie yi kↄpem ne ne nhyehyɛeɛ firi mfitiaseɛ kↄsi n‟awieeɛ wↄ ↄfa yi ara mu na 

masane de dwumadie yi tↄfabↄ nyinaa nso ato dwa. 

 

1.1 Nhwehwɛmu yi nnyinasoↄ 

Nnipakuo ahodoↄ a wↄwↄ Ghana ne titire Akanfoↄ no mfa wↄn ayiyↄ ne emu amanneɛ 

nni agorↄ koraa ɛsiane sɛ ɛka wↄn amammerɛ ho (Oppong ne Osei Bonsu, 2018). 

Akanfoↄ gyidie wↄ ayiyↄ ho ne sɛ ɛyɛ amammerɛ a wↄyɛ de gya owufoↄ kwan ma 

ↄkↄtoa n‟abrabↄ so wↄ baabi (Akuffo 1977). Kane no na ɛnyɛ obiara na ↄwu a na wↄyɛ 

n‟ayie (Owusu 2009). Akan man mu no, sɛ abusua bi dehyeɛ firi mu anaa ↄka nkyene 

gu a, wↄnya berɛ yɛ ho ntototoeɛ ne ahoboa a ɛfata nyinaa na wↄasane ato afoforↄ a 

wↄnteeɛ  nkra  ansa na wↄayɛ ayie no de akora owufoↄ no akyi koraa (Nketia 1955: 

Minta 1998). Adu Gyamfi et al. (2020) nso kyerɛ mu sɛ, ayie nkaebↄ ne ɛho dawurubↄ 

nso yɛ ayie no fa bi.  Ԑno nti ɛwↄ sɛ abusua biara a wↄn dehyeɛ bɛfiri mu no nya berɛ 

ma ayie no nkaebↄ sɛdeɛ ɛbɛyɛ a afoforↄ ne ↄmanfoↄ nsa bɛka ɛda ne berɛ a wↄde 

bɛgya wↄn dehyeɛ no kwan. 

Manieson (2014 a) kyerɛ mu sɛ, tete no, na abusua a wↄn dehyeɛ afiri mu no wↄ 

akwan ahodoↄ a wↄfa so to nkra kyerɛ afoforↄ. Akwan yi bi ne sɛ wↄbɛsi dawuro so 

anaa ↄkyerɛma bɛka twene de abↄ ↄmanfoↄ amanneɛ, Sɛ obi bɛsu abↄ deɛ wawuo no 

din afa kuro mu. Wↄtumi nso de nkra no ma nipa bi ma ↄde kↄma afoforↄ animu ne 

animu wↄ kuro foforↄ so. Yei nam so ma adↄfoↄ pii a wↄwↄ akyirikyiri ne bɛnkyɛeɛ 

twe wↄn dwumadie nyinaa sensɛn na wↄbɛboa gyam abusua a adeɛ atↄ wↄn ani no. 

Nanso sɛ yɛhwɛ akwan ahodoↄ a ɛnnɛ yi no Akanfoↄ fa so to nkra kyerɛ afoforↄ ma 

wↄhunu sɛ wↄn dehyeɛ bi afiri mu no a, ɛsesa koraa firi kane deɛ no ho ɛsiane mmerɛ 

a adane ne nimdeɛ a akↄ n‟anim nti. ɛnnɛ yi no, abusua biara pɛ sɛ  ↄde nsɛm sononko 

bi di dwuma wↄ ayie  nkaebↄ mu ma obiara adwene ba ne dehyeɛ a wafiri mu no so. 

Yɛhunu Saa nkaebↄ ahodoↄ no nyinaa sɛ ɛwowↄ nkrataa so tetare mmↄntene so 

(Manieson 2014 b). ɛrekame ayɛ sɛ ntwerɛeɛ yi ka biribi kyerɛ yɛn ma yɛtumi de yɛn 

adwene bu abusua a wↄn dehyeɛ afiri mu no gyidie a ɛtae owuo akyi a ɛda akanfoↄ 

amammerɛ nso adi no, abrabↄ mu gyinapɛn bi a wↄn dehyeɛ no duruu mu ansa na 

ↄrewu, mfeɛ bi a na wↄrehwehwɛ sɛ ↄnya nanso ankↄba no saa, biribi pↄtee a na 

wↄrehwehwɛ afiri wↄn dehyeɛ no nkyɛn ne ade. (Nketia 1955).  Yei kyerɛ sɛ krataa so 

ntwerɛeɛ a wↄde bↄ ayie nkaeɛ no ka biribi kyerɛ yɛn ɛnnɛ yi pa ara fa owufoↄ no ho. 

Bio, ɛnam ayie krataa akenkan so ma nnipa pii bɛnya nteeɛ fa owufoↄ bi ho ne da 

pↄtee a wↄde bɛgyam saa owufoↄ no. 

Ntwerɛeɛ ahodoↄ yi sane nso nya ↄmanfoↄ a wↄkenkan no so nsunsuansoↄ nanso 

nnipa adwene nhyɛɛ da nkↄↄ so saa. Walden (2012) de to m‟adwenkyerɛ yi so sɛ, 

nnipa a wↄkenkan krataa so nkaebↄ wↄ mmↄtene so no nya mfasoↄ pii firi so. Wei 

kyerɛ sɛ, ↄkenkanfoↄ biara a ↄkan ntwerɛeɛ bi sɛ wↄatintim anaa wↄatwerɛ no nya 

adesua anaa biribi sononko bi firi mu. Ayie krataa so akenkan no boa ma afoforↄ hunu 

ayↄnkofa bi a ɛda owufoↄ no ne abusua a wↄahwere wↄn dehyeɛ no ntam. Ԑsane nso 

boa ma akenkanfoↄ yi hunu sɛdeɛ obi wuo si te n‟abusua nsono mu fa.  Gott (2007) 

kyerɛ mu sɛ, krataa so ntwerɛeɛ a wↄde bↄ ayie nkaeɛ fa owufoↄ ho no dodoↄ no ara 

pagya owufoↄ no   ma yɛhunu bra pa pↄtee bi a ↄbↄeɛ berɛ a na ↄte ase no. Yei kyerɛ 

sɛ, ansa na abusua biara a wↄn dehyeɛ afiri mu no de nsɛm bi bɛdi dwuma wↄ ayie 

krataa so afa owufoↄ bi ho no, gye sɛ  wↄdwene ho yie pa ara na wↄhwehwɛ  nsɛm a 

ɛne wↄn dehyeɛ no abrabↄ kↄ. 

 

Akpebu-Adja (2007) nhwehwεmu a ɔyε faa ayie nwoma ho no ka biribi fa abεεfo 

nnoɔma a abεwurawura ayie mu. Ɔde to dwa sε, Akristofoɔ ne tetefoↄ nyinaa bɔ wɔn 

ayie ho dawuro wɔ nkrataa mu ne akasafidie so. Ɔkɔ so ka sε, ayie nwoma di akotene 

pa ara εfiri sε, emu na yεhunu awufosom ho nhyehyεeε, owufoɔ no mfonin ne 

n‟abakɔsεm. Yεhunu ne mma, ne yere ne abusuafoɔ ho nsɛm nso. Adansedie a wɔdi fa 

owufoɔ no ho nso wowɔ nwoma  ne nkrataa so. Yei kyerɛ sɛ ayie nwoma ne nkrataa 

ahodoↄ no di dwuma sε nkaedum ma ateasefoɔ. 

 

Adinkra (2015) nso kyerɛ mu sɛ, ayie krataa so ntwerɛeɛ a wↄde bↄ nkaeɛ fa owufoↄ 

bi ho no ma yɛhunu ↄkwan a obi faa so wuiɛ. ↄkyerɛ mu sɛ, owuo no bi yɛ owupa na 

ebi nso yɛ atↄfo wuo.  Owupa ne sɛ nipa bi ato ne kↄn awu anaasɛ wadi ne nna a 

Onyankopↄn de maa no no amee. Atↄfowuo nso ne sɛ obi awu berɛ a ne berɛ nsoeɛ. 

Akanfoↄ gye di sɛ saa owuo yi nyɛ kwa na mmom biribi kura mu. Nhwɛsoↄ no bi ne 

sɛ dua akasa obi, obi ahyɛ ne ho akↄmfo, ɛdan abu abↄ obi, nsuo afa obi, obi anya 

lↄↄre akwanhyia ne deɛ ɛkeka ho. Wei nti no, ntwerɛeɛ a abusua bi de bɛdi dwuma wↄ 

ayie krataa so de abↄ nkaeɛ fa owufoↄ bi ho no ma yɛhunu sɛ onipa no ato ne kↄn awu   

anaa sɛ ne wuo no nam nkwanhyia bi so. 

Olive (1988)   kyerɛ nnoↄma ahodoↄ a ɛwowↄ ayie krataa so. Nnoↄma yi bi ne : 

owufoↄ no mfonin, abusua a ↄfiri mu, sɛ waware anaa ↄnwareeɛ, ne mfeɛ ne ne 

gyinaberɛ wↄ abusua no mu. 

 

Heyuderick (2015)  nso akyerɛ ayie nkrataa ahodoↄ a wↄde femfam mmↄntene so no 

mu. Ↄkyerɛ mu sɛ yɛwↄ ayie krataa a wↄde femfam dan ho no ahodoↄ mmienu: Deɛ 

ntwerɛeɛ a ɛfa owufoↄ no ho bom yuu wↄ faako, ɛna yɛwↄ deɛ wↄahyehyɛ no sɛdeɛ 

yɛatwerɛ krataa de rekↄma obi no. Ntwerɛeɛ ahodoↄ yi nyinaa wↄ biribi sononko a ɛda 

no adi anaasɛ ɛka de kyerɛ yɛn nanso yɛn adwene nkↄↄ so.Wei na apusu me sε menyε 

nhwehwεmu mfa ntwerɛeɛ ahodoↄ yi ho na menhunu nsɛm pↄtee a ɛde to dwa no. 

Nhwehwεmu yi bεhwɛ ntwerɛeɛ ahodoↄ yi ne sɛnti a abusua a wↄn dehyeɛ afiri mu no 

de nsɛm a ɛtete saa no di dwuma. Ԑno akyi no ɛbɛsan ahwɛ nsunsuansoↄ a ntwerɛeɛ 

ahodoↄ yi  nya no akenkanfoↄ ne ayie no ankasa so. 

 

1.2     Ↄhaw no adida 

 . Ayie ho nkaebↄ yɛ amaneɛ titire bi a yɛntumi mmu yɛn ani ngu so koraa wↄ ↄman 

biara mu ne titire no Akan man mu. 

Akpebu-Adja (2007) nhwehwεmu a ɔyε faa ayie nwoma ho no ka biribi fa abεεfo 

nnoɔma a abεwurawura ayie mu. Ɔde to dwa sε, Akristofoɔ ne tetefoɔ nyinaa bɔ wɔn 

ayie ho dawuro wɔ nkrataa mu ne akasafidie so. Ɔkɔ so ka sε, ayie nwoma di akotene 

pa ara εfiri sε, emu na yεhunu awufosom no nhyehyεeε, owufoɔ no mfonin ne 

n‟abakɔsεm. Yεhunu ne mma, ne yere ne abusuafoɔ ho nsɛm. Adansedie a wɔdi fa 

owufoɔ no ho nso wowɔ nwoma  ne nkrataa so. Ayie nwoma ne nkrataa ahodoↄ no di 

dwuma sε nkaedum ma ateasefoɔ.  

Akan man mu no, sɛ abusua bi dehyeɛ firi mu anaa ↄka nkyene gu a, wↄnya berɛ yɛ ho 

ntototoeɛ ne ahoboa a ɛfata nyinaa na wↄasane ato afoforↄ a wↄnteeɛ nkra ansa na 

wↄayɛ ayie no de akora owufoↄ no akyi koraa (Nketia 1955: Minta 1998). Adugyamfi 

et al. 2020 nso kyerɛ mu sɛ, ayie nkaebↄ ne ɛho dawurubↄ nso yɛ ayie no fa bi.  Ԑno 

nti ɛwↄ sɛ abusua biara a wↄn dehyeɛ bɛfiri mu no nya berɛ ma ayie no nkaebↄ sɛdeɛ 

ɛbɛyɛ a afoforↄ ne ↄmanfoↄ nsa bɛka ɛda ne berɛ a wↄde bɛgya wↄn dehyeɛ no kwan. 

Manieson (2014 a) kyerɛ mu sɛ, tete no, na abusua a wↄn dehyeɛ afiri mu no wↄ 

akwan ahodoↄ a wↄfa so to nkra kyerɛ afoforↄ. Akwan yi bi ne sɛ wↄbɛsi dawuro so 

anaa ↄkyerɛma bɛka twene de abↄ ↄmanfoↄ amanneɛ, Sɛ obi bɛsu abↄ deɛ wawuo no 

din afa kuro mu. Wↄtumi nso de nkra no ma nipa bi ma ↄde kↄma afoforↄ animu ne 

animu wↄ kuro foforↄ so. Yei nam so ma adↄfoↄ pii a wↄwↄ akyirikyiri ne bɛnkyɛeɛ 

twe wↄn dwumadie nyinaa sensɛn na wↄbɛboa gyam abusua a adeɛ atↄ wↄn ani no. 

Adinkra (2015) toa so sɛ, ayie krataa so ntwerɛeɛ a wↄde bↄ nkaeɛ fa owufoↄ bi ho no 

ma yɛhunu ↄkwan a obi faa so wuiɛ. ↄkyerɛ mu sɛ, owuo no bi yɛ owupa na ebi nso yɛ 

atↄfo wuo.  

Animdefoↄ bebree na wↄayɛ nhwehwɛmu afa nkrataa a wↄde femfam mmↄtene so de 

to nkra ne titire no ayie nkra ho. Ebinom ayɛ ayie nkrataa so nkaebↄ wↄ Lexico-

Semantics kwan so ne abakↄsɛm kwan so. Dodoↄ no ara nso ayɛ krataa so ntwerɛeɛ 

ahodoↄ bi a wↄde bↄ nkaeɛ fa asisɛm ahodoↄ ho mu nhwehwɛmu a ɛno nso wↄde 

femfam mmↄntene so saa ara.  Animdefoↄ yi bi ne: Edom Adotey (2018), Olive 

(2007) , Heyuderick(2015), Joan (1988), Adu Gyamfi et al  (2020), Anane (2019). 

Edom-Adotey (2018) ayɛ ayie krataa ho nhwehwɛmu a ɛfa Ewefoↄ ne Togofoↄ a 

wↄwↄ Ghana nko ara ho. ↃKyerɛɛ sɛdeɛ abusua a wↄn dehyeɛ afiri mu no tumi nya 

akasakasa fa edin a wↄde agu ayie krataa so no ho. Afei nso ne dwumadie no hwɛɛ 

sɛdeɛ nkoasom a bibifoↄ kↄↄ mu no anya nsunsuansoↄ wↄ wↄn so. Ↄkyerɛ sɛ, 

Nkoasom yi ne ɛso nsunsuansoↄ nti ama mpo sɛ obi wↄ aburokyire na ↄnni adwuma 

yɛ mpo a ne din tumi di kan wↄ ayie krataa bi so berɛ a obi a ↄwↄ abibirem na ↄwↄ 

n‟adwuma papa bi no din tumi kↄ ɛtoↄ koraa.   Ne dwumadie no anhwɛ ntwerɛeɛ a 

wↄde bↄ nkaeɛ fa owufoↄ no ho na mmom abusuafoↄ a wↄahwere wↄn dehyeɛ no din 

a ɛwowↄ krataa no so nko ara. 

 

Olive (2007) nso ahwɛ ayie ntwerɛeɛ ahodoↄ a wↄtumi de gu kↄnmuadeɛ ne nkrataa 

nkumaa bi a yɛtumi de to yɛn kↄn mu de bi femfam yɛn ntaadeɛ ahodoↄ a yɛde yɛ ayie 

no ho de yɛ nkaedeɛ fa owufoↄ no abrabↄ ho. Ne nhwehwɛmu no antwe adwene ansi 

ntwerɛeɛ   a wↄde bↄ nkaeɛ fa owufoↄ no anaa n‟ayie no ankasa ho. 

 

Heyuderick (2015) nso ayɛ nhwehwɛmu afa ayie nkrataa ahodoↄ a wↄde femfam 

mmↄntene so ho. Ↄkyerɛ mu sɛ yɛwↄ ayie krataa a wↄde femfam dan ho no ahodoↄ 

mmienu: Deɛ ntwerɛeɛ a ɛfa owufoↄ no ho bom yuu wↄ faako, ɛna yɛwↄ deɛ 

wↄahyehyɛ no sɛdeɛ yɛatwerɛ krataa de rekↄma obi no.  Heyuderickx nso antwe 

adwene ansi ntwerɛeɛ no ankasa a wↄde bↄ nkaeɛ fa owufoↄ no ho so. 

 

Joan (1988) akyerɛkyerɛ ayie krataa a wↄde femfam dan ho mu wↄ Nigeria man no 

mu. Ↄkyerɛ mu sɛ ɛsom bo yie ɛsiane sɛ ɛma yɛhunu owufoↄ bi abakↄsɛm. Ↄtoa so sɛ 

yɛhunu deɛ ɛdidi soↄ yi nyinaa wↄ ayie krataa no so: Nsɛm a ɛfa owufoↄ no ho, 

Owufoↄ no mfonin, ne din, ne mmrane, beaeɛ a ↄfiri, mfie a ↄnyaeɛ ansa na ↄrewu, 

ↄkwan a ↄfaa so wuiɛ, sukuu ahodoↄ a ↄkokↄeɛ, sɛ waware anaa ↄnwareeɛ ne deɛ 

ɛkeka ho. Ↄno nso antwe adwene ansi ntwerɛeɛ a owufoↄ no abusua de bↄ nkaeɛ wↄ 

ayie krataa no so fa owufoↄ no ne ne wuo no ho. 

Adu Gyamfi et al. (2020) nso kyerɛ mu sɛ ayie nkaebↄ ne ɛho dawurubↄ no nso yɛ 

ayie no fa bi a woyi firi mu a ɛma ayie no tↄ sini. Wↄn nso anhyɛ da antwe adwene 

ansi ntwerɛeɛ yi a yɛde ma nkaebↄ fa owufoↄ  ho no so.  

 

Animdefoↄ binom nso ayɛ nhwehwɛmu afa ayie nkaebↄ a ɛwowↄ kowaa nkrataa mu 

ho nhyehyɛeɛ ahodoↄ. Animdefoↄ yi ne: (Al-Ali, 2005, Watson 2008, Harold et al 

2009, ne Afful 2012). Wↄkyerɛ sɛdeɛ beaɛ a obi firi ne ne dibea a na ↄwↄ ansa na 

ↄrewuo no tumi nya nsunsuansoↄ wↄ n‟ayie nkaebↄ nhyehyɛeɛ so. Animdefoↄ yi mu 

biara nso antwe adwene ansi ntwerɛeɛ ahodoↄ a wↄde ma nkaebↄ fa owufoↄ no ne 

ayie no so. 

 

Anane (2019) nso ayɛ nhwehwɛmu afa nkrata ahodoↄ so ntwerɛeɛ a ↄmanfoↄ de bↄ 

nkaeɛ wↄ mmↄtene so. Ↄkyerɛɛ sɛdeɛ nkrataa yi so ntwerɛeɛ tumi kasa kyerɛ nnipa fa 

afoforↄ ne asisɛm ahodoↄ bi ho. Ne dwumadie no anhwɛ krataa so ntwerɛeɛ a wↄde bↄ 

obi wuo ho nkaeɛ. 

 

Karen ne Nicole (2015) ɛna afei Hoey et. al (2003)  nso ayɛ nhwehwɛmu afa kasa a 

nnipa bi de ma nkaebↄ fa owufoↄ bi wuo, n‟asetena a ↄdaa no adie, abrabↄ mu 

gyinapɛn bi a ↄduruiɛ ho ne gyidie, amammerɛ ne amanneɛ ahodoↄ a kasa yi da no adi 

kyerɛ ateasefoↄ. Wↄyɛɛ nhwehwɛmu yi faa Amereka dawurubↄ ne koowaa nkrataa 

ahodoↄ a wↄde ma nkaebↄ fa owufoↄ no ho. Wↄn mu biara nso antwe adwene ansi 

ntwerɛeɛ pↄtee a wↄde ma nkaebↄ fa owufoↄ no ankasa ho. 

 

Sɛ yɛhwɛ a abusua a wↄn dehyeɛ afiri mu no tumi de ntwerɛeɛ a wↄde di dwuma wↄ 

ayie krataa so no da wↄn tiri mu nsɛm bi adi kyerɛ ↄmanfoↄ. Ntwerɛeɛ yi bi boa yɛn 

ma yɛhunu owufoↄ no yie ne hia a ɛhia sɛ obi bↄ abrabↄ pa berɛ a ↄte ase no. Ntwerɛeɛ 

yi bi nso boa da owufoↄ bi tumi adi a CDA adwenemusɛm tumi boa ma yɛnya saa 

nimdeɛ ahodoↄ yi nyinaa.  Nanso Sɛ yɛhwɛ dwumadie ahodoↄ yi a animdefoↄ binom 

adi kan de ato dwa no a, ɛda adi pefee sɛ nhwehwɛmu biara nhyɛɛ da nkↄↄ so fa krataa 

so ntwerɛeɛ a wↄde ma nkaebↄ fa owufoↄ bi wuo ho anaa n‟ayiyↄ ho, deɛ nti a abusua 

bi de saa ntwerɛeɛ yi di dwuma wↄ ayie nkrataa no so ne nsunsuansoↄ a ɛtumi nya no 

wↄ akenkanfoↄ ne ayie no nyinaa so. Ayie krataa so ntwerɛeɛ yi kura Akanfoↄ 

amammerɛ, gyidie, nsɛm pↄtee bi ne nkyerɛaseɛ sononko  nanso nnipa adwene nkↄↄ 

so.  Wei na ama no akↄhia sɛ meyɛ nhwehwɛmu yi fa nsɛm ahodoↄ a owufoↄ bi 

abusua de di dwuma wↄ ayie krataa so de bↄ nkaeɛ na mede pia nimdeɛ dada a ɛwↄ hↄ 

no. Wei nam so bɛma nnipa adwene akↄ so yie. 

 

Megye di sɛ wei bɛboa ma yɛadↄ sukↄ wↄ nsɛm a abusua a wↄn dehyeɛ afiri mu no de 

di dwuma wↄ ayie krataa so ne deɛ nti a wↄde nsɛm a ɛtete saa no di dwuma na ɛnam 

so ama yɛahunu gyidie ne amammerɛ ahodoↄ a nsɛm yi da no adi ne nsunsuansoↄ a 

ɛnya no ↄmanfoↄ ne ayie no ankasa so. Ԑnam sɛ nsɛm ahodoↄ yi a wↄde di dwuma no 

nyinaa yɛ borↄfo kasa nti no dwumadie yi de nsɛm no nyinaa bɛba Twi kasa mu na 

ɛnam so ama Akan kasa no nso akↄ n‟anim yie. 

 

1.3 Dwumadie yi botaeɛ 

Dwumadie biara wↄ botaeɛ a ɛgyina soↄ. Ne saa nti dwumadie yi botaeɛ ne sɛ: 

i) Ԑbɛhwɛ ayie nkrataa so ntwerɛeɛ ahodoↄ a abusua a wↄn dehyeɛ afiri mu 

no de bↄ nkaeɛ fa owufoↄ no ne n‟ayiyↄ ho. 

ii) Ԑbɛkyerɛ deɛ nti a wↄde saa nsɛm a ɛtete saa no di dwuma wↄ ayie nkrataa 

yi so. 

iii) Ԑbɛhwɛ nsunsuansoↄ a ntwerɛeɛ ahodoↄ yi nya no wↄ akenkanfoↄ ne ayie 

no ankasa so. 

 

1.4 Dwumadie yi ho nsɛmmisa 

Nhwehwɛmu yi gyina nsɛmmisa ahodoↄ a ɛdidi soↄ yi so. Nsɛmmisa ahodoↄ yinom 

bɛboa ama maduru nhwehwɛmu yi botaeɛ no ho 

i. Ayie krataa so ntwerɛeɛ ahodoↄ bɛn na abusua a wↄn dehyeɛ afiri mu no 

de bↄ nkaeɛ fa owufoↄ no ne n‟ayiyↄ ho? 

ii. Deɛn nti na wↄde ntwerɛeɛ ahodoↄ a ɛtete saa no di dwuma? 

iii. Nsunsuansoↄ bɛn na ntwerɛeɛ yi nya no wↄ akeknafoↄ ne ayie no ankasa 

so? 

 

 

 

1.5 Dwumadie yi ho mfasoↄ 

Adwenkyerɛ ahodoↄ ne nhunumu a ɛbɛfiri dwumadie yi mu aba no bɛyɛ mfasodeɛ na 

ɛbɛboa adehyeɛ, ↄmanfoↄ, ne ahↄhoa a wↄwↄ Ghana ha ne titire no wↄn a wↄka Akan 

kasa no na ama wↄahunu ntwerɛeɛ ahodoↄ bi a afoforↄ de di dwuma wↄ ayie nkrataa 

so de bↄ nkaeɛ fa owufoↄ bi ho ma yɛhunu ↄkwan a   owuo bi faa so baeɛ ne deɛ nti a 

wↄde ntwerɛeɛ a ɛtete saa no di dwuma. 

 

Dwumadie yi nsunsuansoↄ bɛyɛ adehiadeɛ kɛseɛ ne asuadeɛ ama ↄmanfoↄ a 

wↄkenkan ayie krataa so ntwerɛeɛ ɛsiane sɛ ɛbɛboa ama wↄabↄ wↄn bra sɛdeɛ ɛfata na 

ama daakye bi no wↄn nso anya ntwerɛeɛ a ɛfata afa wↄn ayie nkaebↄ ho. 

University of Education,Winneba http://ir.uew.edu.gh



  

10 
   

Nhwehwɛmu yi bɛboa ayɛ akwankyerɛ nwoma ama nhwehwɛmufoↄ a wↄpɛ sɛ wↄyɛ 

nhwehwɛmu foforↄ bi fa ayie nkrataa ho daakye. Ԑbɛboa ama wↄayɛ nhwehwɛmu 

foforↄ bi afa deɛ saa dwumadie yi antumi anna no adie no ho na atumi aboa ama 

Akanfoↄ amammerɛ a ɛfa ayiyↄ ho no nso akↄ so tↄↄte. 

 

Bio, ɛbɛboa ama Akan kasa no akↄ n‟anim wↄ ↄman yi mu na atu mpↄn nso. Ԑsiane sɛ 

dwumadie yi de ayie krataa so ntwerɛeɛ ahodoↄ a wↄde bↄ nkaeɛ no nyinaa bɛfiri 

Borↄfo kasa mu aba Twi Kasa mu nti, ɛbɛboa ama Akan Kasa no anyina ɛfiri sɛ 

abusua bi a wↄn dehyeɛ bɛfiri mu no bɛtumi de ntwerɛeɛ ahodoↄ a dwumadie yi de 

aba Twi mu no bi adi dwuma sɛ wↄpɛ no saa nko ara deɛ.  Wei nam so bɛma kasa no 

atu mpↄn yie pa ara.  Dwumadie yi bɛsane ayɛ nhwɛsoↄ ama asoeɛ a ɛhwɛ nwomasua 

so no na ama wↄahunu mfasoↄ a ɛwↄ so sɛ akyerɛkyerɛfoↄ de Twi kasa no di dwuma 

de kyerɛkyerɛ nsɛm bi ase firi Borↄfo kasa mu kↄ Twi kasa mu ma ntease kann ba.    

 

 

1.6 Ↄhaw a mehyiaeɛ wↄ nhwehwɛmu yi ho 

Nnoↄma ahodoↄ pii na ɛyɛɛ ↄhaw kɛseɛ maa me wↄ saa dwumadie yi ho na ebi ne 

nnipa binom nneyɛɛ, mfidie a ɛdii me hwammↄ ne deɛ ɛkeka ho. Ↄhaw titire pa ara 

mehyiaeɛ wↄ dwumadie yi mu ne mmerɛ ne adaagyeɛ a na me nsɛmmuafoↄ no nnya 

mma me. Nanso mebↄↄ mmↄden ne wↄn yɛɛ nhyeyhɛeɛ faa mmerɛ   ahodoↄ a mɛnya 

wↄn ne wↄn atwetwe nkↄmmↄ no ho. Na ɛsɛ sɛ mekↄ abusua a wↄahwere wↄn dehyeɛ 

no nkyɛn. Ԑsiane awerɛhoↄ a na ahyɛ abusua a yi   so nti na ɛyɛ den ma me sɛ mɛnya 

wↄn ne wↄn adi nkitaho. Nanso mebↄↄ mmↄden ma me nsa kaa wↄn. Na wↄn a 

wↄkenkan ayie krataa so ntwerɛeɛ no nso mpɛ sɛ wↄne me bɛtwetwe nkↄmmↄ ɛsiane 

adwenkyeaeɛ bi a na wↄwↄ nti. Nanso ne nyinaa mu no menyaa aboterɛ kyerɛkyerɛɛ 

wↄn ma wↄtee deɛ nti a mereyɛ nhwehwɛmu no ase. Abusua nso a na awerɛhoↄ ahyɛ 

wↄn soↄ no nso me ne wↄn bↄↄ mu dii awerɛhoↄ no sane kyekyeree wↄn werɛ. Yei boa 

ma menyaa wↄn ne wↄn dii nkↄmmↄ wↄ berɛ ano berɛ ano na ɛboa ma menyaa nsɛm 

ahodoↄ binom a na mɛhia de adi me dwuma no akↄsi awieeɛ. Wei nti no, Ԑsɛ sɛ 

obibiara a ↄyɛ nhwehwɛmu no pɛ akwan ahodoↄ bi a wↄbɛfa so anya ne nsɛmmuafoↄ 

no ne wↄn atwetwe nkↄmmↄ a ɛmfa ho ne deɛ wↄbɛhyia biara. Afei nso ɛsɛ sɛ obiara a 

ↄyɛ nhwehwɛmu no nya afidie a ɛboro baako de twe nsɛmmuafoↄ no nsɛm sɛdeɛ 

ɛbɛyɛ a baako sɛe koraa mpo a ↄbɛnya foforↄ de adi dwuma no. 

  

1.7 Baabi a nhwehwɛmu yi kↄpem 

Dwumadie yi yɛ mpɛnsɛmpɛnsɛmu a ɛfa ayie krataa so ntwerɛeɛ ho wↄ Sohyio-

Pragmatese kwan so. Ԑhwɛ ntwerɛeɛ ahodoↄ bi a abusua a wↄn dehyeɛ afiri mu no de 

bↄ nkaeɛ fa owufoↄ no ne n‟ayie ho. Deɛ nti a wↄde ntwerɛeɛ ahodoↄ yi di dwuma wↄ 

nkrataa yi so ne nsunsuansoↄ a ntwerɛeɛ ahodoↄ yi wↄ no akenkanfoↄ ne ayie no 

ankasa so. Nhwehwɛmu yi kↄↄ so wↄ   Asante mantam mu. Mepaa nkuro mmienu bi 

wↄ Effiduase mantam mu wↄ Sekyerɛ Apueeɛ Mansini no mu. 

 

1.8 Dwumadie yi nhyehyɛeɛ tiawa 

Nhwehwɛmu dwumadie yi kura afa num. ↄfa a ɛdi kan no de dwumadie no nnianimu, 

nnyinasoↄ ne ↄhaw no adida to dwa. Ԑsane twe adwene si dwumadie no bataeɛ, ɛho 

nsɛmmisa, mfasoↄ, deɛ dwuma no ano kↄpem ne ne nhyehyɛeɛ nyinaa so. Mede   

dwumadie yi mu ↄfa a ɛtↄ so mmienu no sii hↄ kaa deɛ animdefoↄ bi aka ne deɛ 

dwumadie ahodoↄ ada no adie na ɛne me nhwehwɛnu yi wↄ twaka. Mpanin se, „‟ 

Biribiara nni wiase yi mu a ɛyɛ foforↄ‟‟. Ne saa nti, ɛho kↄhiaa sɛ megyina dwumadie 

ahodoↄ bi a animdefoↄ bi ayɛ so na ama me dwumadie yi aduru ne botaeɛ ho. Ԑno nti, 

mekyerɛɛ wↄn adwuma no ani so kakra ansa na   mereda me deɛ no adi. Ↄfa yi sane 

twee adwene sii dwumadie yi adwenemusɛm so. 

 

Mede ↄfa a ɛtↄ so mmiɛnsa no kyerɛɛ ↄkwan a mefaa so yɛɛ nhwehwɛmu no. Ԑha yi 

na medaa beaeɛ a nhwehwɛmu no kↄↄ so, nnipa a mede wↄn dii dwuma, ↄkwan a 

mefaa so paw nnipa no ne ↄkwan a mefaa so nyaa nsɛm mmoano a mede dii dwuma 

no adi. 

 

Mede Ↄfa a ɛtↄ so nan no nso yɛɛ mpɛnsɛmpɛnsɛmu faa ayie krataa so ntwerɛeɛ 

ahodoↄ a wↄde bↄ nkaeɛ fa owufoↄ bi ho. Ԑha yi no megyinaa dwumadie yi ho 

nsɛmmisa no so pɛnsɛmpɛnsɛnn botaeɛ nsɛmmisa no mu: Sɛdeɛ owufoↄ bi abusua de 

nsɛm bi di dwuma wↄ ayie krataa so de bↄ nkaeɛ, deɛ nti a wↄde nsɛm a ɛtete saa no di 

dwuma ne nsunsuansoↄ a nsɛm yi nya no akenkanfoↄ ne ayie no ankasa so. 

Ↄfa a ɛtↄ so num no ne dwumadie no nyinaa awieeɛ. Saa ↄfa yi na mede bↄↄ 

dwumadie no tↄfa. Aha yi na meboaboaa dwumadie yi nyinaa ano firi ↄfa a ɛdi kan 

kↄpem ↄfa a ɛtↄ so num a ɛyɛ dwumadie yi nyinaa awieeɛ no. 

Mede m‟adwenkyerɛ ahodoↄ nso a ɛfata wↄ nhwehwɛmu yi mu ne me nsusuiɛ ahodoↄ 

nso too dwa wↄ ↄfa yi ara mu. 

 

1.9 Ↄfa yi mmoano 

Saa dwumadie yi wↄ nkyekyɛmu num. Emu biara wↄ biribi pↄtee a ɛkasa fa ho. Saa 

ↄfa yi ahwɛ dwumadie yi nyinaa nnianimu. Makyerɛ nhwehwɛmu yi nnyinasoↄ, 

dwumadie yi ho haw no,  ne deɛ animdefoↄ bi aka a ɛho bɛhia wↄ dwumadie yi mu. 

Afei nso makyerɛ botaeɛ a ɛsi m‟ani so wↄ saa dwumadie yi mu. Megyinaa me 

nsɛmmisa no so kↄↄ nkorↄfoↄ anaa nsɛmmuafoↄ nkyɛn wↄ Effiduase mansini mu 

kↄpɛɛ adwenkyerɛ. Masan nso akyerɛ mfasoↄ ahodoↄ a dwumadie yi de bɛbrɛ 

amanfoↄ, Akanfoↄ, asuafoↄ ne akenkanfoↄ nyinaa. 

ↃFA MMIENU 

ANIMDEFOↃ BINOM ADWENKYERԐ 

2.0 Nnianimu 

Mpanimfoↄ se yɛduru amanfo so a na yɛakae yaanom. Saa ara nso na biribiara nni 

wiase a ɛbi mmaa da. Ԑnyɛ me nko ara ne onipa a meredi kan ayɛ nhwehwɛmu afa 

ayie ne ho nkaebↄ ho ne titire ne Akanfoↄ ayie ne mu nkaebↄ. Animdefoↄ binom 

adwenkyerɛ na mede atoto me deɛ yi ho ahwɛ sɛ ɛne no bↄ abira, ɛfoa wↄn deɛ no so 

anaasɛ ɛbɛsakyera wↄn deɛ no mu. 

 

Ↄfa a ɛtↄ so mmienu wↄ me dwumadie yi ho no hwɛ deɛ animdefoↄ binom aka afa 

Akanfoↄ ne wↄn amammerɛ ho, Akanfoↄ gyidie fa owuo ho, Akanfoↄ ayiyↄ ne mu 

nkaebↄ ho, Ayiyↄ mu dwadie ne ɛkabↄ, ayie ho mfasoↄ, kane nkaebↄ fa owuo ho ɛna 

afei krataa so nkaebↄ ne ho mfasoↄ. Mɛka adwenemusɛm a mede bɛpɛnsɛmpɛnsɛn me 

dwumadie yi mu ho asɛm nso wↄ ↄfa yi ara mu. 

 

2.1 Akanfoↄ ho nsɛm kakra ne wↄn amammerɛ 

Me dwuma yi fa Akanfoɔ ne wↄn ayiyↄ mu nkaebↄ ho nti εho bεhia sε mede wɔn ho 

nsεm kakra ne wↄn amammerɛ bεto dwa na aboa ama nhwehwεmu no awie pεyε. 

Akan kasa no yε deε εfra Kwa mmusuakuo no mu baako. Saa Kwa abusua yi nso yε 

deε εfra Niger-Congo kasakuo baatan no ho. Animdefoɔ binom akyerε Akanfoɔ ho 

nsεm wɔn nnwuma mu. Agyekum (2006) de to dwa sε, Akanfoɔ afa ɔman Ghana 

atɔeε fa kεseε no ara. Ɔkɔ so kyerε mu sε, Akan kasa nkorabata a εyε Asante, 

Akuapem, Fante, Wasa, Assin, ne deε εkeka ho no nyinaa yε deε Ↄkanni biara te aseε. 

Akyinnyegyeε biara nni deε Agyekum aka yi ho εfiri sε Akanfoɔ wɔ amantam bεyε 

nkron mu wɔ ɔman Ghana mu.  Yεwɔ Asante Mantam, Apueeε Mantam, Mfimfini 

Mantam, Bono Mantam, Atɔeε Mantam, Atifi Atɔeε Mantam, Bono Apueeε Mantan, 

Ahafo Mantam εna kakra nso wɔ Oti mantam a wɔn nyinaa wɔ Ghana atɔeε fa. 

 

Wɔsua Akan kasa nkorabata no mu mmiεnsa firi mfitiaseε sukuu de kɔpem suapɔn 

mu. Yeinom ne Asante Twi, Akuapem Twi, ne Fante. Schacter & Fromkin (1968) ne 

Agyekum (2011) yε adwene sε, wɔka Akan kasa pa ara san sua sene kasa biara wɔ 

ɔman Ghana. Sε yεhwε mfeɛ mpem mmienu ne dummienu (2012) nnipa kan ho 

nsunsuansoɔ wɔ ɔman Ghana mu a, yεhunu sε ɔha mu nkyekyεmu aduanan nkron ne 

akyiri pɔ baako (49.1%) wɔ Ghana yε Akanfoɔ. Nhwehwεmu no kɔ so kyerε sε, wɔn a 

wɔnyε Akanfoɔ na mmom wɔtumi ka Akan kasa no nso yε ɔha mu nkyekyεmu 

aduanan nan (44%). Yei di adanseε sε Akanfoɔ agye ɔman Ghana baabiara afa. 

Kyeremateng (1999) ne Agyekum (2011) yε adwene sε yεyi ɔman Ghana firi hɔ a, 

yεwɔ Akanfoɔ binom wɔ Ivory Coast εnam atukɔtena ne batatuo nti. Kyeremateng ka 

sε Anyifoɔ ne Baulefoɔ yε Akanfoɔ a wɔatu bata akɔtena Ivory Coast bεyε mfeɛ 

bebree nanso wɔn su nsesaeε koraa. Schacter ne Fromkin san ka sε, Christaller na 

ɔmaa din Twi wɔ afe apem ahanwɔtwe ne aduoson num (1875) mu.Wɔkyerε mu sε 

Akuapem Twi atwerε hyεε aseε saa berε no. 

 

Ade titire a ɛma Akanfoↄ da nso pa ara ne wↄn amammerɛ. Amammerɛ kyerɛ sɛ ↄman 

ne mmara. Saa nsɛmfua mmienu yi na wↄaka abom ayɛ amammerɛ.  Ne saa nti 

Akanfoↄ amammerɛ yɛ nhyehyɛeɛ anaa ↄkwan bi a wↄfa so de wↄn amanneɛ di 

dwuma.  Akanfoↄ amammerɛ no bi ne ↄkwan a wↄfa so som wↄn anyame, sɛnea wↄto 

wↄn dwom, wↄn adidie, wↄn ayiyↄ ne ade. Amanneɛ pii na ɛkↄ so wↄ amammerɛ 

ahodoↄ yi nso mu. Wofa te sɛ wↄn ayiyↄ a, amanneɛ pii na ɛkↄ so wↄ mu. Amanneɛ yi 

bi ne Ayiyↄ mu nkaebↄ, funusie, nsaguo, adesiedeɛkyerɛ ne ade (Kantanka 2012) 

2. 2 Akanfoↄ gyidie fa owuo ho 

Adinkra (2015) ne Geest (2004) kyerɛ owuo mu sɛ ɛgu ahodoↄ  mmienu. Wↄkyerɛ sɛ, 

owuo no   bi yɛ owupa na ebi nso yɛ atↄfo wuo.  Owupa ne sɛ nipa bi ato ne kↄn awu 

anaasɛ wadi ne nna a Onyankopↄn de maa no no amee. Atↄfowuo nso ne sɛ obi awu 

berɛ a ne berɛ nsoeɛ. Akanfoↄ gye di sɛ saa owuo yi nyɛ kwa na mmom biribi kura 

mu. Nhwɛsoↄ no bi ne sɛ dua akasa obi, obi ahyɛ ne ho akↄmfo, ɛdan abu abↄ obi, 

nsuo afa obi, obi anya lↄↄre akwanhyia ne deɛ ɛkeka ho. 

 

Adu Gyamfi et al. (2020) nso ne Ko et al (2015) de to so sɛ obi a ↄnwu wu pa wↄ 

Akan man mu no Akanfoↄ ntaa nsosↄ saa wuo no so ɛsiane sɛ ɛyɛ mmusuo de ma 

wↄn. Wↄtoa so sɛ deɛ ɛde owu pa biara ba ne yareɛ ɛno nti obi yare na ↄwu a na 

akyinnyeɛ biara nni ho sɛ oniiko no ato ne kↄ na awu. 

 

Mene animdefoↄ yi nsɛm a wↄreka sɛ „„deɛ ɛde owupa ba biara yɛ yadeɛ‟‟ no nyɛ 

adwene koraa. Sɛnti ne sɛ obi bɛtumi ahyia atↄfo wuo a ɛnam yareɛ bi a obi atↄ ama 

no so. Sɛ onipa a obi atↄ yareɛ bi ama no no hyia ne wuo a, ɛyɛ atↄfowuo ɛsiane sɛ 

ɛnyɛ ↄno ankasa na ↄtoo ne kↄn wuiɛ.  Owu pa ba berɛ a obi anya mfeɛ a 

Ↄdomankoma de ama no. Wↄkyerɛ mu sɛ saa mfeɛ yi yɛ aduↄson anaa deɛ ɛkyɛn saa.  

Animdefoↄ binom nso hunu owu pa sɛ berɛ a obi akↄda asomdwoeɛ mu a wanna hↄ 

anteetee n‟abusua no.  Akanfoↄ mu no, sɛ obi wu na wↄkↄhwehwɛ owu korↄ no mu 

hunu sɛ ɛnyɛ aboronsam yareɛ biara na ɛkumm no nko ara deɛ na ɛyɛ owu pa. 

Akanfoↄ sane hunu sɛ, sɛ obi wu na wↄhwehwɛ mu hunu sɛ ↄne afoforↄ te adowa 

nwoma so a wↄtumi gyina so nso ka sɛ oniiko no wuo nyɛ kwa. Ԑbɛtumi aba sɛ nipa a 

ↄne no wↄ asɛm no ayɛ no biribi. Agyekum (2006) nso de ka ho sɛ, Owuo a ɛnam 

yareɛ bi so te sɛ nsamanwa, kwata ne deɛ ɛtete saa no nyinaa yɛ owu bↄne anaa 

atↄfowuo. Tete no na wↄn a wↄhyia owuo a ɛnam yareɛ bi te sɛ ɛtwerɛ anaa fam yareɛ 

ne yareɛ a ɛtete saa ne mpo  kaa nkwanhyia no nyinaa no na wↄnte wↄn ani nsie wↄn 

yie. Na wↄma ↄkwan a wↄfa so sie wↄn no da nso firi wↄn a wↄto wↄn kↄn wu no deɛ 

ho.  Nnipa a wↄnwu wu pa no saman bɛyɛ “tɔfo”; a ɛkyerɛ ↄkra bi a wannya baabi pa 

antena na ↄnenam. Ayiyↄ mu wↄ amaneɛ ahodoↄ ne ahonhom  ahodoↄ a Akanfoↄ 

ntoto no ase koraa. Wↄgye di sɛ nananom honhom a wↄfrɛ wↄn nsamanfoↄ no te 

asamando na wↄn na wↄkyerɛ wↄn asefoↄ a wↄyɛ ateasefoↄ hyɛberɛ wↄ asase yi so. 

 

Owuo nko ara ne nnipa asetena mu suahunu a ɛda amansa nyinaa kↄn mu; Adeɛ a 

amammerɛ biara ne sɛdeɛ wↄsi hunu no fa.  “Honam mu adeɛ a ɛde nipa asetena 

nyinaa ba n‟awieeɛ” Sɛ nipa no anyini awie anaa ↄwↄ yawdie bi mu. Owuo asekyerɛ 

ne sɛ “Anisoↄ adeɛ bi a ɛso ahwan ne nipadua a asɛe koraa”, na awerɛhodie anaa 

yawdie nso ne sɛ “adwenem ne honam mu atenka bi a wↄn a wↄbɛn owufoↄ no nya sɛ 

abusua anaa adↄfoↄ bi”. Ԑno nti owuo yɛ nipa suahunu na awerɛhodie nso yɛ nipa 

atenka a ↄreda no adi. Yɛhunu owuo sɛ otirimuↄdenfoↄ, amfa-whee-ho, obi a afoforↄ 

yaw mu na ↄdi ahurisie, amfamfiri ne deɛ ɛkeka ho. Akanfoↄ wↄ abɛbusɛm ahodoↄ a 

wↄde kyerɛ sɛ obiara bɛwu ; Ebi ne, “owuo sekan nnↄ baakofoↄ”, adwene korↄ no ara 

na wↄgyina so ka sɛ; “owuo  atwedeɛ ↄbaakofoↄ mforo”. 

 

Akanfoↄ mu no wↄhunu owuo sɛ amansan adeɛ. Wↄtae ka sɛ „Baabi a obi awuo, obi 

nna. Adwene a ɛka sɛ owuo akyi wↄ asetena anaasɛ onipa wↄ baabi a ne kra kↄtena wↄ 

owuo akyi no yɛ deɛ Akanfoↄ gye tom pa ara. Akanfoↄ gye di sɛ, sɛ onipa dane to hↄ 

a, ne nipadua no nko ara na ɛwuo; ↄkra no deɛ ɛtoa asetena so wↄ baabi na ɛtↄ da mpo 

a ɛdi akↄsan ma nipa sane wo no ba asase yi so bio.  Wↄgye di sɛ ɛnam owuo so ma 

wↄsane wo onipa to abusua foforↄ  mu wↄ asamando. (Adu Gyamfi et al 2020). 

Sam (1965) de to so sɛ, ansa na owufoↄ no bɛkↄ ne wiase foforↄ mu animuonyam mu 

no, gye   sɛ wↄsie no ↄkwan a ɛfata so. Akanfoↄ gye di sɛ, wↄyɛ ayie a wↄde gya wↄn 

dehyeɛ kwan. Obiara a wↄanyɛ n‟ayie no bɛyɛ ↄsaman twɛntwɛ nenam ↄkwan a ɛkↄ 

owuo mu no so. Ԑsiane sɛ Akanfoↄ nni gyidie a wↄde tae owuo akyi asetena ho agorↄ 

nti amanneɛ pii wↄ hↄ a wↄyɛ wↄ berɛ a obi bɛwu no. Amanneɛ yi bi ne akↄnkyene. 

Akↄnkyene no nyɛ sɛ wↄnnidi koraa na mmom nnuane titire bi a wↄnni ho agorↄ wↄ 

wↄn asetena mu no na wↄtwe wↄn ho firi ho. Nnuane a wↄde bankye anaa mankani ne 

borↄdeɛ ayɛ no ne nnuane a na wↄtaa bara wↄ saa nna yi mu. Nnuane a wↄde aburo 

ayɛ nko na na wↄtumi di, ɛsiane sɛ wↄhunu fufuo ne ampesie sɛ Akanfoↄ aduane titire. 

Adu Gyamfi et al (2020) kyerɛ mu sɛ tete no, na amanneɛ a wↄyɛ no wↄ da a nipa no 

bɛwu no hyɛ aseɛ firi berɛ a ↄregyae ne home a ɛtwa toↄ no mu. Ↄka no sɛ, ansa na 

nipa no kra bɛfiri ne mu no, abusuapanin bɛma no nsuo agu ne mene mu ansa na 

wagyae ne home a ɛtwa toↄ mu.  Berɛ a wanom nsuo awie no, abusuapanin no ka 

kyerɛ ↄkra a ɛrefiri nipa no mu sɛ, „‟ma mmaa a wↄwↄ abusua yi mu nyinaa nwo mma 

banin ne mma mmaa”. Akanfoↄ gye di sɛ, nsuo a abusuapanin de ama nipa a ↄrewu no 

de ahoↄden sononko bɛbrɛ no na aboa ama watumi aforo eku a ɛda awufoↄ ne 

nsamamfoↄ ntam no. Owuo no akyi no, owufoↄ no abusua no bɛtoto apono biara mu 

na wↄde nsuo hyeɛ adware efunu no. Ansa na wↄapue de amanneɛ akↄbↄ nnipa a 

wↄwↄ abↄntene no. Wↄgye di sɛ adwareɛ no nso bɛboa ama nipa no de ahoteɛ atoa 

n‟akwantuo so. Nnipa a wↄbɛn owufoↄ no pa ara anaasɛ ne mma na wↄtumi dware no. 

Mmaa titire pa ara na wↄdi saa dwuma yi. 

 

Deɛ wↄyɛ ma owufoↄ no bio ne sɛ, wↄde nsa a ano yɛ den gu n‟anom ma no twi fa ne 

mene mu kↄ nipadua no nyinaa mu sɛdeɛ ɛbɛyɛ a ne nipadua no bɛkyɛre porↄ. Afei 

nso wↄde nkyene nsuo, ankaatwadeɛ ne kamfa nso siesie owufoↄ no sɛdeɛ ɛbɛyɛ a 

ↄbɛda hↄ akyɛre na ama wↄanya kwan abobↄ nkurofoↄ pii amanneɛ nso (Agyekum 

2006). 

 

Adu-Gyamfi (2020)   kyerɛ mu sɛ, mmaa mpanimfoↄ a na wↄwↄ hↄ tete no wↄ kwan 

sononko a na wↄde twe owufoↄ no ho nsuo. Wↄde nhahama ne duhwam ahodoↄ na na 

ɛdi saa dwuma yi de bↄ efunu no ho ban firi sɛ ɛbɛporↄ ho. Wↄsan nso de owufoↄ no 

yam butu fam saa sɛdeɛ ɛbɛyɛ a nsuo a ɛwↄ ne mu no bɛpue afa ne hwene mu, n‟aso 

ne ntokuro nkaeɛ a ɛwowↄ ne nipadua mu.  Na Yei boa ma wↄnya berɛ bobↄ abusua a 

wↄwↄ akyirikyiri ne mmɛnkyeeɛ no amanneɛ fa deɛ asie no ho ne da a wↄpɛ sɛ wↄde 

ammu no kↄhyɛ fam anaa wↄyɛ ayie esiane sɛ firigyi biara nni hↄ saa berɛ no.  Sɛ 

woyi sɛ amanneɛ yi boa ma ammu no da hↄ kyɛ no to nkyɛn a, Akanfoↄ sane wↄ 

gyidie bi tae akyire. 

 

Agyekum (2011) kyerɛ saa gyidie yi mu sɛ, sɛ wↄanyɛ saa amanneɛ yi amma owufoↄ 

no ammu na wↄfiti prɛko pɛ sie no a ɛbɛtumi ama no ayɛ ↄsaman twɛntwɛn ɛsiane sɛ 

wasie no sɛdeɛ wↄsie aboa.  Berɛ a abusua a wↄahwere wↄn dehyeɛ yi bɛpue afiri amu 

no ho wↄ fie hↄ no, wↄde benatoↄ ne osu dwom na ɛpue na wↄfiri aseɛ nso toto atuo. 

Wei nyinaa yɛ amanneɛ a wↄyɛ de bↄ amaneɛ wↄ ayie no ho bi a. Afei wↄtoa so de nsa 

fufuo kↄ Odikro a ↄwↄ kuro mu hↄ no fie de kↄse ↄno nso. Obiara a ne dehyeɛ bɛwu 

na wamfa nsa fufuo ankↄse odikro no ato mmara na wↄbɛbↄ ne ka nso.  Sɛ wↄwie 

amanebↄ no nyinaa a, wↄpɛ da bi de ayie no hyɛ. Ԑda a wↄn a wↄwↄ akyirikyiri ne 

bɛnkyɛeɛ nyinaa bɛnya kwan aba bie.  Sɛ ɛberɛ no so a, wↄsiesie amu no hyɛ no 

ataade a ɛsↄ ani na wↄyi no firi koradan no mu de no bɛto bamma so ma obiara bɛhwɛ.  

Wↄde nnoↄma bi te sɛ agudeɛ ne nhweneɛ gu owufoↄ no kↄn mu ne ne nsa so. 

Wↄkyekyere sika futuro de to n‟abakↄn. Wↄfrɛ sika futuro no sɛ „‟saman sika‟‟ anaa 

„kra sika. Ԑno akyiri no, wↄsiri pɛ dakoro anaa nnaanu ansa na wↄafiri aseɛ akyerɛ 

adesiedeɛ. Adↄfo de biribiara a wↄpɛ sɛ wↄde gya owufoↄ no kwan ba ma wↄkyerɛ no 

badwa mu. Wↄyɛ yei nyinaa de kyerɛ sɛ nipa no wↄ baabi kↄ. Wↄwie ne nyinaa wie a, 

abusuapanin gu nsa na wↄpagya amu no kↄ amusieeɛ kↄpɛ no korabea. Wↄakↄpɛ amu 

no korabea awie no, deɛ ɛdi hↄ ne sɛ wↄbↄ dwa na abusua afiri aseɛ anom wↄn dehyeɛ 

no sikasa. 

 

Owusu (2009) kyerɛ mu sɛ owuo no bi wↄ hↄ a na wↄnhyɛ da mmↄ apata mpo nyɛ ho 

ayie. Owuo yi bi ne sodoↄ anaa kukuba ɛnna afei atↄfowuo. Sɛdeɛ Adinkra ne Geest 

adi kan de ato dwa no, sɛ wofa obi te sɛ ↄwofoↄ a afei na ne ba bi awu a, Akanfoↄ 

nsosↄ saa owuo no so ɛsiane sɛ wↄgye di sɛ wↄsosↄ so a ɛmfa   asɛm papa mma fie. 

Saa wuo yi na wↄfrɛ no Sodoↄ no.  Kukuba yɛ Owuo baako nso a Akanfoↄ nsosↄ so 

koraa.  Kukuba yɛ owuo a ɛto ↄwofoↄ bi a ne ba sua na wafiri mu. Sɛ awofoↄ bi ba 

sua na ↄfiri mu a, Akanfoↄ nsosↄ saa owuo no so koraa. 

 

2.3 Akanfoↄ ayiyↄ ne mu nkaebↄ (Kane no ne Seesei) 

Ayie yε amammerε a εka onipa abrabɔ ho firi adebɔ mu na yεde kyerε ɔdɔ ne obuo a 

εtwa toɔ ma deε wawuo no. Akanfoↄ gyidie wↄ ayiyↄ ho ne sɛ ɛyɛ amammerɛ a wↄyɛ 

de gya owufoↄ kwan ma ↄkↄtoa n‟abrabↄ so wↄ baabi (Adu-Gyamfi 2010, Akuffo 

1977). 

 

Potocnick (2017) de to so sɛ, ɛsɛ sɛ Akanfoↄ ma wↄn ani ku wↄn ayiyↄ ne emu 

amanneɛ ahodoↄ bi te sɛ ayie no ho nkaebↄ ne ɛho adesiedeɛ a amammerɛ kwan so no 

wↄyɛ de gya owufoↄ kwan no ɛsiane sɛ ɛno na ɛboa ma yɛhunu sɛ owufoↄ no ne 

ateasefoↄ ntam ate koraa. 

Akpebu-Adja (2007) nhwehwεmu a ɔyε faa ayie nwoma ho no ka biribi fa abεεfo 

nnoɔma a abεwurawura ayie mu. Ɔde to dwa sε, Akristofoɔ ne tetefoɔ nyinaa bɔ wɔn 

ayie ho dawuro wɔ nkrataa mu ne akasafidie so. Ɔkɔ so ka sε, ayie nwoma di akotene 

pa ara εfiri sε, emu na yεhunu owufosom no nhyehyεeε, owufoɔ no mfonin ne 

n‟abakɔsεm. Yεhunu ne mma, ne yere ne abusuafoɔ ho nsɛm. Adansedie a wɔdi fa 

owufoɔ no ho nso wowɔ nwoma ne nkrataaa so. Ayie nwoma ne nkrataa ahodoↄ no di 

dwuma sε nkaedum ma ateasefoɔ. Sε yεhwε ayie nwoma no a, sika bebree kɔ mu wɔ 

ne yε mu. Wei kyerε sε, abusuafoɔ a wɔwɔ sika no na wɔbεtumi ayε ayie nwoma yi 

bie. Nnipa pii nso ayɛ nhwehwɛmu afa ayie ho nkaebↄ a ɛkↄ so wↄ kowaa nkrataa mu 

a ne nyinaa de amanebↄ sononko bi to dwa. Al-Ali (2005), Fernandez (2006/2007), ne 

Marzol (2006) nhwehwɛmu a wↄyɛ faa ayie nkaebↄ a ɛkↄ so wↄ kowaa nkrataa mu no 

ma yɛhunuu Nnyinahↄma kasa ahodoↄ a ɛda adi wↄ ayie nkaebↄ mu. 

 

Booths (2002), Eid (2000), ne Nwoye (1992, 1993, 2007) nso dwuma a wↄdiiɛ no ma 

yɛhunu sɛdeɛ beaeɛ a owufoↄ bi firi ne ne dibea a na ↄwↄ mu no tumi nya n‟ayie 

nkeabↄ so nsunsuansoↄ. Me ne animdefoↄ yi yɛ adwene ɛfiri sɛ, sɛ yɛde Al-Ali ne 

nkaeɛ no nhwehwɛmu no toto Booths nso ne afoforↄ nhwehwɛmu a ɛkↄↄ so yi ho a na 

emu da hↄ pefee sɛ nnipa hwɛ obi dibea, beaeɛ a ↄfiri ne n‟abrabↄ ansa na wↄahunu 

nsɛm korↄ a wↄde bɛbↄ n‟ayie ho nkaeɛ wↄ nkrataa mu anaa mpo mmↄntene so. 

Nhwɛsoↄ bi ne sɛ, Akan man mu no, sɛ ↄhene bi wu a wↄfura ne wuo no ho ntoma. 

Nsɛm a wↄtumi de ma nkaebↄ no bi ne: Odupↄn atutu, Nana kↄ akuraa, Nana kↄ 

baamu ne ade. Saa ara nso na sɛ ↄdehyeɛ bi anaa nipa titire bi firi mu a wↄde nsɛm 

sononko bi bↄ n‟ayie no ho nkaebↄ.  Nsɛm yi bi wↄ hↄ a ↄhene a wafiri mu no nko ara 

na wↄde di dwuma fa ne ho na ebi nso wↄ hↄ a wↄtumi de ma nipa biara. Deɛ wↄtumi 

de ma obiara no bi ne: Wada ne benkum so, waka nkyene agu berɛ a aduane si so, ne 

home afiri ne mu ne ade.  Ԑwom sɛ abɛɛfo sɛm pii abɛwurawura ayiyↄ mu deɛ nanso 

emu nkaebↄ no deɛ nsesaeɛ biara nhyɛɛ da nkↄↄ so. Ԑnnɛ yi nso sɛ obi wu na ↄyɛ 

dehyeɛ anaa ↄhene a ɛwↄ nsɛm sononko a wↄde bↄ ne wuo no ho nkae wↄ krataa so, 

saa ara nso na sɛ ↄnyɛ ↄhenee anaa dehyeɛ a yɛwↄ nsɛm anaa ntwerɛeɛ a obiara tumi 

fa bi de di dwuma. 

 

Matiki (2001), Bonsu (2002, 2007), Aremu (2011) ne Adjah (2007) nso yɛɛ 

nhwehwɛmu faa ayie amanebↄ ahodoↄ ho. Wↄn nhwehwɛmu no hwɛɛ nsɛm ahodoↄ a 

wↄde bↄ amaneɛ fa ayie ho no nyinaa. Wↄdaa no adi wↄ wↄn nnwuma no mu fa sɛdeɛ 

obi bↄbea, ne mfie ne nipa pↄtee a ↄyɛ no tumi nya nsunsuansoↄ wↄ nsɛm a wↄde ma 

ayie no amanebↄ so. Me ne wↄn adwene yi kↄ bɛnkorↄ mu ɛsiane sɛ ewuo nyinaa nyɛ 

pɛ. 

 

Benjamin (2020) nso dii dwuma faa ayie amanebↄ ahodoↄ a ɛkↄ so wↄ koowaa krataa 

mu no ne ntaadeɛ ahodoↄ a ayie no mu biara hwehwɛ sɛ agyamfoↄ de ba aseɛ. Ne deɛ 

no ne Matikinom deɛ a maka ho asɛm dada no si pae kakra. Benjamin kyerɛɛ sɛdeɛ 

abusua a wↄn dehyeɛ afiri mu no de nsɛm a ɛbɛka ↄmanfoↄ akoma ama wↄatumi aba 

ayie no bi ne afei ntaadeɛ a ɛhia sɛ wↄhyɛ de ba ayie no ase. Nsɛm a ɛtete saa no bi ma 

yɛhunu deɛ ɛde owuo no baeɛ, abusua a wↄaka akyire ne awerɛhoↄ a wↄwↄ mu a ɛno 

nti ɛsɛ sɛ adↄfoↄ bɛyɛ wↄn mmoa ɛnna afei ɛda pↄtee a onipa no de wuiɛ. Akanfoↄ mu 

no, sɛ abusua bi dehyeɛ firi mu anaa ↄka nkyene gu a, wↄnya berɛ yɛ ho ntototoeɛ ne 

ahoboa a ɛfata nyinaa na wↄasane ato afoforↄ a wↄnteeɛ nkra ansa na wↄayɛ ayie no 

de akora owufoↄ no akyi koraa (Minta, 1998; Nketia, 1955). 

Adugyamfi et al. (2020) nso kyerɛ mu sɛ, ayie nkaebↄ ne ɛho dawurubↄ nso yɛ ayie no 

fa bi.  Ԑno nti ɛwↄ sɛ abusua biara a wↄn dehyeɛ bɛfiri mu no nya berɛ ma ayie no 

nkaebↄ sɛdeɛ ɛbɛyɛ a afoforↄ ne ↄmanfoↄ nsa bɛka ɛda ne berɛ a wↄde bɛgya wↄn 

dehyeɛ no kwan. 

 

Manieson (2014 a) kyerɛ mu sɛ, tete no, na abusua a wↄn dehyeɛ afiri mu no wↄ 

akwan ahodoↄ a wↄfa so to nkra kyerɛ afoforↄ. Akwan yi bi ne sɛ wↄbɛsi dawuro so 

anaa ↄkyerɛma bɛka twene de abↄ ↄmanfoↄ amanneɛ, Sɛ obi bɛsu abↄ deɛ wawuo no 

din afa kuro mu. Wↄtumi nso de nkra no ma nipa bi ma ↄde kↄma afoforↄ animu ne 

animu wↄ kuro foforↄ so. Yei nam so ma adↄfoↄ pii a wↄwↄ akyirikyiri ne bɛnkyɛeɛ 

twe wↄn dwumadie nyinaa sensɛn na wↄbɛboa gyam abusua a adeɛ atↄ wↄn ani no. 

Adinkra (2015) nso kyerɛ mu sɛ, ayie krataa so ntwerɛeɛ a wↄde bↄ nkaeɛ fa owufoↄ 

bi ho no ma yɛhunu ↄkwan a obi faa so wuiɛ. Ↄkyerɛ mu sɛ, owuo no bi yɛ owupa na 

ebi nso yɛ atↄfo wuo. Sɛ yɛde Manieson nsɛm yi toto Adinkra deɛ no ho a, 

nsonsonoeɛ kakra a ɛwↄ mu ne sɛ, ɛnnɛ yi no ntwerɛeɛ a wↄde bↄ nkaeɛ fa owufoↄ no 

ho sɛdeɛ Adinkra aka no bi wↄ hↄ a, ↄkenkanfoↄ bi tumi de n‟adwene bu deɛ ɛnam so 

a ɛmaa saa owuo no baeɛ, sɛ nipa no wuo yɛ hyew, ↄyaree anaa ↄtoo ne kↄn wuiɛ ne 

mpo abusua bi gyidie a ɛtↄ da ɛtae akyire. Nanso yɛhwɛ deɛ Manieson aka no a, gye 

sɛ nipa a yɛasoma no sɛ ↄnkↄbↄ afoforↄ amanneɛ no hyɛ da kyerɛ mu ansa na yɛahunu 

deɛ ɛnam so ma owuo no baeɛ ankasa. 

 

2.3.1   Ayiyↄ ahodoↄ 

Ayie yε amammerε a yεyε ma owufoɔ a ne botaeε yε ntetemu bi a εda owufoɔ no ne 

ateasefoɔ ntam (Rattary 1959). Onimdefoɔ yi kɔ so kyerε mu sε Akanfoɔ ayie no 

gyina εnna fa mu abusua no so. Akyinnyeε biara nni deε Rattary aka yi ho εfiri sε ayie 

ba Akanfoɔ mu a, mmarima ne mmaa a wɔwɔ εnna fa mu na ayie asεdeε kεseε no 

nyinaa da wɔn so. 

Akan man mu no, ayiyε yε berε a ammu no da hɔ εna afenhyianna yε berε a amu biara 

nni hɔ (O‟Rourke, Spitzberg ne Hannawa 2011). Animdefoɔ yi adwenkyerε wɔ ayie 

ho ne sε berε biara εsε sε amu no da mpa mu wɔ ayie berε mu εna afenhyianna no deε 

na yεayε ayie awie a amu biara nni hɔ. Sε yεde wɔn nsusuiε yi toto Akanfoɔ tete deε 

no ho a, εsi pae kakra. Nkyerεkyerεmu ne sε, kane no na Akanfoɔ sie wɔn funu 

Memeneda na wɔayε ayie no Yawoada. Amammerε kwan so no, Akanfoɔ yε wɔn ayie 

Ɛdwoada ne Yawoada berε a εnyε dabɔne (Asante, Asmah & Adjei, 2013).  Ɛnnε 

mmerε yi mu deε nsakrae aba mu pa ara. Yεtumi yi ammu no deda no na berε korɔ no 

ara ayie nso rekɔ so. Akanfoɔ yε ayie Memeneda esiane adwuma nti. Wɔkyerε mu sε, 

saa da yi na wɔn a wɔyε aban nnwuma ne deε εkeka ho mfa nkɔ adwuma nti wɔbεnya 

kwan aba ayie no. Bio, sε amu no da hɔ berε a wɔreyε ayie no a, εma ayie no ba pa ara 

kyεn sε wɔasie no dada na wɔapε da foforɔ de reyε ayie no. Wei nso de εkabɔ aba 

ayieyɔ mu. 

 

Agyekum (2012) de to dwa sε, Akanfoɔ wɔ ayie ahoroɔ. Deε Agyekum de ato dwa no 

yε nokware turodoo εfiri sε, obi wu a, wɔyε amanneε ahoroɔ kɔpem sε wɔbεsie no. 

Wei na wɔfrε no dɔteyie no.  Ԑno da nkyɛn a wↄwↄ ayie ahoroↄ bi nso a wↄhyɛ da yɛ 

ho nkaebↄ kↄ akyiri na ɛberɛ so nso a wↄtena ase kyɛ. Ԑna ebi nso wↄ hↄ a wↄnhyɛ da 

mmↄ ho nkaeɛ bebree ɛsiane sɛ wↄnhyɛ da ntena saa ayikorↄ no ase nkyɛre pii. Ebi  na 

ɛdidi soↄ yi. 

 

2.3.2 Dɔteyie 

Dɔteyie kyerε amanneε ahoroɔ a Akanfoɔ yε ma owufoɔ firi berε a ɔbεwu de kɔpem 

sε wɔbεsie no (Agyekum, 2012). Agyekum kɔ so ka sε, kane no na wɔmfa amu nto hɔ 

nkyεre ɛfiri sε na wɔnni baabi a wɔde no bεkɔ akɔhyε te sε εnnε abεεfo kwan a yεtumi 

de ammu sie no. Amanneε baako a εwɔ dɔteyie ne amu adwareε ne ammu no deda.  

Akanfoɔ frε wɔn funu sε ammu εfiri sε onipa wu a na wadane emum. Adogba (1979) 

sεnea εdaa adi wɔ Adu-Gyamfi (2010) mu ka sε, ammu ho asisie wɔ honhom mu 

mfasoɔ bebree. Ɔkɔ so ka sε ammu no adwareε boa yi efi biara na εboa ma deε 

wawuo no kɔ wiase foforɔ ma wɔgye no to mu. Sε εkɔba sε wɔde no bεto hɔ kakra 

akyε a, wɔbam no.Wei boa ma wↄnya berɛ to afoforↄ a wↄwↄ akyirikyiri no nkra. 

 

Mbiti (1975) kyerε sε Akanfoɔ mmaa mpanimfoɔ a wɔwɔ abusua no mu na wɔbam 

owufoɔ no. Wɔde nhaban ne nhwemhwemdeε fra de sra owufoɔ no. Adu-Gyamfi 

(2010) ka sε wɔrebam deε wawuo no a, wɔde nkyene nsuo gu ne mene mu sεdeε 

εbεyε a ammu no mporɔ.  Nhwehwεmu kyerε sε, kane no na Akanfoɔ de wɔn ammu 

to hɔ nnansa twεn hwε sε wawu anaa ansa na wɔadware no asie no. Wɔde nsuohyeε a 

ahuru pa ara na wɔde dware no. Wɔfa Yaw kyerεε mu sε, wɔde sapɔ a wɔfrε no 

“paprada” ne “kɔkɔdɔma” anaasε amonkye samina na wɔde dware amu no. Ɔtoaa so 

sε, deε wawuo no sewaanom anaa ne mma na amu no adwareε hyε wɔn nsa. Sε deε 

wawuo no yε ɔbarima warefoɔ a, εwɔ sε ne yere wɔ hɔ berε a wɔredware no. Adu-

Gyamfi kyerε sε, Mfanteman mu ne Dεnkyiraman mu no, wɔtumi de amu no adwareε 

hyε “asafo kuo” a deε wawuo no dɔm nsa. Amponsah (1975) sεnea εdaa adi wɔ Adu-

Gyamfi (ibid) adwuma mu kyerε sε, saa abusuafoɔ a wɔdware ammu no boa yi 

animguasesεm bi a εwɔ deε wawuo no ho. 

 

Rattary (1959) aka wɔ Adu-Gyamfi (ibid) adwuma no mu sε, wɔn a wɔdware ammu 

no gye nsa a wɔde reyi no adwareε. Wɔde no kɔ adwareε a wɔde adamadwa kɔ na 

wɔde ammu no atena so adware no. Sε ɔyε ɔbarima a, akonwa a wɔfrε no 

“kafoɔmmεbɔmetuo” anaasε “mebɔmetrirso” na wɔde no tena so dware no. Wɔde 

nsuohyeε no bi ka deε wawuo no nan kokromoti de hwε sε wawu ampa a. Sε ɔkeka ne 

ho a na εkyerε sε ɔnwuiε. Deε wawuo no aware a, ne yere de adwaredeε na εba. 

Adwaredeε yε samina, sapɔ, bɔbrapa, mpepaho ne yiwan. Adu-Gyamfi(ibid) ka sε, 

εwɔ sε wɔde adwaredeε no nyinaa gu owufoɔ no adaka mu ma ɔde kɔ asamando. 

Wɔdeda ammu no kama adwareε yi akyi wɔ abusuafie. Asante, Asmah ne Adjei 

(2013) ka sε, mma wɔ dwumadie sononko bi di berε a wɔn papa da mpa mu. Ɛyε wɔn 

asεdeε sε wɔde ntoma fufuo kata wɔn papa so. Akanfoɔ de ankaatwadeε, εhyε, pεprε, 

hwentiaa fra srasra amu no sεdeε εbεyε a nwansena mmεsi so mma no nsεe. Sε ɔyε 

ɔdefoɔ anaa ɔhene nso a wɔde sikafuturo na εsra no. Afei wɔde kente ne sika kɔkɔɔ 

siesie no kama ma εyε fε. Deε ɔtena amu no ho yε nea wawuo no sewaanom anaa 

mmaa mpanimfoɔ a wɔfiri deε wafiri mu no papa fie. 

 

Adu-Gyamfi (ibid) ka sε, wɔtumi deda owufoɔ no na wɔde sekan ahyε ne nsa baako 

berε a kookoo nso hyε baako mu. Wei ma yεhunu sε owufoɔ no yε kookoo kuani. Ebi 

nso ne sε wɔde etuo hyε ne nsam a εkyerε sε ɔyε ɔbɔfoɔ. Nkyerεkyerεmu yi di 

adanseε sε, adwuma a owufoɔ bi di tumi nya nsunsuansoɔ wɔ n‟ayie so. Sε wɔdeda 

amu no wie a, abusuafoɔ fa wɔn ho ɔkwan soronko kɔhwε wɔn deheyε a ɔda mpa mu 

no hunu sε biribiara ayε kama, wɔsu no ansa na wɔama kwan ama agyamfoɔ nso 

akɔhwε no asu no bi. Sɛ deε wawuo no yε nipahunu bi kεkε a, wɔdeda no dakoro na 

wɔakɔsie no nanso sε ɔyε ɔhempɔn bi a, wɔtumi deda no bεyε nna num berɛ a wↄkↄ so 

yɛ emu nkaebↄ ahodoↄ no. Adu-Gyamfi (ibid) ma mfatoho sε, berε a Otumfour Opoku 

Ware II, Asantehene kↄↄ akura no, wɔdedaa no Manhyia Ahemfie nna num ansa na 

wɔrekɔsie no. Ɔkyerε mu sε, nna dodoɔ a wɔdeda ɔhene no boa ma nnipa dodoɔ no 

ara bεhwε no deε εtwa toɔ na afei nso εma ahemfo a wɔhyε n‟ase no nso nyinaa 

bεsuae kyerε no deε εtwa toɔ. Deε nti a wɔdeda amu ne sε, εma abusuafoɔ ne 

agyamfoɔ bεhwε deε wawuo no na wɔne no adi nkra a εtwa toɔ. Sεdeε Akanfoɔ hunu 

owuo sε εyε akwantuo no, wɔgye di sε wɔbεtumi de wɔn nkra ama owufoɔ no na ɔde 

akɔma nananom nsamanfoɔ wɔ asamando. Wɔka wɔn ahiasεm nyinaa kyerε owufoɔ 

sε ɔnkɔka nkyerε nananom nsamanfoɔ na wɔmmεyε wɔn mmoa. 

 

Arhin-Sam (2014) ma yεte aseε sε, saa nkradie amanneε yi di adanseε pefee sε 

awufoɔ wɔ dwumadie kεseε pa ara di wɔ onipa abrabɔ mu. Wei nti na Ɔkanni tumi ka 

sε, ne wɔfa anaa ne nana bi a wawuo berε bi a atwa mu abεso no daeε ne deε εkeka 

ho. Wɔma ammu no hyεntiadeε a εyε sika. Wɔma no duku a mpetia bɔ ano. Wɔde 

nnoɔma wei nyinaa gu n‟adaka mu ma wɔde kɔ. Saa berε yi nso na wɔde owufoɔ no 

ho nsεm to dwa na wɔdi ne ho adanseε. Ɛnnε mmerε yi deɛ, wɔtintim owufoɔ no ho 

nsεm gu nkrataa so na abusuafoɔ akan. Na owufoɔ no nso wɔ ekuo bi mu a, wɔn nso 

tumi bεdi ne ho adanseε. Sε deε wawuo no wɔ yere a anaa kunu a, wɔma no bεhwε 

ammu no anim deε εtwa toɔ na ɔne no adi nkra ansa na wɔde no ato adaka mu akata 

so. Wɔde no kɔ asieeε berε a kunani no nnuru hɔ. Agyekum ka sε, yεretu amena ama 

owufo no nso ka dɔteyie ho. Ɔkyerε sε “dɔteyie” ma yεn nsεmfua mmienu, “dɔteε” ne 

“ayie” Kane no, na Akanfoɔ yε dɔteyie Memeneda εfiri sε εyε da a Asaase Yaa 

memene awufoɔ na wɔayε ayipa no Yawoada. 

 

2.3.3 Ayie Papa 

Ayie a εtɔ so mmienu ne ayipa no. Agyekum (2012) kyerε sε, ayipa yε berε a wɔgoro 

kyɛ na wɔto nwom wɔ aseε. Ayipa hyε aseε nɔnsia nanso mpεn pii no abusuafoɔ tena 

ase firi nɔnmmienu ma agyamfoɔ bεkyea wɔn kɔpem sε nɔnsia bεbɔ. Kane no, na 

Akanfoɔ yε ayipa Yawoada εfiri sε abakɔsεm ka sε εyε da a na Akanfoɔ de di yaw 

berε a wɔfiri ɔko aba. Abusuafoɔ fa wɔn ho ɔkwan sononko so ma yεhunu sε wɔn na 

ayie no yε wɔn dea. Amanfoɔ bεkyea wɔn san bɔ wɔn nsawa. Nhwehwεmu ama 

yεahunu sε da a yεde yε ayie no asesa εnam adwumasεn nti. Akanfoɔ ayie kεseε no 

ara kɔ so Memeneda ma εtoa so Kwasiada mpo εnnε yi. Dɔteyie ne ayipa no tumi kɔ 

so da korɔ no ara. Deε nti a ne mmienu kɔ so εnnε mmerε yi mu ne sε, nnipa binom 

susu sε ayie no ba pa ara berε a onipa no da mpa mu na wↄgu so rema ho nkaebↄ no. 

Afei nso abεεfo kwan a wɔfa so de amu sie kakra ansa na wɔasie no akɔhia sε, εsε sε 

wɔsie owufoɔ no yε n‟ayie dakoro. 

 

2.3.4 Sodoɔ ne Kukuba 

Sodoɔ ne kukuba nso yε ayie fa ketewa bi a Akanfoɔ yε ho amammerε. Sodoɔ yε ayie 

bi amanneε a Akanfoɔ yε ma awofoɔ bi a wɔn ba biara nwuu da na deε ɔdi kan awuo 

(Prempeh, 2018). Nkyerεkyerεmu a εwɔ deε onimdefoɔ yi de ato dwa ne sε, sodoɔ yε 

ayie ketewa bi a εkɔ ma obi a wawu kane wɔ n‟awofoɔ mma mu. Prempeh (ibid) 

kyerε sε sodoɔ nyε ayie papa biara εfiri sε Akanfoɔ nsosɔ so koraa. Ɔkyerε mu sε 

wɔsosɔ so a, εbεma mma nkaeɛ a awofoɔ no wɔ no nso awuwu. Wↄnhyɛ da mma ho 

nkaebↄ biara. Sε ayie da no duru so a, yεmfa agorɔ biara mma aseε sεdeε yεyε ayie 

papa no. Mpεn pii no, abusuafoɔ tena ase dinn ma ɔmanfoɔ bεkyea wɔn. Sodoɔ 

nsawabɔ no nte sε ayipa deε no koraa. Akanfoɔ de kyεnsee ketewa bi si εpono bi so de 

nwera kata so. Sε obi wɔ biribi ma abusuafoɔ no a, ɔde kɔto saa kyεnsee no mu wɔ 

berε a ɔnto din. Ɛduru anwummerε a abusuafoɔ sɔre fa wɔn kyεnsee kɔ fie. Wei de 

sodoɔ ayie no ba awieeε. Prempeh ka sε, amanneε kwan so no, wɔpem fufuo ne 

abεnkwan ma awofoɔ a wɔn ba awuo no. Abusuafoɔ mfa wɔn ho ɔkwan soronko biara 

so. Yεntaa nhunu ntoma bi te sε kuntunkuni ne birisi wɔ sodoɔ ase. Wɔtaa fura fufuo 

wɔ sodoɔ ase. Nsakraeε aba saa amanneε yi mu. Ɛnnε yi, Obi wu ne mpanimfie so na 

ɔyε sodoɔ a, wↄyɛ ayie nkrataa bobↄ ho nkaeɛ wɔ mmↄntene so, akasamfonin ne mpo 

akasamfidie ahodoↄ so na wↄyε no ayie papa .Mpo sɛ deɛ wawuo no yɛ ↄbabunu anaa 

abↄfra mpo a wↄtumi yɛ ho ayie nkrataa femfam mmↄtene so de bↄ nkaeɛ fa n‟ayie no 

 

Kukuba nso yε edin a yεde ma abɔfra a wammεdi nna wɔ asaase yi so. Sε abↄtofowa 

bi wu a Akanfoɔ ka sε ɔyε kukuba. Akanfoɔ nyε ayie biara mma saa abɔfra yi. 

Abusuafoɔ pε ntomago bi kyekyere abotafowa yi na wɔakɔpε sumina so baabi atutu 

hɔ de no ahyε hɔ. Abusuafoɔ bεtena awofoɔ yi nkyεn kakra didi abooboo na wɔasɔre 

kɔ. Akanfoɔ nsosɔ kukuba so te sε sodoɔ εfiri sɛ wɔmpε sε saa mmusuo no bεsisi wɔ 

wɔn abrabɔ mu. 

 

2.3.5 Ayie ho mfasoɔ 

Ayie yε amammerε baako a εdi akotene wɔ wiase afanan nyinaa sεdeε animdefoɔ 

bebree akyerε no. Ɛrekame ayε sε dabiara ayie kɔ so εsiane owuo nti. Obi bεbisa koraa 

sε mfasoɔ bi wɔ saa amammerε yi ho anaa? Brian (2009) ka sε animdefoɔ a 

wɔhwehwε asetena mu amammerε ne amanyɔfoɔ (anthropologist and politicians) 

hunu ayie kuntann a εkɔ so wɔ wiase sε adehunu a mfasodeε biara nni so. Brian kɔ so 

ka sε, deε animdefoɔ yi reka wɔ mu yɛ deε nanso sε wohwε a, ayie boa ma yεhunu 

owufoɔ no abusuafoɔ. Sε woba Akanfoɔ ayie mu a, saa berε no ma yεhunu owufoɔ no 

mma ne kunani ne abusua kεseε no nyinaa. Yεtaa hunu wei wɔ ɔkwan a wɔbεfa so afa 

wɔn ho sεnea amammerε kyerε no, ayie nkrataa ahodoↄ no so ne ↄkwan a mpo wↄfa 

so su. 

 

Ayie boa ma yεhunu mfasoɔ a εwɔ mmaa so Kobi (210). Onipa biara so wɔ mfasoɔ 

wɔ ɔkwan baako anaa mmienu so. Akanfoɔ amammerε mu no, mmarima di akotene 

pa ara nanso woyi mmaa firi mu a εnyε yie εfiri sε εfata sε wɔdi dwuma soronko bi 

wɔ amammerε mu ma no wie pεyε. Aborampa (1999) ne Agyekum (2012) kyerε 

dwumadie pɔtee a mmaa di wɔ ayie mu. Agyekum ka sε, nkaebɔ ne nsawabɔ ho 

dawuro yε dwumadie a εyε mmaa asɛdeɛ wɔ ayie mu, εwom sε mmarima wɔ hɔ deɛ.  

Agyekum nkyerεkyerεmu no ma yεhunu sε mmaa yε nnipa bi a wɔn ano ate na εba 

sikagyeε a wɔtumi de wɔn ano dεfεdεfε ɔmanfoɔ wɔ ɔkwan soronko so. Ɛnyε nsawa 

nko ara na mmaa di ho dwuma wɔ ayie mu. Ɛba sε yereto nwom nso a yεhu wɔn. 

Nwontoɔ yε adeε bi a εdi akotene wɔ amammerε ahoroɔ a εwɔ wiase mu. Nketia 

(1955) ka sε yεto nwom de kyekyere yεn werε wɔ ɔhaw bi mu. Ampene (2005) nso de 

to dwa sε yεto nwom de kyerɛ ɔdɔ, ɔtan, yaw ne awerεho berε a obi awuo. Mmaa na 

wɔtaa di saa dwuma yi wɔ ayie ase. Akanfoɔ amammerε mu no, wɔyi ammu no deda 

no ahomakye a, εyε mmaa asεdeε sε wɔsu owufoɔ no. Agyekum ne Adu-Gyamfi ka 

sε, ayie amanneε bi te sε amudwareε ne nsiesie ahoroɔ a εkɔ so da mmaa aba mu. Sε 

wɔdeda amu no a, yεwɔ mmaa mpanimfoɔ a wɔtena ne ho ma afoforɔ nso bɔ n‟akyi 

dɔm. Mmaa yi taa yε deε wawuo no sewaanom anaa ne wɔfaasenom. Adu-Gyamfi ka 

wɔ Adu-Gyamfi et. al mu sε akane tete ansa na aborɔfo reba abεdi yεn so no, na 

mmaa wɔ kwan sononko bi a wɔfa so twe nsuo firi deε wawuo no mu sεdeε εbεyε a 

ɔremporɔ. Wɔyε wei berε a wɔpε sε wɔde no to hɔ kakra na wↄma ayie no ho nkaebↄ 

kↄ akyiri no . Mmaa korɔ yi ara na wɔyε adesiedeε amanneε ho adwuma wɔ ayie ase. 

Sε obi bɔ nsaawa a, wɔn na wɔkɔda ase ma abusuafoɔ. Weinom ne afoforɔ bi ka ho 

ma yεhunu mmaa so mfasoɔ wɔ ayie mu. Ayie ma yεhunu sε mmaa wɔ asεdeε bebree 

sεdeε animdefoɔ akyerε no. 

 

Ayie amanneε no nso yε deε nwom ne asa di akotene wɔ mu (Aborampa 1999). 

Onimdefoɔ yi kyerε sε, nwomtoɔ ne asa yε adeε baako a εma ayie yε anika. Wɔn a 

wɔba ayie ne abusuafoɔ sua nwom ne asa wɔ ayie ase. Akanfoɔ wɔ nwonkorɔ ne asa 

ahoroɔ a wɔbɔ wɔ ayie ase. Berε a agorɔ yi rekɔ so no, ɔmanfoɔ sua nnwom no to ne 

asa no bi. Wei kyerε sε ayie boa ma yεsua amanneε ahoroɔ a εkɔ so wɔ aseε. 

 

Wɔde ayie kyekyere abusuafoɔ werε sεdeε Jahangir ne Hamid, Agyekum ne afoforɔ 

akyerε no. Agyekum aka sε ayie yε amansan dea εfiri sε obiara bεwu. Nnipa a wɔba 

bεgyam deε wawuo no ma yεhunu sε obiara ntumi ntena ankonam. Sεdeε εteε biara 

wohia nnipa wɔ wo ho na aboa wo ate w‟awerεhoɔ so. Mpaniimfoɔ se, 

„awerεkyekyere wɔfa no onipa ho.‟ 

 

Ayie boa ma edwadie kɔ so. Boateng (2012) ka sε, asetena mu sikasεm nya 

nsunsuansoɔ wɔ sεdeε yεyε ayie so. Sεdeε Akanfoɔ yε wɔn ayie kane no ne εnnε deε 

no bɔ abira kakra. Sεdeε animdefoɔ binom akyerε wɔn adwene no, ɔkwan a wɔfa so 

yε ayie no abue nnwuma ama nnipa bebree. Nnipa binom tontɔn ayie ho nnoɔma te sε 

ntoma, mpaboa, nkonnwa ma nkorɔfoɔ kɔtɔ de yε wɔn dehyeε ayie. Yei nso boa de 

sika ba ɔman no mu. Yεwɔ nnipa binom nso a wɔatu wɔn ho asi hɔ sε wɔbεgyegye 

ɔmanfoɔ ani wɔ ayie ase. Yeinom bi ne nwonkorɔ, kete ne deε εkeka ho. Ɛwom sε 

ayie a wɔpagya no kεseε no de εka ba deε nanso εboa ma wɔn a wɔdi ayie ho nneεma 

dwa bi te sɛ wↄn a wↄyeyɛ ayie nkrataa ne afoforↄ pii nya wɔn ano aduane. Ɛnnε 

mmerε yi ayie ase akɔyε baabi a aban mu mpanimfoɔ ne amanyɔfoɔ gyina simpie so 

kyerɛkyerε ɔman no mu nsεm na wɔsrε ɔmanfoɔ sε wɔnto aba mma wɔn. 

 

2.4 Ayiyↄ ho dwadie ne ɛkabↄ 

Mfasoↄ ahodoↄ a ɛwↄ ayie ho no nyinaa akyi no ɛka kakra nso wↄ mu ɛsiane ɛho 

nkratoↄ ne dwadie nti. Afful (2012) kyerɛ ayie nkaebↄ mu sɛ sika a abusua a wↄn 

dehyeɛ afiri mu no tua ma wↄde to nkra fa owufoↄ no wuo ho. Harold et al.(2009) nso 

kyerɛ akwan ahodoↄ num a ɛsɛ sɛ ayie nkaebↄ a wↄde gu krataa so no fa mu. Ↄkyerɛ 

sɛ, Deɛ ɛdi kan no ne nkaebↄ no ankasa a ɛkasa fa owufoↄ no din ne deɛ ɛde owuo no 

baeɛ. Na afei baabi a ↄfiri, ne din, mfeɛ a ↄnyaeɛ ne deɛ ɛkeka ho nso aba.  Sɛ yɛhwɛ 

Afful (2012) ne Harold etal. (2009) adwenkyerɛ yi a, ɛda adi sɛ abusua a wↄahwere 

wↄn dehyeɛ no hyɛ da pɛ sika de tu anamↄn fa owufoↄ no nkaebↄ ho ɛsiane sɛ krataa a 

wↄde owufoↄ no ho nsɛm gu so sɛdeɛ Harold etal. (2009) aka no, sika na wↄde tu ne 

nyinaa ho anamↄn. 

 

Ayie nkaebↄ nso yɛ ɛka a akanfoↄ bↄ no ayie ho no fa bi wↄ Akan man mu ne titire no 

Asante man mu. Ayie nkaebↄ nyɛ ade foforↄ bi a afei na aba; Mahunu bi mpɛn pii de 

firi berɛ a wↄwoo me. Tete no, na yɛbↄ dawuro mu de bↄ nkaeɛ ma abusua a wↄn 

dehyeɛ bi afiri mu no.  Deɛ ɛhia ara ne sɛ wobɛma dawurubↄni no sika kakra a ↄde 

bɛtↄ biribi adi. Na wↄnam yei so de frɛ agyamfoↄ sane de pɛ sika boa ayie no yɛ 

(nkↄmmↄtwetwe a ɛkↄↄ so wↄ me ne Maame Akua a ↄwↄ Asante Asokore nta mu, 

Kotonimaa 2023). Nsesaeɛ a aba ne abɛɛfo mfidisɛm a ɛkↄ n‟anim nti ɛnam so ama 

ayie nkaebↄ no asesa. Nnipa dodoↄ no ara fa kwan pii so bↄ nkaeɛ wↄ nkrataa ne 

abɛɛfo mfidie kwan so. Yei ma wↄsɛe sika pii wↄ ho. 

 

Mbiti (1992:119) de to dwa wɔ n‟adwuma mu sε, ɔkwan a ɔmanfoɔ fa so yε ayie ne 

εka a wɔbɔ wɔ ayie ne ho nkaebↄ ho no kyerε sε owuo ntwa onipa abrabɔ to. 

Onimdefoɔ yi ma yεte aseε sε, ayie ho hia pa ara na ayie papa ma deε wawuo no ne 

ateasefoɔ kɔ so di nkitaho. Ayie yε amammerε a εka onipa abrabɔ ho firi adebɔ mu na 

yεde kyerε ɔdɔ ne obuo a εtwa toɔ ma deε wawuo no (Adu-Gyamfi, 2010). Witte 

(2003) dwumadie a wato ne din “Sika ne Owuo, Ayieyɔ ho Dwadie wɔ Asante, 

Ghana” ka nsεm bebree fa ayie ho. Onimdefoɔ yi de to dwa sε, sika di akotene pa ara 

wɔ ayiyɔ wɔ ɔman Ghana mu. Akyinnyegyeε biara nni deε onimdefoɔ yi de to dwa ho 

εfiri sε, ɔkwan a ɔmanfoɔ siesie wɔn ho ne ntotoeε ahoroɔ a wɔyε ansa na wɔayε ayie 

no nyε ade ketewa. Ɛnnε mmerε yi, nnipa fa wɔn ho ɔkwan soronko so, tua hyεn kɔ 

nkuro ahoroɔ so ayie. Yei kyerε sε abusua bi nni sika a wↄntumi nyɛ ayie, saa ara nso 

na sɛ obi nni sika a ɔrentumi nkɔ ayie. Ayie no ase nso εwɔ sε deε wakɔ ayie no bɔ 

abusuafoɔ nsawa. Abusuafoɔ nso noa nnuane ahoroɔ a ne nyinaa sika na wɔde yε. 

Ebinom koraa kɔda ahohogyebea a wɔtua sika kɔpem sε wɔbεfiri hɔ akɔ. 

 

Witte (2003) ne Asante, Asmah & Adjei (2013) yε adwene wɔ wɔn nhwehwεmu mu 

sε, Asantefoɔ ayieyɔ yε wɔn amammerε soronko bi a wɔkyerε amanneε, adwinnieε, 

kasa ne nsaano mfoninyε ahoroɔ wɔ mu. Ɔkyerε mu sε, nwontoɔ, agorɔ te sε kete, 

adowa, anwensεm, afadeε ahoroɔ, ayie nkrataa a wↄyɛ ne mfonintwa mpa mu da. 

Nneεma ahoroɔ a animdefoɔ yi abobɔ so yi nyinaa hia sika a sε obi nni bi a εbεyε den 

sε ɔbεtumi ayε. Yeinom farebae kεseε no ara gyina abεεfo nsakraeε ahoroɔ a abεwura 

Akanfoɔ ayiyɔ mu. Potocnik (2017) foa deε Witte aka no so sε, amammerε ne 

amanneε soronko a akane tete Gafoɔ yε de gya owufoɔ kwan reyera esiane abεεfosεm, 

Kristosom, Nkramosom ne atukɔtena nti. Saa na εteε nso wɔ Akanfoɔ ayieyε εnnε 

mmerε yi mu. Amanneε no mu foforɔ a agye nhini pa ara yε mfonintwa, abεεfo 

dawubɔ ne ɔkwan a yεfa so kora ammu no. Witte nkyerεkyerεmu a εwɔ yei mu ne sε, 

abεεfosεm ne amanneε ahoroɔ a abεwura ayieyɔ mu no de εkabɔ bebree aba. Afei nso 

yei ne ɔkwan a na Akanfoɔ titire hunu ayieyɔ no bɔ abira. 

 

Arhin-Sam (2014) de to dwa sε, ayie adwumakuo ne edwadie bεpuee ɔman Ghana afe 

1990 mu. Arhin ne Witte yε adwene sε yεwɔ ayie fie a wɔn asεdeε ne sε wɔhwε siesie 

efunu na wɔtɔn ayie ho nneεma bi te sε efunu nnaka ne nea εkeka ho. Arhin-Sam ka 

wɔ n‟adwuma mu sε, ayie ketewa koraa ho ka wɔ Ghana bεyε Amerika dollar 20,00. 

Ɔkyerε sε ayie abεyε ahotε εfiri sε, abusuafoɔ ne ɔmanfoɔ kyerε wɔn ahodeε ne wɔn 

sika. Wei ma wɔsεe sika bebree de fa nkurɔfoɔ ma wɔyε nneεma ma wɔn ayie ase. 

Ɛnnε yi, yεwɔ adwumakuo a wɔde ahyεn fa amanfoɔ funu de kɔ mmea ahoroɔ gye 

sika. Wɔn a wɔtɔn ntaadeε ne ntoma ahoroɔ a yεde kɔ ayie nso wɔ hɔ. Kane no, na 

Akanfoɔ nsεe sika ne wɔn adaagyeε, mpempam ntoma biara nsane nyeyɛ ayie krataa 

wɔ wɔn ayie ho. Wɔn ntoma dada a wɔwɔ no ara na wɔde kɔ ayie biara berɛ a wↄbɛte 

ayi korↄ no ho nkaebↄ no nanso εnnε εnte saa. Bio, adesiedeε ahoroɔ a wɔde ma 

owufoɔ no ansa na wɔakɔsie no ne deε wɔde kyerε wɔ ayie ase no nyinaa yε deε 

ɔmanfoɔ binom di ho dwa. Akanfoɔ ne Asantefoɔ titire wɔ nwonkorɔ ne asa kuo 

ahoroɔ a wɔkɔ nkorɔfoɔ ayie ase kɔgoro ma wɔn gye sika. Yεwɔ wɔn nso a wɔatu wɔn 

ho asi hɔ noa nnuane ma wɔn a wɔreyε ayie gye wɔn sika. Amanneε baako a ehia pa 

ara wɔ ayie ase ne sε yεresu owufoɔ no. Ɛnnε yi yεwɔ wɔn a wɔatu wɔn ho asi  hɔ na 

wɔkɔ nkurɔfoɔ ayie ase kɔsu ma wɔn gye sika. Mpo yɛwↄ nnipa a yɛhyɛ da kↄfa wↄn 

tua wↄn ka ma wↄma nkaebↄ sane kyerɛ nsawaabↄ ahodoↄ wↄ ayie ase.  Wei nyinaa 

yε εkabɔ a aba ayie mu. 

 

Ayie no yε ɔman no anaa kuro no ne abusuafoɔ a wɔwɔ amanɔne nyinaa dea (Arhin, 

1994; Witte, 2003). Ɛyε nokware sε εnyε onipa baako na ayie da no so na mmom 

abusuafoɔ ne ɔman no nyinaa ɛno nti ɛho nkaebↄ ne mu afadeɛ nyinaa ho hia. 

Agyekum (2012) foa wei so ka sε, ayie yε adwabɔ kεseε ma Akanfoɔ. Ɔtoa so ka sε, 

ɛyε ɔman no nyinaa dea εfiri sε, obiara wu. Deε Agyekum ne afoforɔ yi akyerε si 

Akanfoɔ mmε bi te sε, ayie yε nkɔgyankɔgya, afei nso deε adeε atɔ n‟ani no, εnyε ɔno 

ara na ɔyi. Wei nti na sε ayie ba abusua mu a, wↄhyɛ da yɛ ho nkaebↄ wↄ akwan pii so 

ma wɔn a wɔatutu kwan ne wɔn a wɔwowɔ akyirikyire ne bεnkyeε nyinaa te na wↄbɔ 

mmɔdene ba fie. Ɛtɔ da bi mpo a na wɔn a wɔtuu bata no koraa werε afiri wɔn nkyi 

nanso sε wɔte sε obusuani bi ada ne bεnkum so a εkanyan wɔn ma sɛ mpo wↄnni sika 

a wɔkɔ aboseabↄ de kↄ wɔn kurom. Wei di adanseε sε abusua di akotene mapa wɔ 

Akanfoɔ ayiyɔ mu. Ɛwom sε abεεfosεm ne suatra ama εnnε yεnhunu abusua kεseε no 

papa nanso εduru ayie a εho hia pa ara. Ayie berε ma yεhunu abusua bi mudie ne 

diberε a deɛ wawuo no wɔ berε a na ɔte ase (Witte, 2003). Ɛyε nokware turodoo εfiri 

sε sεdeε ebinom sεe sika wɔ wɔn dɔfo bi ayie ho no ma yεhunu mudie a saa abusua no 

wɔ. Bio, ɔkwan a wɔfa so yε obusuani bi ayie ne ɛmu nkaebↄ no ma yεhunu diberε bi 

a na ɔwɔ, sε ebia ɔyε ɔhene, dehyeɛ anaa otumfoↄ bi. Wei nyinaa gyina nnipa dodoɔ a 

wɔba saa ayie no, agorɔ ahoroɔ ne deε εkeka ho so. Sε owufoɔ no yε obi a waboa 

ɔman mpuntuo anaa ɔwɔ sika a n‟ayie da sononko na mpεn pii no εyε 

animounyamhyε. Adu-Gyamfi, et al (2020) ka sε, Akanfoɔ yε ayie de hyε owufoɔ 

animuonyam wɔ nnepa a ɔyεε wɔ asase so san gya no kwan kɔ asamando. Saa ara nso 

na saa nnipa no yε ɔmanbɔfoɔ anaa ɔdi atutrasεm a, εsono sεnea n‟ayie teε. N‟ayie no 

ntaa nni mu koraa. Ԑwom sɛ ɛnnɛ yi deɛ ntwerɛeɛ a abusua no taa de di dwuma wↄ 

ayie nkrataa so no mma yɛnhunu nipa no su pↄtee deɛ nanso mpɛn pii no ayie da no, 

nnoↄma ahodoↄ a wↄde yɛ ayie no ne mpo beaɛ a wↄyɛ ayie no ma yɛhunu sɛ nipa no 

di mu anaa ↄnni mu. 

 

Berry (2001:111) de to dwa wɔ ne dwuma mu sε, ayie ho hia yie εfiri sε berε a 

abusuafoɔ abεhyia na yɛatete ayie ase ka ama wɔn no, εma wɔn akwanya sε wɔn nso 

wɔ kyεfa wɔ abusua no agyapadeε mu. Sεdeε yεnim no, sε Akanfoɔ yε ayie wie a, 

wɔbu akonta. Ɛha na wɔhwε sε εka baa ayie no mu anaa wɔnyaa mfasoɔ. Mpεn pii no 

εka ba a, wɔkyε ka yi ma abusuafoɔ no mu biara tua bi. Witte kyerε sε, εka yi ba berε 

a yεde amum no ato hɔ akyεre, ammu no ho asiesie, nnuane a wɔnoa, nsa ahoroɔ a 

wɔtotɔ, ayie no ho nkaebↄ ahodoↄ ne deε εkeka ho. Adu-Gyamfi, Fordjour ne Marfo 

(2020) ka sε, ebinom tumi kɔbɔ bosea wɔ sikakorabea ma yεtumi gye wɔn agyapadeε 

εnam ayie ase ka nti. Adwenkyerε a animdefoɔ yi de ato dwa yi yε nokware turodoo. 

Ɛrekame ayε sε ayie a εbεkɔ so εnnε mmerε yi mu no, abusuafoɔ twa ho ntoma. Nnipa 

bebree na wɔakyerε wɔn adwene afa akansie a εkɔ so wɔ ayie mu wɔ Akanfoɔ mu ne 

Ghana ha. Wei ama ahemfo binom ahyehyε mmara mpo afa sεdeɛ εsε sε wɔyε ayie 

wɔ nkuro bi mu nanso ebinom da so yε deε wɔpε. Yεhunu sε abεεfo nnoɔma ne 

nsakraeε bebree abεwura sεnea Akanfoɔ yε ayie εnnε mmerε yi mu. Afei nso obiara 

pε sε ɔyε n‟ayie sεnea ɔpε. 

 

Akpebu-Adja (2007) nhwehwεmu a ɔyε faa ayie nwoma ho no nso ka biribi fa abεεfo 

nnoɔma a abεwurawura ayie mu. Ɔde to dwa sε, Akristofoɔ ne tetefoɔ bɔ wɔn ayie ho 

dawuro wɔ nkrataa mu ne akasafidie so. Ɔkɔ so ka sε, ayie nwoma no di akotene pa 

ara εfiri sε, emu na yεhunu owufosom no nhyeyεeε, owufoɔ no mfonini ne 

n‟abakɔsεm. Yεhunu ne mma, ne yere ne abusuafoɔ mfonin nso wɔ mu bi. Adansedie 

a wɔdi fa owufoɔ no ho nso wɔ mu bi. Ayie nwoma no di dwuma sε nkaedum ma 

ateasefoɔ. Sε yεhwε ayie nwoma no a, sika bebree nso kɔ mu wɔ ne yε mu. Wei kyerε 

sε, abusuafoɔ a wɔwɔ sika no na wɔbεtumi ayε ayie nwoma yi bie. 

 

Adu Gyamfi et al (2020) nhwehwɛmu a ↄyɛ faa ayiyↄ ho no da no adi pefee sɛ, 

Amerika Aburokyi man mu no, Koowa krataa ne sɛntwerɛ adwumakuo no na wↄbↄ 

ayie ne ne yↄ ho nkaeɛ.  Ayie ho nkrataa ahodoↄ  a ɛwↄ hↄ da no adi pefee sɛ saa adeɛ 

yi (Ayie ho nkaebↄ) kↄ so pa ara wↄ   Akan  man  mu ne titire no Asante man mu. 

Wↄsi owufoↄ no beebↄↄdo ahodoↄ wↄ kuro mu ne kurotia a ne nyinaa ma ayie no ho 

ka kↄ soro. Abusua binom sɛe sika wↄ ayiyↄ ho ankasa.  Nhwehwɛmu yi toa so kyerɛ 

sɛ, nnipa a wↄwↄ Bekwai a ɛwↄ Asante Mantam mu no tumi sɛe sika bɛyɛ sɛ Sidi 

mpem mmienu wↄ ayie nkaebↄ nko ara ho. Yɛte ayie nkaebↄ ahodoↄ yi pii wↄ 

akasafidie so. Yɛtumi nso hunu bi wↄ tɛlibihyin ahodoↄ so ɛnna afei mmeaeɛ ahodo 

pii nso.   Wↄtumi mpo de afidie bↄ kaa mu de nante bobↄ amanneɛ nso; Ebi nso kↄ so 

wↄ koowa nkrataa ahodoↄ mu, ne nkrataa ahodoↄ so. Saa adeyↄ ahodoↄ yi nyinaa ma 

ayie no ho ka kↄ soro yie. Afei nso sɛ ɛba no adaka a wↄde sie owufoↄ nso a, ɛnte sɛ 

kane no a na wↄpagya adaka si mmatiri so kↄ amusieeɛ no. Ԑnnɛ yi deɛ, wↄhyɛ da 

kↄwhewhɛ adaka a ɛyɛ fɛ na ne boↄ sane yɛ den na wↄatↄ. Sɛ ɛno da nkyɛn a, wↄsane 

nso fa ɛhyɛn a ɛfa ammu na wↄde afiri mↄkyere akↄ faako a wↄreyↄ ayie no ansa na ne 

korakora no wↄde akↄ amusieeɛ. Yeinom nyinaa bɛhia sika a ɛnyɛ kumaa na wↄde atu 

ho anammↄn. (Adu Gyamfi etal. 2020) 

 

O‟Rourke, Spitzberg ne Hannawa (2011) nso nhwehwεmu a wɔato ne din “Ayie 

Papa” ka biribi fa εsom ne ayiyɔ ntotoeε ho. Animdefoɔ yi kyerε twaka a εda εsom ne 

ayie ho nhwεsodeε ntam. Wɔka sε, anyamesom di akotene wɔ ayie ntotoeε ho. 

Boateng ne Anngela-Cole (2016) de to dwa sε, owuo ne ayie amanneε a wɔyε wɔ 

Amerika da nso firi εsom ahoroɔ mu. Ɔkyerε mu sε Catholic asɔre no ma ho kwan ma 

wɔsiri pε anadwo no nyinaa na mmara ma ho kwan ma agyamfoɔ hwε amu no asiripε 

berε no mu nyinaa. 

 

Ɔman Ghana mu no, sε obi wu na ɔwɔ ɔsom bi mu a mpεn pii no wɔn a wɔne no som 

di akotene wɔ n‟ayie ntotoeε ho. Ɛsom no nya nsunsuasoɔ wɔ n‟ayie so pa ara. Ɔkwan 

a yεfa so deda amu no, ɛmu nkaebↄ ne sεdeε yεyε awufosom ma no, taa gyina wɔn 

gyidie so (O‟Rourke et al 2011). Sɛ ɛkↄba no sɛ deɛ wawuo no wↄ ↄsom bi mu na 

n‟asafo mma ba a abusua ntumi nhwɛ wↄn saa na mmom gye sɛ wↄsom wↄn ahↄhoↄ. 

University of Education,Winneba http://ir.uew.edu.gh



  

38 
   

Ԑtↄ da bi mpo a sika a abusua a adeɛ atↄ wↄn ani bɛsɛe no asↄrefoↄ ho no tumi  boro 

wↄn nsawa a wↄde bↄ abusua no. Sε yεhwε Akristofoɔ ne Nkramofoɔ a yεhunu sε 

nsonsonoeε kεseε da ɔkwan a wɔfa so deda wɔn amu ne sεnea wɔyε wɔn ayie ntam. 

Akristofoɔ mu koraa sεnea wɔyε wɔn nneama fa amu deda ne ayie ho no so da nso. 

Ɛkɔba sε deε wawuo no nni εsom biara mu nso a, abusuafoɔ no yε n‟ayie sεnea wɔn 

akoma bεtɔ wɔn yam a wↄnnwene asafo biara adidie anaa wↄn nom ho. 

 

Ladd (2017) ka sε, wɔn a wɔnni εsom biara mu no nneyɔeε ne sεnea wɔyε ayie no 

boro wɔn a wɔwɔ εsom bi mu. Deε Onimdefoɔ yi pε sε ɔkyerε ne sε, mmara biara 

nkyekyere wɔn a wɔnni εsom biara mu. Ne saa nti wɔbue wɔn ntaban mu ma nneyɔeε 

ahoroɔ a wɔhunu sε εbεboa ama wɔn ayie no adi mu. O‟Rourke et al kyerε nneyɔeε ne 

nneεma a yεrehwehwε wɔ ayie berε mu. Wɔkyerε sε sika ahodoↄ a ɛwura   ayiyↄ mu 

nyinaa akyi no, ayiyↄ no boa ma yεnya mmoa firi afoforɔ hɔ. Akanfoɔ tae ka sε, ayie 

yε nkɔgya nkɔgya εfiri sε ayie ba kuro mu a ɔmanfoɔ kɔgyam deε adeε atɔ n‟ani no. 

Wɔtena abusuafoɔ nkyεn, kyekyere wɔn werε na afei nso sε wɔhia mmoa bi a wɔde 

ama wɔn. Animdefoɔ yi kɔ so ma yεhunu sε ayie boa nnipadɔm mufra a akyinnyegyeε 

biara nni ho. Nnipa dodoɔ a wɔba ayie no hunu wɔn ho sε wɔyε nnipa baako. Wɔhunu 

wɔn ammamerε ne amanneε. Ɛhɔ na ebinom hyia wɔn dɔfoɔ. 

 

Ayie yε nhyehyεeε pono a obiara a ayie no fa ne ho wɔ asεdeε mapa a εwɔ sε ɔyε 

(O‟Rourke et al 2011). Yei kyerε sε, ayie ba a na adwuma ne ɛka aba. Ne saa nti yεwɔ 

nnwuma ahoroɔ a ankorεnkorε a ɔwɔ abusua no mu yε ma ayie no wie mudie. 

 

Opoku (1978) de to dwa wɔ Akpebu-Adja (2007) mu sε, sε yεammↄ ka anyε ayie 

papa amma owufoɔ no a, ne saman bεnenam saa ara a εntumi nkɔ nananom 

nsamanfoɔ nkyεn. Wɔn a wɔba ayie no nso yε adansedie wɔ nneεma bebree a εkɔ so 

no. Animdefoɔ yi nsusuiε no da adi wɔ Akanfoɔ ayieyɔ mu. Yεwɔ ayipasohene a ayie 

no ho ntotoeε nyinaa hyε ne nsa. Ɔno nso wɔ nnipa bi hyehyε n‟ase a wɔdi dwuma 

soronko a yεde ahyε wɔn nsa sε ebia wɔn a wɔbεbɔ apata, wɔn a wɔbεgye ahɔhoɔ, 

nsahyεfoɔ ne deε εkeka ho. Wɔn a wɔba ayie no nso bɔ nsawa a tete no na εyε nsa a 

εwɔ aketekyiwa ketewa bi mu. Ɛnnε yi deε nsakrae aba nsawa no mu. Sε wote nsawa 

wɔ ayie ase a na εyε sika a obi de rema abusuafoɔ a adeε atɔ wɔn ani. Agyekum 

(2012) kyerε sε, εwɔ sε ɔpanin biara kɔ ayie na ɔbɔ abusuafoɔ nsawa. Ɔtoa so kyerε 

mu sε, nsawa no kyekyere abusuafoɔ no werε na εsan nso boa ma abusuafoɔ no te 

wɔn ka so. Wɔkyerε mu sε ɔkwan a onipa bi fa so wu ne twaka a εda deε wawuo no 

ne wɔn a wɔba ayie no ntam tumi nya nsunsuansoɔ wɔ ayie no so. 

 

Sε yεba Akanfoɔ ayieyɔ mu a, deε animdefoɔ yi de ato dwa no wɔ mu saa pεpεεpε. 

Sεdeε Geest aka no, Akanfoɔ wuo ahoroɔ mmienu ma yεhunu ayie mu nsonsonoeε. 

Wɔn a wɔwu atɔfowuo ayie no nyε papa biara εsiane ɔkwan a ɔfaa so wuiε no nti. 

Wɔkyerε sε wɔyε ayie papa ma no a, na wɔresosɔ ɔkwan a ɔfaa so wuiε no so. 

Ɛbεtumi ama foforɔ asi saa kwan no so. Saa ara nso na obi nyini to ne kɔn wu a, 

n‟ayie nso yε sononko. Wɔyε n‟ayie ma no bεyε krabεhwε, εnkanka ne obi a waboa 

ɔman no mpuntuo anaa ɔman no anya ne so mfasoɔ bebree. Ayie no bi wɔ hɔ nso a, 

anigyeε kakra wɔ mu εnkanka sε owufoɔ no yε ɔdefoɔ a wanyini pa ara. Abusuafoɔ no 

taa fura ntoma fufuo. Mmom εnkyerε sε εyε abusuafoɔ no dε sε wɔn dehyeε awuo. 

Yεhunu saa ayie yi wɔ Ghana εnkanka Akanfoɔ mu sε yiedie ma owufoɔ ne 

abusuafoɔ a wɔte ase no. 

Van der Laan ne Moerman (2017) dwumadie a wɔyε faa owuohwε ne ayieyɔ 

adwumakuo wɔ Australia no ne Witte (2003) dwumadie no wɔ twaka pa ara. 

University of Education,Winneba http://ir.uew.edu.gh



  

40 
   

Animdefoɔ mmienu yi kyerε ahosiesie a wɔyε ma owufoɔ wɔ ɔkwan mmiεnsa so. Deε 

εdi kan yε amu no ho asiesie, mpa mu da ne sεdeε yεsie amu no. Deε εtɔ so mmienu 

yε ayie no ne emu nkaebↄ εna deε εtwa toɔ yε afenhyianna. Saa nhyehyεeε yi kɔ so 

saa ara wɔ Akanfoɔ ayieyɔ mu. Van der Laan ne Moerman toa so ka sε ahoboaboa ne 

ntotoeε bebree na εkɔ so wɔ ayie mu wɔ Australia sεdeε Witte (2003) ne O‟Rourke et 

al (2011) adi kan de ato dwa no. Wɔkyerε abakɔsεm nhyehyεeε ne amammerε a εda 

owuohwε ho na abue kwan ama owuo adwumakuo no wɔ Australia. 

 

Sε wohwε adwenkyerε a animdefoɔ ahoroɔ yi ka fa ayie ho no a, wɔn adwene kɔ 

bεnkorɔ sε ayie yε amansan nyinaa dea. Ɔbaakofoɔ nyε ayie, afei nso ayieyɔ kyerε 

amammerε ne amanneε ahoroɔ. Bio, animdefoɔ yi ma yεhunu sε ayie yε εkabɔ esiane 

ntotoeε ahoroɔ a εkɔ so nti. Wɔsan de to dwa sε tete ayieyɔ da nso firi εnnε mmerε yi 

so deε esiane abεεfosεm ne εsom ahoroɔ a abεwura mu nti. Ne nyinaa mu no, 

yεbεtumi aka sε, sεdeε Akanfoɔ yε wɔn ayie no nsesae koraa na mmom nneεma bi 

abεwura mu te sɛ ayie nkrataa a wↄyɛ de bↄ nkaeɛ, ne abɛɛfosɛm bi ama akane deε no 

bi ayera. 

 

2.5 Ntwerɛeɛ ahodoↄ bi a afoforↄ de ma nkaebↄ 

Ntwerɛeɛ ahodoↄ a nnipa de bↄ nkaeɛ wↄ mmↄntene so no yɛ deɛ ɛma nnipa da wↄn 

atenka ne wↄn adwene bi adi kyerɛ ↄmanfoↄ. Ayie nkrataa ne so ntwerɛeɛ a yɛde ma 

nkaebↄ no te sɛ nkaebↄ nkrataa nkaeɛ no ara, yɛtumi de tetare adan, kaa ne nnoↄma 

ahodoↄ ho wↄ mmↄtene so (Adotey 20 18). Walden (2012) nso de to so sɛ akenkanfoↄ 

a wↄtwam mmↄntene so no tae bↄ wↄn ani akↄnhoma sane nya amanebↄ firi nkrataa 

ahodoↄ a wↄkenkan no so. Yei kyerɛ sɛ obiara a ↄkan krataa so ntwerɛeɛ a yɛatintim 

anaa yɛatwerɛ no nya mfasoↄ bi firi so. 

Anane (2019) nso kyerɛ sɛ, ntwerɛeɛ ahodoↄ a wↄde ma nkaebↄ fa nnoↄma, mmeaɛ ne 

nkuro ahodoↄ ho no wↄ nsunsuansoↄ pii sɛ ɛyɛ papa anaa bↄne wↄ akenkanfoↄ no so. 

Akindele (2011) nso nhwehwɛmu a ↄyɛ faa nnipa tirimpↄ ahodoↄ a wↄnam atwerɛ so 

da no adi wↄ mmↄntene so ne nsɛm bi a nnipa de bↄ amanneɛ ne nkaebↄ wↄ 

Bosowana (Gaborone) no da adi pefee sɛ krataa so ntwerɛeɛ ahodoↄ a afoforↄ kenkan 

no mmↄntene so no nya wↄn so nsunsuansoↄ pa ara. Deɛ ɛpue firii ne nhwehwɛmu mu 

no da adi sɛ kasa a ↄman anaa ankorɛnkorɛ bi de di dwuma wↄ nkaebↄ mu no wↄ 

botaeɛ titire bi tae akyire. Mene animdefoↄ yi nyinaa yɛ adwene ɛsiane sɛ ansa na 

ankorɛnkorɛ anaa ↄman bi nam krataa anaa afidie so de nkaebↄ bi bɛba no na ↄhia 

biribi sononko bi a ↄpɛ sɛ akenkanfoↄ no yɛ de ma no anaa wↄhyɛ no nso. 

 

2.6 Ayie nkaebↄ ne ho mfasoↄ 

Walden (2012) Kyerɛ sɛ, nnipa a wↄkenkan krataa so nkaebↄ wↄ mmↄtene so no nya 

mfasoↄ pii firi so. Mene Walden yɛ adwene wↄ ha ɛfiri sɛ, ↄkenkanfoↄ biara a ↄkan 

ntwerɛeɛ bi, sɛ wↄatintim anaa wↄatwerɛ no nya adesua anaa biribi sononko bi firi mu 

ma ɛboa n‟asetena. Ayie krataa so akenkan no boa ma afoforↄ hunu ayↄnkofa bi a ɛda 

owufoↄ no ne abusua a wↄahwere wↄn dehyeɛ no ntam. Ԑsane nso boa ma akenkanfoↄ 

yi hunu sɛdeɛ obi wuo si te n‟abusua nsono mu fa.  Gott (2007) nso kyerɛ mu sɛ, 

krataa so ntwerɛeɛ a wↄde bↄ ayie nkaeɛ fa owufoↄ ho no dodoↄ no ara pagya owufoↄ   

no ma yɛhunu bra pa pↄtee bi a ↄbↄeɛ berɛ a na ↄte ase no. Bio, ɛnam ayie krataa 

akenkan so ma nnipa pii bɛnya nteeɛ fa owufoↄ bi ho ne da pↄtee a wↄde bɛgyam saa 

owufoↄ no. 

Benjamin (2020) nso da no adi pefee wↄ ne nhwehwɛmu a ɛfa ayie nkaebↄ a ɛkↄ so 

wↄ kowaa krataa mu no sɛ, ayie nkaebↄ no bi wↄ hↄ a wↄkyerɛ mu wↄ ayie nkrataa 

ahodoↄ no so ma ↄmanfoↄ hunu ahofadeɛ pↄtee a ɛsɛ sɛ wↄde ba ayie no ase. Ↄkyerɛ 

sɛ yei boa ma obiara a ↄbɛba saa ayie no bi da ne ho so. Obiara nni hↄ a ↄbɛtↄ mu wↄ 

afadeɛ mu. Ↄwie no ka sɛ, ɛma ayi korↄ no ba nyam. 

 

2.7 Tiↄri a mede dii dwuma 

Nhwehwεmu a onimdefoɔ biara bεyε no wɔ nhyehyεeε kwan a ɔfa so na ɔde ne 

dwumadie no atoto ho na aboa ama deε ɔbεyε biara awie mudie. Adwenemusεm yε 

susudua anaa nhwεsodeε a yεbεtumi de dwumadie bi atoto ho. Tiↄri anaa 

adwenemusɛm a mede dii dwuma yi yɛ Kasa Mfeefeemu Mpɛnsɛmpɛnsɛmu „Critical 

Discourse Analysis „ (CDA) a Owura Fairclough de baee wↄ afe 1992 mu. Tiↄri yi 

boa animdefoↄ wↄ lengwesteke nkutahodie mpɛnsɛmpɛnsɛmu mu ne asetena mu 

nkutahodie a ɛkↄ so wↄ nnipa abrabↄ mu sɛ ɛfa atwerɛ, kasa anaa mfonin ho. Mede 

Tiↄri yi fa a ɛpɛnsɛmpɛnsɛn atwerɛ ne nkↄmmↄdie mu no nko na ɛbɛdi me dwuma yi. 

 Animdefoↄ dodoↄ no ara na wↄahwɛ saa Tiↄri yi ho nsɛm na wↄn nso de ayɛ wↄn 

nhwehwɛmu. Animdefoↄ yi bi ne Van Leeuwen (1993), Tannen (1994), Van Dijk 

(1995), ne afoforↄ pii. Tiↄri yi yɛ tiↄri a ɛboa yi nteaseɛ biara a na anka ahinta no adi. 

Van Dijk de to so sɛ CDA hwehwɛ nteaseɛ na ɛyi deɛ ahinta no adi. Yei kyerɛ sɛ 

CDA tumi baebae biribi a yɛakurukyire (text) sɛ ebia anom kasa, mfonin anaa 

nsɛnkyerɛnne bi a yɛnte aseɛ na ɛboa ma yɛte aseɛ. Nneɛma a ɛgyinaa so maa Tiↄri yi 

baeɛ baako ne sɛ, Fairclough (1992) kyerɛ sɛ, onimdefoↄ bi gyina atwerɛ (text) nko 

ara so yɛ ne nhwehwɛmu a ɛnyɛ adeɛ a ɛboa pii.  Mmom sɛ ↄde atwerɛ no ka asetena 

mu nsɛm ho ne nhyehyɛeɛ a ɛbata kasa amammerɛ ho a, ɛno boa ma nhwehwɛmu no 

di mu. Ↄtoa so sɛ asetena mu nneyↄeɛ boa asetena mu nhyehyɛeɛ bi a ɛne tumi wↄ 

twaka nanso nnipa dodoↄ no ara ani mmaa so. CDA wↄ esu ahoroↄ num bi. Saa su yi  

na ɛdidi soↄ yi: 

a) Asetena ne Amammerɛ Akwan Su fa bi yɛ Kasa  Nkutahodie 

Nkutahodie mu nneyↄeɛ a ɛma nsɛmfua a yɛka anaa yɛtwerɛ na yɛde kↄ adwene 

mu (sɛ yɛretie anaa yɛrekyerɛ aseɛ no yɛ adeɛ a ɛboa asetena mu nneyↄeɛ ne wiase 

asetena mu nsawↄsoↄ. CDA botaeɛ ne sɛ ɛbɛbue nneɛma bi so wↄ kasa nkutahodie 

mu. Nkutahodie baako mu no, yɛbɛtumi anya akwan ahodoↄ pii (multi -modal 

text) wↄ saa nkↄmmↄdie korↄ no ara mu; atwerɛ, ɛnne ne mfonini ne 

nsɛnkyerɛnedeɛ nyinaa. 

b) Nkutahodie yɛ tumi a ɛsane de nsakraeɛ ba 

CDA mu no, nkutahodie yɛ asetena mu nneyↄeɛ bi a ɛde nsakraeɛ ba wiase mu na 

nneɛma ahodoↄ nso a ɛwↄ asetena mu na ɛboa de saa nsesaeɛ yi ba. 

c) Ԑwↄ sɛ kasa dwumadie mpɛnsɛmpɛnsɛmu gyina suahunu a ɛwↄ asetena mu 

nhyehyɛeɛ kwan so 

Aha yi nso ma yɛhunu sɛ, sɛ obi pɛ sɛ ↄyɛ nhwehwɛmu fa kasa dwumadie ho a, 

ɛwↄ sɛ onii no yɛ no suahunu kwan so. 

d) Nkutahodie gyina adwenemusɛm so 

Ԑha yi nso Fairclough (1992) kyerɛ mu sɛ, nkutahodie gyina adwenemusɛm so. 

Ↄhunu nkutahodie mu nneyↄeɛ sɛ biribi a ɛtumi pagya nnipa kuo bi wↄ asetena mu 

kyɛn afoforↄ. Ԑkanyan asisie ne animtiabuo wↄ tumi nsɛnsɛm a ɛwↄ asetena mu 

nnipakuo bi ntam. 

e) Nhwehwɛmu a Emu pi 

Nhwehwɛmu a emu pi yi de n‟ani hwɛ amanyↄsɛm so. Ԑnhu ne ho sɛ „ɛmfa me 

ho‟ na mmom ɛgyina simpie so bↄ nsesaeɛ a ɛtwa sɛ ɛba yɛn asetena mu ho 

dawuro. Ↄfa wei na ɛtaa da adi wↄ amanyↄfoↄ nsɛm mu no.  

Fairclough (1992) anwono ahyehyɛdeɛ bi a ɛyɛ mmiɛnsa de ayɛ nnyinasodeɛ ama 

ne Tiↄri yi. Deɛ ɛdi kan ne atwerɛ (text). Ԑha yɛ ↄkwan a ↄkasafoↄ anaa ↄtwerɛfoↄ 

bi fa so de atwerɛ da ne botaeɛ adi. Mmara a ɛwↄ atwerɛ mu nyinaa di akotene wↄ 

ha. Deɛ ɛdi hↄ ne nkitahodie mu nneyↄeɛ (Discursive practice). Nkↄmmↄdie anaa 

nkitahodie mu nneyↄeɛ nso hwɛ sɛdeɛ ↄkasafoↄ bi anaa ↄtwerɛfoↄ bi ne n‟atiefoↄ 

anaa akenkafoↄ da wↄn nsɛm ne wↄn nneyↄeɛ bi adi. Wↄn baanu nyinaa 

nkↄmmↄdie ntoasoↄ no gyina wↄn nneyↄeɛ ne sdeɛ obiara fa nsɛm so.  

Afei deɛ ɛtwa toↄ koraa ne asetena mu nneyↄeɛ (social practice) a ɛhwɛ sɛdeɛ 

ↄmanfoↄ nso di wↄn nkutaho wↄ wↄn asetena mu a ne nnyinasoↄ yɛ amammerɛ ne 

sɛdeɛ amammerɛ yi nya nsunsuansoↄ wↄ nkↄmmↄdie anaa kasa so.  

 

Fig. 1: Fairclough three- dimensional model a ↄde kyerɛ CDA nhwehwɛmu no 

(1992b: 73)   

 

Tiↄri yi sane kyerɛ mu sɛ kasa biara a obi de bɛdi dwuma a wadwene ho anaa apue 

afiri n‟ano prɛko pɛ no wↄ botaeɛ pↄtee bi a ɛtae akyire. Ԑtoa so sɛ, kasa yi tumi yɛ 

deɛ ɛgu nwoma anaa krataa bi so, anaasɛ onipa bi bɛbue n‟ano aka asɛm bi. Nsɛm a 

ɛtete saa a nnipa de di dwuma no tumi da nipa no gyidie anaa ne tirimpↄ bi adi kyerɛ 

akenkanfoↄ ne atiefoↄ berɛ a wↄbɛpeepee nsɛm anaa atwerɛ korↄ mu akↄ akyiri no. 

Mede „CDA‟ nnyinasosɛm mmiɛnsa (ntansa) a ne nhyehyɛeɛ (model) ka ho asɛm no 

na ɛbɛdi me dwuma yi. Ↄkwan a mɛfa so de akyerɛkyerɛ me dwumadie yi botaeɛ 

ahodoↄ mmeɛnsa no mu na ɛdidi soↄ yi:  

 Deɛ ɛdi kan ne sɛ ɛbɛhwɛ ↄkwan a abusua a wↄn dehyeɛ afiri mu no de ntwerɛeɛ 

(text) bi adi adwuma wↄ nkrataa so a ɛfa kasammra ne nsɛmfua paw ho. Ne tiawa mu 

wↄ ha ne sɛ Tiↄri yi fa a ɛdi kan no bɛhwɛ m‟asɛmmisa a ɛdi kan no, ɛno ne ntwerɛeɛ 

ahodoↄ a ɛwowↄ krataa no so no na aboa ayi deɛ ahinta biara adi. Fairclough (1992) si 

so sɛ yeinom nyinaa boa ma nteaseɛ ba berɛ a deɛ ↄrekenkan no anaa ↄretie no mmu 

n‟ani ngu emu biara so.  

 

Deɛ ɛtↄ so a ɛne (Discursive practice/ consumption) no nso bɛhwɛ me botaeɛ a ɛtↄ so 

mmienu a ɛkasa fa sɛnea abusua biara te ntwerɛeɛ ahodoↄ a wↄde di dwuma no ase fa. 

Ԑbɛma yɛahunu sɛ, ɛsono abusua   biara ne sɛdeɛ wↄte ayie ntwerɛeɛ ahodoↄ no ase. 

 „CDA‟ nnyinasoↄ wei hwɛ ↄkwan a nnipa de kasa di dwuma wↄ daadaa asetena mu 

ne ↄkwan a amammerɛ, gyidie, abakↄsɛm ne asetena mu nsɛnsɛm tumi nya tumi wↄ 

ntwerɛeɛ a abusua de di dwuma wↄ nkrataa ahodoↄ yi so. Ԑsane hwɛ sɛdeɛ nnipa 

ahodoↄ tumi de asɛm anaa ntwerɛeɛ baako di dwuma wↄ tebea, berɛ ne beaeɛ ahodoↄ 

bi mu ma ɛkↄ sɛdeɛ obiara hwehwɛ anaa ↄte aseɛ. (word usage is dialect or 

dialectital). Nhwɛsoↄ ne sɛ, asɛmfua anaa kasa bi a obi de bɛdi dwuma wↄ ayie krataa 

so no mu nteaseɛ bɛtumi asesa afiri sɛdeɛ ↄfoforo bi nso te kasa anaa ntwerɛeɛ korↄ no 

ara ase fa.  

 Na afei nnyinasoↄ a ɛtwa toↄ no nso ahwɛ ↄkwan a obi diberɛ ne tumi bi a ↄwↄ no 

asetena mu anaa ↄman no mu tumi nya nsunsuansoↄ wↄ sɛdeɛ wↄde ntwerɛeɛ bi di 

dwuma wↄ ayie krataa no so fa. Ԑtↄ da nso a saa ntwerɛeɛ yi boa ma yɛhunu tumi 

sononko bi a obi wↄ kyɛn ↄfoforↄ wↄ ↄman no mu (power dominance). Wei bɛda adi 

wↄ nhemfo ne adehyeɛ ayie krataa ahodoↄ so ɛsiane sɛ ntwerɛeɛ a wↄde ma wↄn no 

wↄmfa mma nnipa foforↄ biara.   Ԑnna afei nso „CDA‟ nnyinasosɛm a ɛtↄ so mmeɛnsa 

no fa bi kasa fa sɛdeɛ obiara te wiase yi ase fa (Social Practice). Sɛdeɛ madi kan aka 

no, ɛnam me dwumadie yi botaeɛ ahodoↄ nti, mede „CDA‟ nnyinasosɛm ahodoↄ yi 

nyinaa bɛdi dwuma. Deɛ ɛhyɛɛ me nkuran ma mekↄfaa adwenemusɛm yi ne sɛ, nnipa 

pii na   wↄde adwenemusɛm yi adi dwuma na mekenkann wↄn dwumadie no ama me 

nso mahunu sɛ sɛ mede di dwuma a ɛbɛboa ama m‟adwuma yi anya nnyinasoↄ pa. Sɛ 

nnipa a madi kan abobↄ wↄn din sɛ wↄde Tiↄri yi adi dwuma no da nkyɛn a,   nnipa 

afoforↄ bi nso de adi dwuma. Saafoↄ yi ne Wodak (1999), Taiwo (2007) ne 

Malmkjaer (2001). Wodak kyerɛ mu sɛ, „CDA‟ botaeɛ nyinaa ne sɛ ɛbɛhwehwɛ kasa 

mu na apeepee mu yie wↄ berɛ a obi de bi bɛdi dwuma wↄ rɛdio so, amanyↄsɛm mu, 

berɛ a ↄhaw bi aba ne deɛ ɛkeka ho.  Ↄtoa so sɛ ɛsiane sɛ adwenemusɛm yi hwehwɛ sɛ 

nnipa dwene kↄ akyiri nti ɛboa ma nnipa nya nteaseɛ a emu dↄ firi kasa anaa ntwerɛeɛ 

bi a obi de bɛdi dwuma mu.   Ayi (2013) nso dwuma a ↄdi faa nsɛm a amanyↄfoↄ paw 

de nya nnipa adwene so tumi no de to Wodak deɛ yi so sɛ, kasa biara a ɛfiri obi ano 

mu anaa watwerɛ no hia nkyerɛkyerɛmu pii ansa na awie mudie anaa sɛ aduru ne 

botaeɛ ho. Thornborrow (1999:146) nso kyerɛ mu wↄ n‟adwuma mu sɛ, ansa na obi 

de kasa bi anaasɛ ntwerɛeɛ bi bɛdi dwuma no na wahwɛ nnipa a wↄrekenkan deɛ 

watwerɛ anaa wↄretie deɛ waka no ansa. Afei nso sɛ obi de nsɛm bi redi dwuma afa 

ↄfoforↄ ho no nso bɛgyina ayↄnkofa a ɛda ↄne nipa no ntam.  Ↄbↄ ne nyinaa tↄfa sɛ, 

nhwehwɛmufoↄ biara nhwehwɛmu a ɛfa ntwerɛeɛ ne kasa ho no, ɛsɛ sɛ ↄhyɛ ayↄnkofa 

a ɛda ↄkasafoↄ anaa ↄtwerɛfoↄ no ne n‟atiefoↄ anaa deɛ watwerɛ biribi afa ne ho nso 

ansa na ↄde ne nkyerɛkyerɛmu aba. Fairclough (1992:62) toa so kyerɛ mu sɛ, obiara a 

ↄrekasa anaa ↄde nsɛm bi redi dwuma wↄ krataa so no wↄ gyedie ne sɛnti pↄtee a ↄde 

nsɛm anaa ntwerɛeɛ a ɛtete saa no di dwuma a ɛnyɛ kwa ara kwa. Leckie-Tarry (1995: 

20) de to so sɛ, amammerɛ ne ade titire a ɛdi akotene wↄ kasa biara mu, na obiara a 

ↄrekasa kyerɛ nipa sɛ watwerɛ anaa ɛfiri n‟ano mu no gyina amammerɛ pↄtee bi so na 

wadi ne dwuma. Afei nso obi tumi gyina biribi anaa asɛm bi a asi wↄ berɛ pↄtee bi mu 

no so de nsɛm anaa ntwerɛeɛ sononko bi di dwuma wↄ saa berɛ no mu de kyerɛ 

afoforↄ. 

 

Kress (1985: 5) kyerɛ mu sɛ onipa biara ka nnipa kuo bi a wↄde kasa di dwuma ho. 

Obiara nni hↄ a wate ne ho wↄ baabi. Ԑno nti onipa biara amammerɛ ne ne gyidie yɛ 

deɛ ↄde kasa na ɛbɛda no adie akyerɛ afoforↄ. Ԑno nti Kress nso de to Tiↄri yi 

nnyinasosɛm no so. 

 

2.8   Ɔfa yi Mmuabɔ 

Mede ɔfa a εtɔ so mmienu akyerε animdefoɔ bi adwenkyerε a εfa me nhwehwεmu yi 

ho. Ɔfa yi mu na makyerε owuo ho nsɛm, kane ayiyↄ ne mu nkaebↄ ne mfasoↄ a ɛwↄ 

so. Animdefoɔ ne nhwehεmu ahoroɔ ama yεahunu sε yεwɔ owuo papa ne owuo bɔne 

ne amanneɛ ahodoↄ a ɛkↄ so wↄ emu biara mu. Animdefoɔ yi ama yεahunu amanneε 

ahoroɔ a yεyε ma owufoɔ. Bio, ɔfa yi akyerεkyerε ayie ahoroɔ ne nsakraeε a aba ayie 

yε ne mu nkaebↄ mu. Deε εtwa toɔ koraa no, ɔfa yi mu na makyerε adwenemusεm 

(theory) a εbεboa dwumadie yi ama awie mudie. Makyerεkyerε „Critical Discourse‟ 

Adwenemusɛm mu (CDA) sε εyε ɔkwan a yεgyina gyidie ne amammerɛ so ne afei 

kasa mu nhyehyɛeɛ so kyerɛkyerɛ asɛm a obi aka anaa yɛatwerɛ mu ma afoforↄ te 

aseɛ. Ɔfa a εtɔ so mmeɛnsa a merekↄ so yi no yε ɔkwan a mefaa so yεε nhwehwεmu 

no. 

ƆFA A ƐTƆ SO MMIƐNSA 

ƆKWAN A MEFAA SO YƐƐ NHWEHWƐMU NO 

3.0 Nnianimu 

Ɔfa a εtɔ so mmeεnsa wɔ me dwumadie yi mu kyerε ɔkwan a mefaa so yεε 

nhwehwεmu no. Mεhwε mmea ahodoɔ a nhwehwεmu no kɔɔ so ne nnipa dodoɔ a 

mede wɔn dii dwuma no. Mεsan ahwε ɔkwan a mefaa so paa nnipa a mede wɔn dii 

dwuma na mahwε akwan ahoroɔ a mefaa so nyaa nsεm de dii dwuma no wɔ ɔfa yi 

mu. 

 

3.1 Nhwehwεmu Akwan 

Dwumadie yi yε nhwehwεmu a εde nsεmfua kyerεkyerε biribi mu (qualitative 

research). Creswell (1998) sεnea εdaa adi wɔ Owu-Ewie (2012) mu ka sε, 

“qualitative‟ nhwehwεmu feefee nnipa asetena mu hunu sεdeε wɔyε biribi ne sεdeε 

yεfa nkorɔfoɔ so hunu biribi nkyerεaseε. Nhwehwεmu akwan a εte sε wei mfa 

akontabuo nni dwuma na mmom εho hia sε nea ɔreyε nhwehwεmu no bεtu anamɔn 

akɔ beaeε a εwɔ sε ɔnya ne nsεm no mu nteaseε na ɔde ayε mpεnsεmpεnsεmu no 

Creswell (2009). Kothari (2004) de foa so sε, deε ɔreyε nhwewhεmu no tumi gyina 

saa akwan yi so bisabisa nsεm bi te sε, adεn ntira, ɔkwan bεn so, deεn na εsiiε ne deε 

εkeka ho. Saa “qualitative reseaech” yi nkorabata a yεfrε no kasa amammerε 

(ethnography) na megyinaa so de yεε nhwehwεmu yi. Ɛne sε, kasa amammerε yi 

bεboa me ama me ne abusua a wɔahwere wↄn dehyeɛ bi no atwetwe nkↄmmↄ afa sɛnti 

a wↄde nsɛm bi di dwuma wɔ ayie nkrataa so de bↄ nkaeɛ fa wɔn dehyeɛ bi a wafiri 

mu no ho. Yei bɛboa ama manya nsεm a merepε wɔ me dwumadie yi mu. Me 

nhwehwεmu yi nnyinasoɔ bεhwehwε sɛnti a abusua a wↄn dehyeɛ afiri mu no de 

nsɛm sononko bi gu ayie nkrataa so bↄ nkaeɛ fa wↄn dehyeɛ bi a wafiri mu no ho wↄ 

sohyio-pragmatese kwan so. Nhwehwεmu no bεkyerε sɛnti a wↄde nsɛm a ɛtete saa 

no di dwuma. Bio mɛhwɛ nsunsuansoↄ a ntwerɛeɛ ahodoↄ yi wↄ no wↄ wↄn a 

wɔkenkan ayie krataa ne mpo ayie no nyinaa so. 

 

3.2 Beaeε a Nhwehwεmu no Kɔɔ So 

Ansa na nhwehwεmu biara bεdi mu no, εtwa sε nea ɔreyε nhwehwεmu no da baabi 

pɔtee a ɔreyε Nhwehwεmu no adi (Leedy & Ormrod, 2005). Me nhwehwεmu no fa 

Akanfoɔ ho nanso esiane sε mentumi nkyini Akanfoɔ nyinaa so no nti, meyεε 

nhwehwεmu no wɔ Asante mantam mu. Asante Mantam nso so pa ara . Ɛwɔ mansini 

bεyε aduanan nson. Ne saa nti na εsε sε mede m‟ani si mansini baako so na aboa me 

ama matumi ayε nhwehwεmu no. Sekyerɛ Apueε Mansini no mu na medii dwuma no 

nyinaa. Mefaa Effiduase Apueeε Mansini no εfiri sε, εka mansini a εbεn Asante 

ahenkro Kumase ho εna emu nkuro nso dɔɔso pa ara na ayiyↄ nso taa kↄ so hↄ. Nkuro 

a εwowɔ mansini yi mu a menyaa nsεm no ne Effiduase ne Asokore. 

 

Esiane sε mpanimfoɔ se woposa nunum a na wote ne kankan nti metuu kwan kɔɔ 

nkuro ahodoɔ yi so ne abusua ahodoↄ a wↄde nsɛm bi adidi dwuma wↄ ayie nkrataa so 

a ɛbↄ nkaeɛ fa wↄn dehyeɛ bi a wafiri mu ho ne wɔn kɔtwetwee nkɔmmɔ faa sɛnti a 

wↄde nsɛm a ɛtete saa no adi dwuma wↄ ayie nkrataa no so. Saa ɔkwan yi so boaa me 

maa menyaa ayie krataa so nkaebↄ ahodoɔ ne nteaseɛ a ɛwↄ ebiara mu. 

 

 3.3 Nnipa a Mede Wɔn Dii Dwuma no 

Ɛsiane sε me dwumadie yi fa Akanfoɔ ayiyↄ mu nkaebↄ ho nti, na εho bεhia sε me ne 

Akanfoɔ na εdi nkitaho. Nkurɔfoɔ a woreyε nhwehwεmu wɔ wɔn kasa mu no tumi 

boa wo ma wonya nsεm no sεdeε εteε ne wɔn amammerε mu suahunu yie (Fraenkel & 

Wallen, 2000). Akan kasa nkorabata a εyε Asante mu nnipa titire na nhwehwεmu yi 

kɔɔ so wɔ mu. Mansini a mepaa mu nnipa yε Sekyerɛ Apueeɛ Mansini. Me ne Abusua 

a wↄahwere wↄn dehyeɛ binom ne nnipa a wↄkenkan ayie nkrataa wↄ mmↄntene so na 

εdii nkitaho. Mepaa saa nkorɔfoɔ yi εfiri sε, megye di sε wɔn ne nnipa  a mɛtumi anya 

me nhwehwɛmu yi nsɛmmisa no ho mmuaeɛ afiri na aboa ama  me dwumadie yi awie 

mudie. Nsεm a menya firii saa nnipa yi hɔ boa maa me nhwehwεmu no kɔɔ so 

kamakama. 

 

3.4 Nnipa dodoɔ a mede wɔn dii dwuma no 

Mede nnipa aduosia (60) na εyεε me nhwehwεmu yi. Nnipa yi mu aduonu (20) yε 

akenkanfoↄ a wↄretwa mu mmↄntene so ɛna aduanan (40) a aka no nso yɛ abusua a 

wↄn dehyeɛ bi afiri mu no. Akenkanfoↄ aduonu (20) a mepaa no na ɛmu   nwↄtwe (8) 

yɛ mmaa ɛna edummienu (12) nso yɛ mmarima. Mmaa no mfeɛ yɛ deɛ ɛfiri aduonu 

(20) so kↄpem aduↄson num (75). Mmarima a mepaa wↄn no nso wↄ mfeɛ korↄ no ara 

mu. Abusua ahodoↄ a wↄn dehyeɛ afiri mu no nso, mene abusua mpanimfoↄ, wↄn a 

wↄbɛn owufoↄ no pa ara ne abusua no mu kↄmitifoↄ a wↄhwɛ ayie no posita (poster) 

so. Sei na ɛno nso nkyekyɛmu no teɛ:  Abusua mpanimfo du (10), Wↄn a wↄbɛn 

owufoↄ no pa ara wↄ abusua no mu nso mepaa du (10) ɛna baasonfo kuo no nso 

aduonu (20) no nso mfeɛ korↄ no ara na mede dii dwuma. Saa nnipa yi nyinaa yε 

Asantefoɔ a wɔakwadare wɔ Akanfoɔ ayie ho nsεm mu. Mede εpono a εwɔ aseε ha yi 

abɔ nnipa dodoɔ no tɔfa. 

Ԑpono 1:  nnipa dodoↄ a mede wↄn dii dwuma yi nkyekyɛmu  

 

Ԑpono 2:  

Bↄbea Wↄn dodoↄ Ↄha mu nkyԑmu (%) 

Mmarima (mfeԑ 20-75) 40 66.7 

Mmaa (mfeɛ 20-75) 

 

20 33.3 

Mmoano 60 100% 

 

3.5 Ɔkwan a Mefaa So Paa Nnipa no 

Dwumadie yi bεwie pεyε a, na εsε sε mehwε nnipa a mεpa wɔn na woaboa me ama 

me botaeε no awie mudie. Ne saa nti megyinaa nyiyimu akwan a εgyina botaeε so na 

mede paa nnipa no. Nyiyimu a εgyina botae so yε nyiyimu akwan sononko bi a deε 

ɔreyε nhwehwεmu no pa nnipa pɔtee a wɔwɔ nimdeε mapa wɔ dwumadie no botaeε 

ho (Owu-Ewie, 2017). Wei kyerε sε nyε nnipa biara na wobεtumi apa wɔn sε wode 

wɔn reyε nhwehwεmu gye sε wogyina botaeε no so pa nnipa a εfata. Sε wokwati wei 

a, εbεyε den sε wo botaeε a εsi w‟ani so no bεba mu. 

 

Abusua a wↄahwere wↄn 

dↄfo/Akenkanfoↄ 

Wↄn dodoↄ Ↄha nkyԑmu (%) 

Kↄmitii 20 33.3 

Abusua mpanimfoↄ 10 16.7 

Wↄn a wↄbԑn owufoↄ no pa ara 

Akenkanfoↄ                                                            

10                                    

                20                                           
                                                       

16.7 

33.3 

Mmoano 60 100% 

Sεdeε me nhwehwεmu no botaeε teε no, meyεε m‟adwene sε mεpa nnipa a wɔwↄ 

sɛnti a wↄde ntwerɛeɛ bi dii dwuma wↄ ayie krataa so ne nnipa a wↄkenkan ayie 

nkrataa so ntwerɛeɛ wↄ mmↄntene so na aboa me ama me botaeε no awie pεyε sεdeε 

Onimdefoɔ Owu-Ewie akyerε no. Deε meyεeε ne sε, berε biara a mεkɔ nkuro a mede 

yɛɛ me nhwehwɛmu yi bi mu no, mehwɛ ayie nkrataa a ɛtetare mmↄntene so na 

mabisa abusua ahodoↄ bi a wↄn dehyeɛ mfonin ka ho a wↄn ho bɛhia ama me 

nhwehwɛmu no nsɛm. Afei mebↄwura wↄn afie mu na mede me nsɛm ato wↄn anim.  

Ԑsiane sɛ nnipa a wↄnam mmↄntene so a wↄtumi kenkan nkrataa so ntwerɛeɛ ka me 

nhwhehwɛmu yi ho nti, mebↄↄ mmↄden ne emu bi a wↄn ho bɛhia me wↄ me 

dwumadie yi mu no nso twetwee nkↄmmↄ. Deɛ na meyɛ ne sɛ, metwe gyina baabi 

hwɛ nnipa ahoroↄ yi na deɛ mɛhunu sɛ ↄrekenkan ayie krataa bi so ntwerɛeɛ no mabↄ 

apini no de m‟asɛm ato n‟anim. Wↄn mu bi tumi bisa me deɛ nti a mereyɛ 

nhwehwɛmu no ma meka kyerɛ wↄn. Ebinom nso ampɛ sɛ wↄne me bɛkasa koraa 

ɛsiane adwenkyeaeɛ bi a wↄwↄ fa nkↄmmↄtwetwe ho nti. Saa ara nso na abusua a 

wↄahwere wↄn dehyeɛ no mu bi wↄ hↄ a, wɔbisa me deε nti a mepε sε meyε saa 

nhwehwεmu no ne deε εdi adanseε sε meyε osuani. Mekyerε wɔn sεnti a mereyε saa 

ma wɔgye me ɔfεw so. Wɔn nso tumi boa me de me kɔ ɔfoforɔ a ne ho bεhia wɔ me 

dwumadie yi mu ma me ne no kɔkasa. Menam nsεmmisa ne nkɔmmɔtwetwe so maa 

nnipa ahodoↄ yi boaa me ma mene wↄn pɛnsɛmpɛnsɛn ayie nkrataa binom so 

ntwerɛeɛ pii mu. Abusua a wↄn dehyeɛ afiri mu no boa ma metee sɛnti a wↄde 

ntwerɛeɛ bi dii dwuma no ase. Saa ara nso na akenkanfoↄ no nso boa kyerɛɛ me 

nsunsuansoↄ a ntwerɛeɛ ahodoↄ yi nya no wↄn so. Esiane sε na mepε sε menya 

nhunumu mapa no nti, baabiara a mεkɔ no, me ne abusua a wↄahwere wↄn dehyeɛ ne 

akenkanfoↄ pii dii nkitaho. Menam nnipa yi  mu bi  so nyaa abakↄsɛm a ɛfa ntwerɛeɛ 

yi bi ho nso.. 

University of Education,Winneba http://ir.uew.edu.gh



  

53 
   

3.6 Akwansrɛ 

Mebↄↄ abusua a wↄahwere wↄn dehyeɛ ne akenkanfoↄ a megyee nsɛm firii wↄn hↄ no 

nyinaa amaneɛ sɛ mede wↄn anom nsɛm no bɛba nwoma mu maa wↄn nso tee aseɛ. 

Memaa abusua a wↄahwere wↄn adehyeɛ no tee aseɛ sɛ mɛsane de wↄn adↄfoↄ no 

mfonin aba me dwumadie yi mu. Abusua yi nso gye too mu na wↄmaa me kwan sɛ 

menyↄ no saa nso.      

  

3.7 Ɔkwan a Mefaa So Nyaa Nsεm de Dii Dwuma no 

Akwan titire mmienu so na menam nyaa nsεm de yεε me nhwewhεmu yi. Baako ne 

sε, mekɔ nkuro ahoroɔ yi so ne abusua a wↄahwere wↄn dehyeɛ no twetwe nkↄmmↄ 

na matie wɔn anom nsεm afa sɛnti a wↄde nsɛm bi a ɛtete saa no bↄↄ nkaeɛ faa wↄn 

dehyeɛ a wafiri mu no ho wↄ ayie krataa no so. Nkↄmmↄtwetwe no kↄↄ so wↄ 

akuokuo mu. Bio, mede m‟ani hwɛɛ ayie ahodoↄ no bi hunuu nsunsuansoↄ a ntwerɛeɛ 

a wↄde bↄↄ nkaeɛ faa owufoↄ no ho no nyaeɛ wↄ ayie no ankasa so. Ɔkwan a mefaa so 

nyaa nkurɔfo anom nsεm no nie: 

 

3.7.1 Nkɔmmɔtwetwe 

Nkɔmmɔtwetwe ne nsεmmisa yε nnyinasoɔ baako a nhwehwεmufoɔ no de nya nsεm 

firi nkurɔfoɔ hɔ. Akwan mmienu yi dii akotene pa ara wɔ nsεm yi nya mu. Menam 

nsεmmisa so ne nnipa twetwee nkɔmmɔ nyaa me nsεm no sεdeε (Frey & Oishi, 1995: 

1) aka no. Me ne abusua a wↄahwere wↄn dehyeɛ no dii nkɔmmɔ maa menyaa 

nhunumu bebree. Menam nkɔmmɔbɔ yi so bisaa nsεm biara a εfa me dwumadie yi ho. 

Abusua a mekɔɔ wɔn hɔ no, mekurukyiree nsεm kakra guu nkrataa so na menam so 

bisaa me nsεm no nyaa ano mmuaeε. Sε metwe adwene si ntwerɛeɛ a mahunu sɛ 

abusua yi de bↄↄ nkeaɛ fa wↄn dehyeɛ ho wɔ ayie krataa yi so a, mebisa wↄn sɛnti a 

wↄde saa ntwerɛeɛ no dii dwuma ma wↄkyerɛ mu kyerɛ me. Afei wↄkyerɛ me 

ayↄnkofa sononko a na ɛda wↄne wↄn dehyeɛ no ntam ne sɛdeɛ owuo no asi ahye wↄn 

afa a ɛno nti ama wↄde ntwerɛeɛ a ɛte saa no adi dwuma. Abusua no bi nso wↄ hↄ a 

wↄantumi ankyerɛ me sɛnti pↄtee a ama wↄde ntwerɛeɛ bi adi dwuma. Wↄma me tee 

aseɛ sɛ afoforↄ de adi dwuma ɛno nti na wↄn nso de adi dwuma. Ebi nso ma metee 

aseɛ sɛ ɛnyɛ wↄn ankasa na ɛde ntwerɛeɛ no adi dwuma na mmom nipa a ↄwↄ beaeɛ a 

wↄkↄyɛɛ nkrataa no na ɛde dii dwuma. Nsεm biara a menyaa no abusua yi hↄ no, 

metwerε guu nkrataa so εna ebi nso wɔ hɔ a mesrε twee wɔn anom nsεm guu afidie 

so. Saa ara nso na meyεeε wɔ akenkanfoↄ   a mehyiaa wɔn no nyinaa. 

 

3.7.2 Ahwεeε 

Ɔkwan baako a εboa nhwehwεmufoɔ ma wɔnya nsεm de yε wɔn nnwuma ne ahwεeε. 

Ɛma deε ɔreyε nhwehwεmu no hunu sεdeε adeε no teε pɔtee na wagyina so ayε mu 

mpεnsεmpεnsεmu asan nso akyerε n‟adwene. Ahwεeε ne sε wobεtu anamɔn akɔ 

nnipakuo bi nkyεn na wode w‟ani akɔhwε sεdeε wɔyε wɔn nnoɔma na woatumi aka 

ho asεm sεdeε εteε pεpεεpε (Best & Kahn, 2006, Owu-Ewie, 2017). Ahwεeε nso yε 

adeε baako a εboaa me wɔ me nhwehwεmu yi mu. Mpanimfoɔ se, “akyinnyegyeε nti 

na yεkum nsonkronsuo a yεhwia hwε” Mebɔɔ mmɔdene kɔɔ ayie bi ase de mankasa 

m‟ani kɔhwεε sɛdeε ntwerɛeɛ bi a wↄde bↄↄ nkaeɛ wↄ ayie krataa bi so nyaa 

nsunsuansoↄ wↄ ayie no ankasa so. Ɛhɔ nso mehunuu wɔn bɔbrε ne sεdeε saa nnipa 

ahoroɔ a wɔaba ayie no afa wɔn ho. Berε a merehwε deε εrekɔ so no nso menyaa 

akwanya ne nkurɔfoɔ binom twetwee nkɔmmɔ wɔ sεdeε wɔn nso hunu nsunsuansoↄ a 

ntwerɛeɛ a wↄde bↄↄ nkaeɛ faa owufoↄ no ho anya wↄ ayie no so. Deε mede m‟ani 

hunuiε ne nkyerεkyerεmu a menyaa wɔ ayie no ase boaa me wɔ me dwumadie yi mu 

mpεnsεmpεnsεmu. 

3.7.3 Ayie nkrataa Ahodoↄ No 

Ↄkwan titire baako a ɛsane boaa me ma menyaa nsɛm de dii dwuma wↄ me 

nhwehwɛmu yi mu yɛ ayie nkraata ahodoↄ a na ntwerɛeɛ a wↄde bↄ nkaeɛ wↄ so no. 

Megyinaa nkrataa yi so yiyii ntwerɛeɛ ahodoↄ a mɛhia de ayɛ mpɛnsɛmpɛnsɛmu no. 

Ԑno so nso na megyina de nyaa abusua a wↄahwere wↄn dↄfo ne akenkanfoↄ no nso 

nyinaa.    

 

3.8 Ɔkwan a mefaa so de nhwehwεmu yi mu nsεm yεε mpεnsεmpεnsεmu no 

Dwumadie yi mu mpεnsεmpεnsεmu yε adeε a εho hia pa ara. Nsεm a menyaeε nyinaa 

no εha na mεdɔ mu sukɔ na menam akwanuasa so akyerεkyerε mu. Megyinaa akwan 

ahorɔ mmienu so na mede nyaa saa botaeε yi. Deε εdi kan, megyinaa me nhwewhεmu 

no nsεmmisa so na mede yεε mpεnsεmpεnsεmu no. Nhwehwεmufoɔ biara gyina ne 

nhwehwεmu no ho nsεmmisa na ɔde ayε ne mpεnsεmpεnsεmu no. Sε wokwati 

nsεmmisa no a, εbεma woayera koraa na wo botaeε no nso mma mu. Deε nti a mereka 

saa ne sε, obiara nhunu adeε pɔtee a wopεsε wode to dwa. Wei nti megyinaa me 

nsεmmisa mmiɛnsa no so na mede yεε me mpεnsεmpεnsεmu no. 

 

Deε εtɔ so mmienu ne sε, megyinaa adwenemusεm a mede redi dwuma no so. Mefaa 

„Critical Discourse Analysis‟ adwenemusεm na mede pεnsεmpεnsεm ayie krataa so 

ntwerɛeɛ a wↄde bↄ nkaeɛ no mu. εno na εboaa me maa mehunuu nkyerɛaseε pɔtee a 

εwɔ ntwerɛeɛ ahodoↄ no mu. Megyinaa mfeɛ ahodoↄ a owufoↄ bi nyaeɛ ansa na ↄrewu 

so na mehyehyεε me dwumadie yi nsεmpɔtitire ahoroɔ. Wei maa mekyekyεε ayie 

nkrataa yi mu akuoakuo. Megyinaa nsεmpɔtitire yi so yεε mpεnsεmpεnsεmu. 

Nhwεsoɔ, mehwεε ntwerɛeɛ a ɛkyerɛ sɛ obi adi ne nna ame, deɛ ɛkyerɛ sɛ obi annyini, 

deɛ ɛwↄ sɛ anka wↄde ma obi a wadi ne nna ame nanso amma saa ne deɛ ɛwↄ sɛ anka 

wↄde ma  obi a wanni ne nna amme nanso amma saa. Megyinaa dwumadie yi 

adwenemusεm so de pεnsεmpεnsεn sεnti a abusua ahodoↄ yi de nsɛm bi dii dwuma 

wↄ ayie nkrataa so de bↄↄ   nkaeɛ ne εho nsunsuansoɔ a εwɔ wɔ akenkanfoↄ ne ayie 

no ankasa so. 

 

3.9 Ɔfa yi Mmuabɔ 

Mede ɔfa a εtɔ so mmiεnsa yi ada akwan ahodoɔ a mefaa so yεε me nhwehwεmu yi 

adi. Ɛha na matwe adwene asi nhwehwεmu pɔtee a mereyε. Mada baabi a me 

nhwehwεmu no kɔɔ so. Ɔfa yi nso akyerε nnipa a mede wɔn dii dwuma ne wɔn 

dodoɔ. Makyerε ↄkwan a mefaa so paa nnipa ahodoɔ no. Bio, makyerε ɔkwan a mefaa 

so nyaa nsεm de dii dwuma no te sε nkɔmmɔtwetwe, nsɛmmisa ne ahwεeε. Ne 

korakora no, makyerεkyerε akwan ahoroɔ a mefaa so de nsεm a menyaa wɔ 

nsεmmisa, nkɔmmɔtwetwe ne ahwεeε yεε mpεnsεmpεnsεmu mu. 

Ɔfa a merekɔ so yε nan. Ɛha na me nhwehwεmu no mpεnsεmpεnsεmu wɔ ankasa. 

Mεgyina adwenemusεm a mede redi dwuma no so ayε mpεnsεmpεnsεmu afa ayie 

nkrataa so ntwerɛeɛ ahodoↄ a wↄde bↄ nkeaɛ fa owufoↄ ho ne sɛnti a wↄde nsɛm bi a 

ɛtete saa no bↄ nkaeɛ, ɛna afei nsunsuansoↄ a ntwerɛeɛ yi wↄ no akenkanfoↄ ne ayie 

no ankasa so. 

ƆFA NAN 

DWUMADIE YI MU MPƐNSƐMPƐNSƐMU 

4.0 Nnianimu 

Ɔfa a εtɔ so nan wɔ me dwumadie yi mu twe adwene si mpεnsεmpεnsεmu a εfa Ayie 

krataa so ntwerɛeɛ a Akanfoↄ de bↄ nkaeɛ fa owufoↄ bi ho. Ɔfa yi mu na mada nea 

εfiri nsεmmisa, nkɔmmɔtwetwe ne ɔhwε fa ntwerɛeɛ ahodoↄ a abusua a wↄn dehyeɛ 

afiri mu no de di dwuma, sɛnti a wↄde ntwerɛeɛ a ɛtete saa no di dwuma ne 

nsunsuansoↄ a ntwerɛeɛ yi wↄ no akenkanfoↄ ne mpo ayie no anakasa so. 

Mpεnsεmpεnsεmu no bεma yεahunu adwene a ɛtae ayie krataa so ntwerɛeɛ yi akyi ne 

sɛdeɛ ɛkasa kyerɛ akenkanfoↄ, ɛna afei nsunsuansoↄ a ntwerɛeɛ yi tumi nya no ayie no 

ankasa so nso. 

 

4.1   Ayie krataa so ntwerɛeɛ ahodoↄ a wↄde ma nkaebↄ 

Ԑsiane sɛ ayie yɛ amammerɛ soronko a ɛsom bo ma Akanfoↄ nti wↄmfa ɛho 

nhyehyɛeɛ no nni agorↄ koraa. Nhyehyɛeɛ yi bi ne ayie no ho nkaebↄ a wↄyɛ gu krataa 

so de femfam mmↄtene so ma ↄmanfoↄ kenkan. Adu Gyamfi et al. (2020) kyerɛ mu 

sɛ, ayie nkaebↄ ne ɛho dawurubↄ nso yɛ ayie no fa bi. Mpanimfoɔ ka sε, “Obi bεyε 

biribi no na εwɔ asekyerε”.  

 

Me nhwehwεmu yi ada adi sε, owufoↄ biara wↄ ne ho ntwerɛeɛ a n‟abusua no paw de 

di dwuma. Ntwerɛeɛ ahodoↄ a wↄde ma nkaebↄ wↄ ayie krataa so fa owufoↄ ho no gu 

mu ahodoↄ sɛdeɛ ɛda adi wↄ Al-Ali (2005) mu no. Ebi ma yɛhunu sɛ owufoↄ no yɛ 

aberanteɛ anaa ababaawa (ↄbabunu) a ɛno hyɛ aseɛ firi mfeɛ dunwↄtwe (18) kↄsi 

aduasa nkron (39), adantamu anaa deɛ waduru ne mpanimfie so a ɛno nso firi mfeɛ 

aduanan (40) kↄsi mfeɛ aduosia nkron (69), ne nkↄkorↄwa anaa mmerewa a ɛfiri mfeɛ 

aduↄson (70) rekↄ. Ntwerɛeɛ no bi nso wↄ hↄ a ɛsɛ sɛ anka wↄde ma mmerewa ne 

nkↄkorↄwa nanso wobɛhwɛ no na wↄde ama ↄbabunu anaa obi a afei na waduru ne 

mpanimfeɛ so ne deɛ ɛwↄ sɛ anka wↄde ma ↄbabunu anaa adantamu nanso wↄde ma 

mpanimfoↄ nso, ɛna afei deɛ wↄtumi de ma adantamu ne mmasiriwa nyinaa.  

Ntwerɛeɛ no bi nso wↄ hↄ a nhemfo ne adehyeɛ nko ara na wↄde ma wↄn. Ntwerɛeɛ 

ahodoↄ no ne ɛho mfeɛ na ɛdidi soↄ yi: 

  

4.1.1 Ntwerɛeɛ a wↄde ma mmabunu (Mfeɛ 18-39) 

                Borↄfo                           Twi 

i) Painful Exit                                     Ↄkↄ yaayaaya 

ii) Sudden Exit                                      Ↄkↄ hyew 

iii) What a Shock                                    Ↄyaw bɛn ni 

iv) Gone too soon                               Ↄkↄ ntɛm dodo 

v) What a big blow                             Nsono mu teɛ bɛn ni 

vi) Home call                                                Wafrɛ no kↄ fie 

vii) He has passed on                                      Wanya ne baabi kↄ 

(vii)     Painful exit of a gem                       Nipa titire bi kↄ yaayaaya 

viii) Obituary                                                   Ayie nkaebↄ 

 

Sɛ yɛhwɛ Brain mfonini a ɛwↄ aseɛ ha yi ne ntwerɛeɛ (wakↄ ntɛm dodo) a wↄde maa 

no yi a, ɛda adi pefee ma yɛhunu sɛ wↄde ntwerɛeɛ a mabobↄ soↄ wↄ (i-ix ) no nyinaa 

ma mmabunu a wadi firi mfeɛ dunwↄtwe (18) kↄsi aduasa nkron (39). Sɛ yɛhwɛ 

ntwerɛeɛ ahodoↄ yi a, abusua a wↄahwere wↄn adↄfoↄ no maa metee aseɛ sɛ wↄde ada 

awerɛhoↄ ne ↄyaw a wↄwↄ mu ɛna afei wↄn ahodwiri adi na ama wↄate wiase yi ase sɛ 

onipa ammɛdi kyɛre bi. Sɛ mede abusua yi nsɛm no toto Kasa Mfeefeemu 

Adwenemusɛm a mede dii dwuma no ho a mehunu no sɛ ayↄnkofa wↄ mu pa ara. 

Ԑsiane sɛ Adwenemusɛm yi nnyinasoↄ baako a ɛne „‟Social Practice‟‟ no kyerɛ sɛdeɛ 

nnipa te daadaa asetena mu nsɛm ase. Ԑkyerɛ ↄkwan a nnipa fa so te wiase yi ase na 

saa ara nso na abusuafoↄ no nso kyerɛɛ mu. Afei nso sɛdeɛ ɛda adi wↄ Matiki (2001) 

ne Adjah (2007) mu no, saa pɛpɛɛpɛ na ɛda adi wↄ ntwerɛeɛ (i-vii) mu. 

Nhwehwɛmufoↄ yi daa no adi wↄ wↄn dwumadie  mu sɛ obi  mfeɛ tumi nya 

nsunsuansoↄ wↄ ntwerɛeɛ anaa amanebↄ a wↄde to n‟ayie ho nkra so na saa ara nso na 

ɛrekↄ so wↄ ha.    

 

 

 

 

   4.1.2    Ntwerɛeɛ a wↄde ma adantamu (mfeɛ 40—69) 

     Borↄfo                          Twi 

i. Transition                                      Akwantuo ntoasoↄ 

ii. Obituary                                     Ayie nkaebↄ 

iii. Funeral Announcement                          Ayie nkaebↄ 

iv. He has passed on                               Wanya ne baabi kↄ 

v. Called to Glory                                Wafrɛ no kↄ Animuonyam mu 

vi. Call To Glory                         Animuonyam mu frɛ 

vii. Eternal Rest                               Daa home 

viii. A life well lived                        Asetena pa 

ix. A noble Transition                                Akwantuo a anidie wↄ mu 

x. Call to eternity                              Wafrɛ no kↄ daa nkwa mu 

xi. Home Call                               Wafrɛ no kↄ fie 

xii. Celebration of life                    Afahyɛ a ɛfa owuo ho 

xiii. Fare thee well                                    Nante yie 

xiv. Rest in peace                                     Home asomdwoeɛ mu 

xv. In loving memory              Yɛkae wo ↄdↄ mu 

xvi. Forever in memory             Yɛkae wo daa 

xvii. Funeral invitation                               Ayie frɛ                                                     

xviii. Gone Too soon                               Ↄkↄ ntɛm dodo 

xix. Painful exit of a gem                     Onipa titire bi kↄ yaayaaya 

xx. Painful exit                                     Ↄkↄ yaayaaya  

 

Mede Yaw Darko mfonini a ɛwↄ aseɛ ha yi akyerɛ ntwerɛeɛ a mabobↄ soↄ wↄ soro hↄ 

no bi. Mfonin yi ma yɛhunu sɛ akyinnyeɛ biara nni ho sɛ wↄde ntwerɛeɛ „‟Called to 

glory‟‟ (Wafrɛ no kↄ nimuonyam) „Call to glory‟ (animuonyam frɛ) ne deɛ ɛkeka ho 

no ma adantamufoↄ.  Nhwehwɛmu yi toa so da no adi sɛ, ntwerɛeɛ no bi a abusuafoↄ a 

wↄahwere wↄn adehyeɛ mmabunu no de di dwuma no, wↄtumi nso de ma 

adantamufoↄ nso, nanso ntwerɛeɛ a ɛte saa no nhyɛ da nnↄↄso papa. Ntwerɛeɛ a wↄde 

ma mmabunu a ɛwↄ (xviii, xix, xx) ne ntwerɛeɛ a wↄde ma adantamufoↄ a ɛwↄ (i-xvii) 

no da no adi pefee sɛ ntwerɛeɛ a wↄtumi de ma mmabunu sane de ma adantamufoↄ no 

nnↄↄso koraa. Yei ma deɛ Benjamin (2020) de too dwa wↄ ne dwumadie mu no ba mu 

pɛpɛɛpɛ. Ↄkyerɛ sɛ abusua a wↄn dehyeɛ afiri mu no hwehwɛ nsɛm a ɛbɛka ↄmanfoↄ 

akoma na akasa afa owufoↄ no ho de akyerɛ n‟asetena ne n‟akwantuo ho no na ɛdi 

dwuma na saa ara nso na ɛda adi wↄ ntwerɛeɛ (i-xvii) mu.    

 

 

4.1.3   Ntwerɛeɛ a wↄde ma nkↄkorↄwa ne mmerewa (mfeɛ 70+) 

 Borↄfo                                                 Twi 

i. Transition                                 Akwantuo ntoasoↄ 

ii. Obituary                  Ayie nkaebↄ 

iii. Funeral announcement                    Ayie nkaebↄ 

iv. He has passed on                      Wanya ne baabi kↄ 

v. Call to Glory                     Frɛ no kↄ animuonyam mu 

vi. Called to Glory                 Wafrɛ no kↄ animuonyam mu 

vii. Called to rest                           Wafrɛ no kↄ ahomegyeɛ mu 

viii. Glorious Home Call                 Wafrɛ no kↄ fie animuonyam mu 

ix. His glory has come                  N‟animuonyam aba 

x. At rest                                   Ↄrehome 

xi. Royal fare well                      Adehyeɛ akwankwagya 

xii. Home call                               Wafrɛ no kↄ fie 

xiii. Celebration of life                    Asetena ho fa 

xiv. A fallen Lilly                            Odupↄn atutu 

xv. Called to Paradise                    Wafrɛ no kↄ paradaese 

xvi. Funeral invitation                 Ayie frɛ 

xvii. Gone forever                 Ↄkↄ koraa 

 

Yɛsane hunu no sɛ, abusua a wↄahwere wↄn adehyeɛ a wↄanya firi mfeɛ aduↄson 

(70+) rekorↄ no nso de ntwerɛeɛ bi te sɛ „transition, home call, at rest, celebration of 

life‟ sɛdeɛ madi kan akyerɛkyerɛ mu wↄ (i-xvii) no ne deɛ ɛkeka ho na ɛdi dwuma. 

Mfonin a ɛwↄ aseɛ ha no kyerɛ saa. 

 Afei nso   sɛ yɛde ntwerɛeɛ a wↄde ma adantamu a makyerɛ wↄ ɛfiri (i-xix) no toto 

ntwerɛeɛ a wↄde ma mmasiriwa ne nkↄkorↄwa a ɛwↄ (i-xvii) no ho a, ɛda adi pefee sɛ 

abusuafoↄ dodoↄ no ara de ntwerɛeɛ a yɛde ma nkↄkorↄwa ne mmerewa no mu pii ma 

adantamufoↄ no nso. Yei na ɛma CDA adwenemusɛm no nso yɛ adwuma wↄ me 

dwumadie yi mu no ɛsiane sɛ Adwenemusɛm yi nnyinasoↄ baako a ɛne „Discursive 

Consumption‟ no ma emu da hↄ sɛ ɛsono sɛdeɛ obiara fa asɛm. Ԑkyerɛ mu sɛ asɛm 

baako a obi de bɛdi dwuma no ↄfoforo nso bɛtumi de asɛm korↄ no ara adi dwuma wↄ 

ↄkwan foforↄ so a emu nteaseɛ no nyɛ adekorↄ. Saa pɛpɛɛpɛ nso na ɛpuee wↄ me 

dwumadie yi mu.                 

4.1.4 Ntwerɛeɛ a wↄde ma nhemfo ne Adehyeɛ 

 Borↄfo                                                  Twi 

i. Royal fare well            Adehyeɛ akwankwagya 

ii. Royal transition              Adehyeɛ akwantuo ntoasoↄ 

iii. Royal exit                    Adehyeɛ akwankorↄ 

iv. Royal home call                              Adehyeɛ fie frɛ  

v. A fallen Lilly                                    Odupↄn atutu 

vi. Farewell to a great leader                              Ↄkannifoↄ titire bi akwankwagya                     

 

Nana Barima Abayie mfonin a ɛwↄ aseɛ ha no nso di ho adanseɛ sɛ wↄde ntwerɛeɛ bi 

te sɛ, „‟royal home call, farewell to a great leader, royal transition‟ ne deɛ ɛkeka ho ma 

nhemfo ne adehyeɛ. Mede CDA Adwenemusɛm no fa a ɛkasa fa tumi a obi wↄ no 

afoforↄ so (Power Dominance) totoo ntwerɛeɛ a wↄde ma nhemfo ne adehyeɛ yi ho. 

Aha nso na ayↄnkofa amapa da mu. Adwenemusɛm yi kyerɛ sɛ obi tumi de ntwerɛeɛ 

bi di dwuma de kyerɛ ne tumi a ↄdi no nnipa so na ɛtↄ da bi mpo a ɛtumi de 

animtiabuo ba. Saa pɛpɛɛpɛ nso na ɛbɛpuee mu wↄ me dwumadie yi mu. Wↄde 

ntwerɛeɛ ahodoↄ yi nyinaa maa nhemfo ne adehyeɛ de kyerɛɛ tumi a wↄwↄ sene 

afoforↄ. Ampue mu wↄ me Dwumadie yi mu sɛ abusua bi de ntwerɛeɛ yi mu biara 

maa wↄn adↄfoↄ a wↄnyɛ nhemfo anaa adehyeɛ. Yei da animtiabuo su bi adi sɛdeɛ 

CDA de to dwa no pɛpɛɛpɛ. Mede deɛ ɛpue firii me dwumadie yi fa ha no toto 

nhwehwɛmu a Adotey (2018) yɛ faa edin ahodoↄ a ɛpue mu wↄ ayie krataa so no ho a 

ayↄnkofa kɛseɛ wↄ mu pa ara ɛsiane sɛ ↄno nso dwumadie no da anidie a abusua de 

ma wↄn adↄfoↄ a wↄwↄ amanↄne de pagya wↄn kyɛne wↄn a wↄtete ↄman Ghana mu a 

wↄntuu kwan no.   

 

 

Sɛdeɛ madi kan akyerɛ mu wↄ 4.1. 2 ne 4.1.3 no, ntwerɛeɛ no bi wↄ hↄ a wↄde afrafra 

na wↄtumi de ma onipa biara bi a ɛmfa ho ne mfeɛ a nipa no anya. Mehu no sɛ anka 

ɛnsɛ sɛ ɛba no saa. Yei ma abirabↄ kakra bɛda me dwumadie yi fa ha ne deɛ Al-Ali 

(2005) ka no ntam. 

4.1.5   Ntwerɛeɛ a yɛhwehwɛ sɛ wↄde ma adantammu nanso wↄde ma nkↄkorↄwa 

ne mmerewa no bi na ɛdidi soↄ yi: 

 Borↄfo                                        Twi 

i. Painful exit                       Ↄkↄ yaayaaya                

ii. What a shock                     Ↄyaw bɛn ni  

iii. Farewell                           Nante yie 

iv. Call to glory                      Ↄfrɛ a ɛkↄ animuonyam mu 

 

 

Sɛ yɛhwɛ Ↄpanin Gyimah mfonin a ɛwↄ aseɛ ha yi a, ɛda adi sɛ wↄtumi de ntwerɛeɛ a 

anka ɛwↄ sɛ yɛde ma adantamufoↄ no bi ma nkↄkorↄwa ne mmerewa nso. 

 

 

4.1.6 Ntwerɛeɛ a yɛhwehwɛ sɛ wↄde ma mmabunu nanso wↄtumi de ma 

adantamu;  

Borↄfo                                           Twi 

i. A big blow                       Wate yɛn nsono mu                                                 

ii. Sudden exit                 Wo wuo yi yɛ hyew                                                              

iii. Gone too soon              Wakↄ ntɛm dodo 

iv. Painful exit                Ↄkↄ yaayaaya 

v. What a shock                    Ↄyaw bɛn ni 

 

Owura Kofi Wusu nso mfonin a ɛwↄ aseɛ ha yi da no adi pefee sɛ wↄtumi de ntwerɛeɛ 

a anka ɛwↄ sɛ wↄde ma mmabunu no ma adantamufoↄ nso. 

  

 

Ↄkↄ yaayaaya 

 

4.1.7 Nkↄkorↄwa ne mmerewa deɛ a wↄtumi de ma mmabunu:  

 Borↄfo                                   Twi 

i. Called to glory                       Wafrɛ no kↄ animuonyam mu                                      

ii. Called home                Wafrɛ no kↄ fie 

iii. Gone to rest           Ↄrekↄgye n‟ahome 

iv. Called to rest              Wafrɛ no kↄ ahomegyeɛ mu 

v. Forever in memory               Yɛkae wo daa. 

Mfonin a ɛtwa toↄ wↄ ↄfa yi mu no nso di ho adanseɛ sɛ wↄtumi de ntwerɛeɛ a wↄde 

ma nkↄkorↄwa ne mmerewa no bi ma mmabunu nso. Yei nyinaa da no adi sɛ obiara 

ne sɛdeɛ ↄsi fa asɛm anaa ↄde asɛm bi di dwuma de da nteaseɛ sononko bi adi wↄ 

ↄkwan a ↄpɛ so sɛdeɛ ɛda adi wↄ CDA nnyinasodeɛ a ɛne „Discursive Consumption‟ 

mu no.  

 

 

 

4.1.8 Deɛ ntwerɛeɛ ahodoↄ yi bi gyina hↄ ma 

Nhwehwɛmu yi mu no, ɛbɛtoo dwa sɛ ntwerɛeɛ ahodoↄ yi bi tumi da Akanfoↄ gyidie 

ne wↄn nyamesom adi, ebi kyerɛ: awerɛhoↄ anaa ↄyaw, ↄdↄ, anisↄ, ahodwiri, owuo 

akyi asetena, ne ade. 

Deɛ ɛda Akanfoↄ gyidie fa owuo akyi asetena adi no bi ne:  

 Borↄfo                                                  Twi 

i. Called home                                  Wafrɛ no kↄ fie  

ii. He has passed on                          Wanya ne baabi kↄ    

iii. Noble transition                         Akwantuo a anidie wↄ mu 

iv. Farewell                             Nante yie 

v. Transition                                   Akwantuo ntoasoↄ 

vi. Royal home call                       Adehyeɛ fie frɛ.  

vii. Farewell to a great leader            Ↄkannifoↄ kɛseɛ akwankwagya 

 

Mede Tiↄri yi nnyinasoↄ baako a ɛhwɛ gyidie a ɛtae kasa, ntwerɛeɛ anaa asetena mu 

nneyↄeɛ bi akyi totoo ntwerɛeɛ a ɛwↄ i-vii ho no na ɛkↄ pɛpɛɛpɛ ɛsiane sɛ ntwerɛeɛ 

ahodoↄ a mabobↄ soↄ yi nyinaa da Akanfoↄ gyidie fa owuo ho adi. Akanfoↄ gye di sɛ, 

sɛ onipa dane to hↄ a, ne nipadua no nko ara na ɛwuo; ↄkra no deɛ ɛtoa asetena so wↄ 

baabi na ɛtↄ da mpo a ɛdi akↄsan ma nipa sane wo no ba asase yi so bio.  Wↄgye di sɛ 

ɛnam owuo so ma wↄsane wo onipa to abusua foforↄ mu wↄ asamando. Sɛ mede 

Akanfoↄ gyidie yi toto deɛ Adu Gyamfi 2020 ka no ho a ɛne no kↄ pɛpɛɛpɛ.  Sɛ obi 

ani bↄ Ntwerɛeɛ ahodoↄ yi so a, ɛda adi pefee sɛ Akanfoↄ hunu owuo sɛ akwantuo 

ampa. 

 

Ntwerɛeɛ no bi nso wↄ hↄ a ɛma yɛhunu sɛ abusua bi wↄ gyidie wↄ Onyankopↄn mu. 

Abusua a adeɛ atↄ wↄn ani no bi ma metee aseɛ sɛ wↄwↄ gyidie wↄ Onyankopↄn mu 

ɛno nti ntwerɛeɛ a wↄapaw no wↄ nkrataa ahodoↄ soↄ no kyerɛ wↄn gyidie a ɛwↄ 

Onyankopↄn mu. (Nkↄmmↄtwetwe a ɛkↄↄ so wↄ me ne ɛkoↄna abusua panin Agya B. 

B.  ne Biretuo abusuapanin ↄpanin K.  B. ntam wↄ Asokore, Kotonimaa 19, 2023) no, 

ɛbɛtↄↄ dwa sɛ wↄde ntwerɛeɛ a ɛdidi soↄ yi dii dwuma wↄ wↄn dehyeɛ binom ayie 

krataa so de kyerɛɛ wↄn gyidie a ɛwↄ Onyankopↄn mu. Deɛ ɛpue firii dwumadie yi 

mu no sane foa deɛ Adu Gyamfi 2020 aka no so sɛ ampa owuo yɛ akwantuo.  

Ntwerɛeɛ a ɛda Akanfoↄ gyedie a ɛwↄ Onyankopↄn mu adi no nie:   

Borↄfo                                         Twi 

i. Eternal rest                    Daa home 

ii. Call to glory                       Animuonyam mu frɛ  

iii. Called to glory                       Wafrɛ no kↄ animuonyam mu. 

iv. Called to paradise                  Wafrɛ no kↄ ↄsoro 

v. A call from heaven                     Ↄfrɛ a ɛfiri soro / Ↄsoro frɛ 

 

Sɛ mede CDA Tiↄri yi toto ↄfa yi ho a ɛkↄ pɛpɛɛpɛ. Sɛnti ne sɛ, Tiↄri yi nnyinasoↄ 

baako hwɛ gyidie a ɛtae asɛm anaa ntwerɛeɛ a obi de bɛdi dwuma akyi. Sɛ yɛhwɛ 

ntwerɛeɛ ahodoↄ a ɛwↄ 4.1.8 (i—v) yi a, ne nyinaa kyerɛ Akanfoↄ gyidie a wↄwↄ no 

Onyankopↄn mu sɛdeɛ Tiↄri yi kyerɛ mu no pɛpɛɛpɛ. 

 

Sɛ yɛhwɛ mfonin a ɛwↄ aseɛ ha yi so ntwerɛeɛ (ↄsoro frɛ) a, ɛda adi pefee sɛ ntwerɛeɛ 

yi bi kyerɛ gyidie a Akanfoↄ abusua no bi wↄ no Onyankopↄn mu.  

Ntwerɛeɛ yi bi nso wↄ hↄ a ɛde ahodwiri ne ↄyaw ba. W‟ani bↄ ntwerɛeɛ a ɛtete saa ne 

nnipa a ɛkasa fa wↄn ho no so a ɛde ↄyaw soronko bi hyɛ w‟akoma mu wↄ mpo berɛ a 

wo ne abusua a adeɛ atↄ wↄn ani no nnii nhyiamu anaa ntwetwee ɛho nkↄmmↄ biara.  

Ntwerɛeɛ a ɛda ahodwiri ne ↄyaw adi:  

i)   What a shock                                    Ↄyaw bɛn ni  

ii) A big blow                                            Wate yɛn nsono mu 

 iii) Gone too soon                               Ↄkↄ ntɛm dodo  

 iv) A fallen Lilly                                   Odupↄn atutu. 

 v)Painful exit of a gem                             Onipa titire bi kↄ yaayaaya 

vi) Sudden exit                                         Ↄkↄ hyew 

vii) Painful exit                                     Ↄkↄ yaayaaya 

 

                                   

 

Sɛ mede CDA Adwenemusɛm yi nnyinasosɛm titire no toto me dwumadie yi ho wↄ 

ↄfa wei mu a, akyinnyeɛ biara nni ho sɛ ɛnni ayↄnkofa. CDA boateɛ baako ne sɛ 

ɛbɛhwɛ sɛnti a obi de kasa anaa nsɛm sononko bi di dwuma wↄ ne nkitahodie mu na 

ↄnam so nya deɛ ↄrehwehwɛ anaa ↄduru ne boateɛ ho. Sɛ yɛhwɛ krataa so ntwerɛeɛ 

ahodoↄ yi a, emu biara wↄ botaeɛ soronko bi tae akyire. Ansa na obi nsa bɛtumi aka 

saa botaeɛ ahodoↄ yi no gye sɛ ↄpɛnsɛnpɛnsɛn nsɛm anaa nkitahodie ahodoↄ no mu 

yie. Adwenemusɛm yi sane ka sɛ kasa anaa nsɛm a obi de di dwuma biara no wↄ 

gyidie pↄtee bi tae akyire na ɛpuee mu saa wↄ me dwumadie yi fa ha nso. Ntwerɛeɛ no 

fa kɛseɛ no ara wↄ gyidie ahodoↄ bi a ɛtae emu biara akyi. 

 

CDA sane hwɛ tumi ne nsunsuansoↄ a ebinom wↄ no afoforↄ so. Ntwerɛeɛ ahodoↄ yi 

mu no, ebi ma yɛhunu onipa bi tumi a ↄwↄ kyɛn afoforↄ. Nhwɛsoↄ ne sɛ, ntwerɛeɛ yi 

bi yɛ ahemfo ne adehyeɛ nko ara na wↄde di dwuma wↄ wↄn nkrataa so. Ebi ne: 

„Royal transition, Royal exit ne Royal home call‘ a ne nyinaa gyina hↄ ma adehyeɛ 

akwantuo. Yei nyinaa bɛdaa adi wↄ me nhwehwɛmu yi mu. 

 

4.2. Deɛ ɛma abusuafoↄ de ntwerɛeɛ ahodoↄ yi di dwuma 

Mpanimfoↄ bu bɛ bi sɛ „‟obi bɛyɛ ne biribi no na ɛwↄ ase‟‟ ɛno nti ↄfa yi nso rehwɛ 

botaeɛ ahodoↄ a abusua a wↄahwere wↄn dↄfoↄ no gyina so de nsɛm ahodoↄ yi di 

dwuma wↄ ayie nkrataa so. Sɛdeɛ nkyerɛmu no adi kan akↄ no, nkↄmmↄtwetwe 

ahodoↄ a ɛkↄↄ so no rebɛbaebae botaeɛ ahodoↄ a madi kan aka ho asɛm no mu yie.  

Adwenemusɛm a mede redi me dwuma yi ama mahunu sɛ ntwerɛeɛ a abusua a wↄn 

dehyeɛ afiri mu biara de bɛdi dwuma no wↄ deɛ ɛkyerɛ pↄtee ne botaeɛ titire a 

wↄgyina so. Nhwehwɛmu a meyɛeɛ ne me suahunu ama makyekyɛ ntwerɛeɛ ahodoↄ 

yi mu wↄ nsɛmpↄ a ɛdidi soↄ yi ase: 

4.2.1 Abusua a wↄde ‗wakↄ ntɛm dodo‘ ne ‗wo wuo yi yɛ hyew‘ dii dwuma wↄ 

nkrataa so 

Abusua ahodoↄ a me ne wↄn twetwee nkↄmmↄ no ma metee aseɛ sɛ wↄwↄ nnyinasoↄ 

titire bi nti a ɛma wↄde ntwerɛeɛ a ɛtete saa no dii dwuma. Afei nso wↄma mehunuu 

wↄn gyidie a wↄkura mu nso. 

a) Abusua a ɛdi kan a wↄde ‗wakↄ ntɛm dodo‘ dii dwuma ne Brain Owusu 

Appia a na dodoↄ no ara frɛ no Kobby abusua. Brain nyaa mfeɛ dunwↄtwe 

pɛpɛɛpɛ na ↄkↄↄ ne kra akyi. N‟awofoↄ firi Asokore nanso adwuma nti wↄte 

Atwema Koforidua a ɛwↄ Kumasi.  Mebↄpinii awofoↄ a wↄwoo abↄfra yi no 

wↄma metee aseɛ sɛ wↄnnim deɛ nti a ɛwↄ sɛ Brain wu saa berɛ no.  

Brain yɛ abↄfra koraa. Afei na wawura gyinapɛn mmienu wↄ ntoasoↄ 

sukuu mu. Ne din ne ne honam sɛ ɛsiane sɛ n‟adwene mu abue. Yɛnni ne 

nsɛnso wↄ yɛn mma nnan a yɛawo wↄn no mu. Ↄdwo na ↄbu adeɛ nso.  

Mpaeɛ a na yɛrebↄ ara ne sɛ Brain bɛba abɛyɛ nipa titire daakye bi nanso 

ankↄba no saa. Owuo tirimuↄdenfoↄ ate yɛn nsono mu yaayaaya. Wamma 

yɛn daeɛso no amma mu.  Wakↄ ntɛm dodo. Wei deɛ ↄkwan biara so yɛbɛkↄ 

akↄhwehwɛ mu pa ara.‟‟(Me ne Brain awofoↄ nkↄmmↄ, Ↄbɛnem 15, 2023) 

Mebisaa awofoↄ yi ↄkwan a Brain faa so wuiɛ. Wↄkyerɛɛ mu sɛ wannyare anna hↄ na 

mmom da koro pɛ na ↄkaa sɛ ne ti yɛ no ya. Ԑno nti yɛyɛɛ ntɛm de no kↄↄ ayaresabea 

nanso awerɛhosɛm ne sɛ yɛduruu hↄ pɛpɛɛpɛ na ↄwuiɛ. (Brain maame ano mu asɛm, 

Ↄbɛnem 15,2023). Mebↄↄ mmↄden kↄhwɛɛ Brain amu no bi wↄ berɛ a wↄdedaa no no.  

Deɛ mehunuiɛ ne sɛ na abusuapanin ne abusua no mu nnipa bi gyina Brain amu no ho 

rebesebese wↄn ano na wↄrekeka nsɛm bi. Nsɛm yi bi ne sɛ, „‟Obibiara a ↄnim wo 

wuo yi ho bi no bɛfa no kↄ‟‟. Yei ma deɛ Agyekum (2011) ka sɛ Akanfoↄ gye di sɛ 

onipa wu a ɛtwa sɛ wↄyɛ amaneɛ sononko bi de gya ne kwan no ba mu pɛpɛɛpɛ. 

Wakↄ ntɛm dodo 

b) Abusua a ɛtↄ so mmienu a wↄde „Wakↄ ntɛm dodo‟ dii dwuma nso ne Gabriel 

Agyei Abusua.  Wↄn dehyeɛ a ↄfirii mu no ne Gabriel a na dodoↄ no ara frɛ no 

Ogey. Ogey nyaa mfeɛ aduonu num ara na ↄfirii ateasefoↄ asase yi so.  

Nkↄmmↄtwetwe mu no ɛbɛtↄↄ dwa sɛ Ogey na ↄyɛ bapanin wↄ ne maame 

mma mu a ↄno mpo na maame yi ani da ne so sɛ daakye biara no ↄbɛhwɛ ne 

nuanom nkumaa ɛsiane sɛ ↄpapa adi kan afiri mu ama akↄka ↄmaame nko ara. 

Ↄwiee sukuu no na ↄyɛɛ n‟adwene sɛ ↄbɛsua adwuma. Adwumasua no mu ara 

na ↄyareɛ a ↄde toaa nananom wↄ asamando. Me ne Ogey awofoↄ twetwee 

nkↄmmↄ no, sei na wↄkaeɛ,  

Medwene Ogey wuo yi ho a na agye yɛn nsɛm. Yɛnnim deɛ nti a ɛwↄ sɛ ↄfiri mu 

na ↄgya yɛn awerɛhoↄ yaayaaya saa. Yɛn deɛ yɛde yɛn nsɛm nyinaa ama 

Onyankopↄn ɛfiri sɛ yɛn fam deɛ nteaseɛ biara nnim. (Me ne Ogey maame. 

Ↄbɛnem 18, 2023)  

Nanso Ogey nuapanin baako deɛ ↄse ↄbɛkↄ akↄhwehwɛ ne wuo nu mu. 

Wakↄ Ntɛm dodo 

 

Mede Tiↄri yi fa a ɛhwɛ gyidie a ɛtae sɛnti a obi di dwuma bi no totoo mfonini a ɛdi 

kan (4. 2.1 a) ne nsɛm a menya firii abusua no hↄ ho. Na ɛkↄ pɛpɛɛpɛ. Brain abusua 

nneyɛeɛ no ho wↄ berɛ a wↄkↄgyinaa amu no ho besebesee wↄn ano kekaa nsɛm sɛ 

deɛ ↄnim ne wuo no ho no ↄmmɛfa no nkↄ. Na ɛne no kↄ pɛpɛɛpɛ ɛfiri sɛ abusua yi 

gyinaa gyedie a wↄwↄ fa Brain wuo a aba ntɛm saa no ho daa amaneɛ a ɛte sei no adi.   

Sɛ mesane de Tiↄri yi toto mfonin a ɛtↄ so mmienu (4. 2.1 b) ne ɛho nsɛm a abusua no 

mu nnipa bi kaeɛ ho a ɛno nso ne no kↄ. Ogey nuapanin no asɛm a ↄkaeɛ no ne Tiↄri 

yi nnyinasosɛm baako a ɛkasa fa gyedie a ɛtae biribi akyi no wↄ ayↄnkofa. Ogey nua 

no nso wↄ gyedie bi tae ne nua no wuo no akyi sɛ ɛnsɛ sɛ anka ↄwu saa berɛ no ɛfiri sɛ 

ne mfeɛ no sua dodo. Ne nua yi regyina gyedie a wanya no so (sɛ obi na akum Ogey) 

akↄhwehwɛ Ogey wuo no mu sɛdeɛ Tiↄri yi ka pɛpɛɛpɛ no  

 

4.2.2 Abusua a wↄde ‗‗nsono mu teɛ bɛn ni ‗‘ ne ‗‗yɛn ho adwiri yɛn‘‘ dii dwuma. 

 Abusua a ɛdi hↄ a wↄde nsɛm yinom dii dwuma wↄ wↄn dehyeɛ binom ayie krataa so 

no nso na wↄdidid soↄ yi. Wↄn nyinaa yɛ abusua a wↄfiri Asante Asokore:  

a) Aberanteɛ baako a ↄfirii mu yaayaaya wↄ Aduana abusua mu   a ɛmaa abusua 

yi de „‟Nsono mu teɛ bɛn ni‟‟ dii dwuma no ne Samuel Agyen Mensah a na 

wↄtaa frɛ no Agyaaku. Agyaaku nyaa mfie aduasa baako (31) ansa na ↄrekↄ ne 

kra akyi. Na ↄyɛ adwuma wↄ Komfo Anokye Ayaresabea a ɛwↄ Kumasi. 

Nkↄmmↄtwetwe mu no ɛbɛtↄↄ dwa sɛ wanyare anna hↄ na mmom na ↄfiri 

Nkran reba Kumasi berɛ a lↄↄre a ↄte mu no ne lↄↄre foforↄ bi de boo mu ma 

ↄhweree ne nkwa atↄeɛ mu hↄ ara. Agyaaku maame ma metee aseɛ sɛ wↄde 

ntwerɛeɛ yi dii dwuma de kyerɛɛ ↄyaw sononko bi a wↄkↄↄ mu saa berɛ no 

ɛfiri sɛ na wↄn dehyeɛ yi nyare. Awuraa A. D a ↄyɛ Agyaaku nua nso ma 

metee aseɛ sɛ ne nua no wuo ate ne nsono mu pa ara ɛfiri sɛ na ↄyɛ yamyɛfoↄ a 

na n‟ani nso wↄ fie pa ara.   

Sei na ↄkaa no,  

Agyaaku wuo yi deɛ ate yɛn nsono mu pa ara ɛsiane sɛ na ↄboa yɛn kwan bebree so, sɛ 

mpo wosrɛ no adeɛ na ↄnni bi a ↄbɛbↄ ne ho mmↄden biara sɛ ↄbɛnya adekorↄ no ama 

wo. Na n‟ani wↄ fie ankasa na na ↄsane nso wↄ ahummↄborↄ yie. Ne wↄfaasefoↄ a ↄde 

wↄn agu sukuu mu nko ara yɛ nnan.  Ԑrekame ayɛ sɛ ↄno mpo na ↄhwɛ yɛn nyinaa wↄ 

efie ha. Ne wuo no yɛ „big blow‟ ma abusua yi nyinaa na yɛnte aseɛ nso.‟‟ ( Me ne 

Awuraa  AD nkↄmmↄ,Kutawonsa 15, 2023).   

b) Abusua a wↄdi hↄ a wↄn nso de „‟Wate yɛn nsono mu‟ yi bi dii dwuma ne 

ɛkoↄna abusua a Agya Kwabena Boakye na ↄyɛ Abusua panin. Wↄn dehyeɛ a 

ↄfirii mu no din de Awura Adwoa. Na ↄyɛ ↄkyerɛkyerɛni wↄ Efiduase M\A 

JHS. Ↄnyaa mfeɛ aduasa num. Kↄmiti a ɛdii ayie krataa no ho dwuma ne 

ababaawa yi awofoↄ ma metee aseɛ yie fa deɛ nti a wↄde ntwerɛeɛ a ɛte saa no 

dii dwuma. Wↄkyerɛɛ mu sɛ na wↄn dehyeɛ yi nyare na afei nso na biribiara 

nha no wↄ asetena yi mu.  

Sei na awofoↄ yi kyerɛɛ mu,  

 „‟Awerɛhosɛm ne sɛ dakoro Fiada anↄpa bi a yɛasↄre afiri yɛn kɛtɛ so no na yɛtee 

asɛmya a ɛte sei.‟‟ Dabiara Awura adwoa sↄre ntɛm wↄ fie ha gya obiara nanso saa 

Fiada no deɛ yɛante ne nka sɛ wasↄre. Yɛyɛɛ yɛn adwene sɛ yɛbɛbↄ apini ne dan no 

ano. Yɛbↄↄ pono no mu sane wosoo no saa nanso yɛante hweee. Yɛbuu pono no ani 

wuraa mu no na wahyɛ ne ho akↄmfo. Yɛhwɛɛ ne nkyɛn no na watwerɛ krataa bi da 

hↄ. Krataa no mu nsɛm tiawa ara ne sɛ ↄbarima a ↄne no ahyehyɛ awareɛ no afa 

n‟akyi ne ↄbaa foforↄ akↄware. Ԑno ho yaw na ama wagye ne nkwa no. (Me ne 

Awuraa Adwoa awofoↄ nkↄmmↄtwetwe, Oforisuo, 19 2023). 

  

Ԑno nti yɛde ntwerɛeɛ a ɛte saa adi dwuma de rekyerɛ ↄyaw sononko a yɛakↄ mu. Deɛ 

ɛma owuo no yɛ ya kɛse pa ara ne sɛ, awofoↄ yi se wↄnni ba biara ka Awura Adwoa 

ho. Afei nso Awuraa Adwoa brɛ ne ho ase na ↄne obiara ntam nso yɛ kama Maame a 

ↄwoo Awuraa yi nso atwa bra a ↄntumi nnyinsɛn bio wↄ berɛ a waduru mu no. 

Sɛ mede nsɛm a abusua baanu yi aka no toto CDA Adwenemusɛm no nnyinasoↄ 

baako a ɛne „Social Practice‟ ho a, ɛne no kↄ. Adwenemusɛm yi kyerɛ sɛdeɛ nnipa de 

nsɛm bi di dwuma de kyerɛ sɛdeɛ wↄte wiase yi ase fa. Na saa ara nso na ɛrekↄ so wↄ 

abusua yi nsɛm a wↄaka no mu. Wↄhunu no sɛ owuo adi wↄn nya yie. 

Menyaa „Wate yɛn nsono mu‟ anaa „nsono mu teɛ bɛn ni‟ yi bio firii abusua foforↄ bi 

nkyɛn. Abusua yi te Efiduase Daman. Wↄn adehyeɛ a wↄde ntwerɛeɛ yi dii dwuma wↄ 

wↄn ayie krataa so ne Pamela Owusu Amoah a na dodoↄ no ara frɛ no Adwoa Asↄ ne 

ne ba. Na Asↄ yɛ nɛɛseni wↄ Efiduase Aban Ayaresabea. Ↄnyaa mfeɛ aduonu nkron 

ansa na ↄrekↄ ne kra akyi. Na ne ba no nso wↄ mfeɛ mienu ne fa. Wↄyɛɛ wↄn ayie no 

wↄ Sepɛ Tempↄn mu a ɛwↄ Kumasi.  

Asↄ wↄfa a menyaa no wↄ nkↄmmↄtwetwe mu no ma metee aseɛ sɛ na ↄnyare na 

mmom ↄkraa Dwoada anadwo bi sɛ ↄrekↄ adwuma aba. Wↄfa Akoto kyerɛ a, ↄwↄ ne 

dan mu na Asↄ nua panin de bena bɛka kyerɛɛ no sɛ obi afrɛ no sɛ Lↄↄre bi abↄ Asↄ ne 

ne ba ama no wↄayɛ Nyame dea.  Berɛ a mebisaa abusua yi deɛ nti a wↄde ntwerɛeɛ yi 

dii dwuma no, wↄma metee aseɛ sɛ na Asↄ nsa aka akwanya kɛseɛ a bosome sɛ da a 

ↄwuiɛ no na ↄrebɛtu kwan akↄ UK Aburokyiman mu akↄtoa n‟adwuma so wↄ hↄ, ɛne 

sɛ Fofoie anto Ata na yɛagoro no abammo no. Wↄkyerɛ sɛ ɛno nso titire pa ara na ɛma 

wↄde ntwerɛeɛ yi dii dwuma no ɛsiane sɛ na obiara nni abusua no mu mpo watu kwan 

akↄ aburokyire kuro biara so da. Asↄ na anka ↄrebɛte ano. Afei nso ↄbaatan biara nni 

hↄ a ↄne ne ba nyinaa abom awu saa pɛn wↄ abusua no mu gye Asↄ ne ne ba no deɛ 

nko ara. 

M‟ankasa nso kↄↄ ayie ahodoↄ a wↄde „Wate yɛn nsono mu‟‟ dii dwuma no ase 

kↄhwɛeɛ sɛ ntwerɛeɛ yi ne deɛ ɛrekↄ so wↄ hↄ no wↄ ayↄnkofa bi anaa. Na akyinnyeɛ 

biara nni ho. Ntwerɛeɛ no ne ayie no kↄ pɛpɛɛpɛ. Adwo a na abusua ahodoↄ no retwa 

no nyinaa kyerɛ saa. 

 

Woadik (1989) nso kyerɛ CDA Tiↄri mu sɛ gye sɛ onipa bi peepee obi nsɛm a ↄde 

bɛdi dwuma wↄ Rɛdio anaa krataa bi so mu no kↄ akyiri ansa na wahunu deɛ onipa no 

rekyerɛ pↄtee. Kothari (2004) de foa so sε, deε ɔreyε nhwewhεmu no tumi gyina saa 

akwan yi so bisabisa nsεm bi te sε, adεn ntira? ɔkwan bεn so? Deεn na εsiiε ne deε 

εkeka ho. Megyinaa Tiↄri yi so ne deɛ Kothari reka no bisabisaa nsɛm yie firii abusua 

yi hↄ fa ntwerɛeɛ ahodoↄ yi ho.  Berɛ a mede Tiↄri a mede redi dwuma yi totoo 

ntwerɛeɛ a abusua a ɛtↄ so mmiɛnsa yi de dii dwuma fa wↄn dehyeɛ yi ho no, ɛkↄↄ 

pɛpɛɛpɛ. Tiↄri yi kyerɛ sɛ ntwerɛeɛ anaa asɛm a obi de di dwuma wↄ nkitahodie mu 

kyerɛ atiefoↄ anaa akenkanfoↄ no gyina biribi anaa botaeɛ pↄtee bi so. Sɛ obi pɛ sɛ 

ↄhunu adekodeɛ pↄtee a ntwerɛeɛ bi gyina so a gye sɛ ↄbisa nipa a ↄde dii dwuma no 

ma ↄkyerɛ no mu yie. Bio nso gye sɛ deɛ ↄreyↄ nhwehwɛmu no peepee nsɛm no mu 

yie na ↄhunu berɛ ne beaeɛ a ↄkasafoↄ anaa ↄtwerɛfoↄ no de nsɛm no dii dwuma no 

ansa. Saa pɛpɛɛpɛ nso na ada adi wↄ ha no. 

 

c) Prince K Boateng Abusua nso de „nsono mu teɛ bɛn ni‟ dii dwuma. Me ne 

n‟awofoↄ twetwee nkↄmmↄ no wↄmaa metee aseɛ sɛ wↄdwene Prince wuo no 

ho a wↄnte aseɛ koraa ɛfiri sɛ wↄanhunu biribiara a na ɛkyerɛ sɛ ↄbɛwu saa 

berɛ no. Wↄkyerɛɛ mu sɛ Kwasiada awia bi a Prince hyɛ ne dan mu no deɛ 

wↄteeɛ ara ne sɛ watea mu prɛko pɛ. Wↄde mmirika bↄwuraa hↄ no na ne kↄn 

da ho. Ntɛm pa ara na wↄmaa ne so too lↄↄre mu kↄↄ ayaresabea nanso 

wannuru hↄ mpo na ↄgyaee mu.  Mebisaa wↄn deɛ nti a wↄdee „nsono mu teɛ 

bɛn ni‟ dii dwuma no, wↄkaa no pen sɛ wↄn ba no wuo nyɛ kwa na mmom 

biribi kura mu. Mesane ne owufoↄ no nuapanin dii nkↄmmↄ no ↄno nso kaa 

asɛm korↄ no ara.   

Megyinaa Tiↄri (CDA) yi fa a ɛhwɛ atwerɛ mmara anaa atwerɛ nhyehyɛeɛ ne 

atwerɛ mu agyinahyɛdeɛ ahodoↄ a ɛboa ma nteaseɛ ba atwerɛ bi mu no bisaa 

Prince Abusuapanin deɛ nti a wↄde ntwerɛeɛ a ɛyɛ asɛmmisa na ɛdii dwuma 

wↄ Prince krataa no so. 

Sei na ↄkaeɛ:  

Sɛ yɛdwene Prince wuo no ho a yɛnte aseɛ na ↄkwan a ↄfaa so wuiɛ no nso yɛ yɛn 

nwanwa de bɛsi ɛnnɛ. ɛno nti yɛrebisa bammↄwuo asɛm a ɛboro yɛn so sɛ ↄnyi ano 

mma yɛn ɛfiri sɛ aseɛ te no yɛ tena ma yɛn. Ԑno titiriw nti na ɛma yɛka no sɛ wei deɛ 

biribi kura mu (Me ne Abusuapanin K. Y nkↄmmↄbↄ, Ayɛwohomumↄ 17, 2023).                     

Abusua yi se wↄde „nsono mu teɛ bɛn ni‟ adi dwuma de rekyerɛ wↄn awerɛhodie ne 

wↄn nsono mu a ateɛ. Prince annya mfeɛ aduasa mpo na ↄkↄↄ ne kra akyi. Prince wↄfa 

a ↄne no tenaeɛ no ma metee aseɛ sɛ na ne ho dwo a wontumi mpo nnya ne ho asɛm 

bↄne biara nka. Na ↄbrɛ ne ho ase nso. Na wↄn nyinaa rebↄ mpaeɛ sɛ da bi no ↄbɛba 

abɛyɛ nipa titire nanso ankↄba no saa. „‟Prince yareeɛ na wantumi ammɛka abusua no 

ho bio na ↄde firii mu.‟‟ Wↄkyerɛ sɛ ne wuo no de ↄyaw kɛseɛ pa ara na abrɛ abusua 

no ɛno nti na wↄde ntwerɛeɛ a ɛte saa dii dwuma no. 

Tiↄri no fa a ɛkasa fa atwerɛ mmara ne nhyehyɛeɛ a ɛboa ma nteaseɛ ba kasa ne 

atwerɛ mu wↄ krataa so no ne nkyerɛmu a me nsa ka firii Prince abusua hↄ no kↄ 

pɛpɛɛpɛ.  Abusua yi se wↄde ntwerɛeɛ a ɛyɛ asɛmmisa adi dwuma ɛsiane sɛ wↄpɛ sɛ 

wↄhunu deɛ wↄde ayɛ owuo a ɛno nti wate wↄn nsono mu saa. Yei kyerɛ sɛ, sɛ obi bu 

n‟ani gu ntwerɛeɛ a ɛyɛ asɛmmisa yi so a ↄntumi nnya abusua yi botaeɛ a ɛma 

wↄgyinaa so de ntwerɛeɛ yi dii dwuma no. Yei de to Adinkra (2015) ne Joan(1988) 

nhwehwɛmu so sɛ ayie krataa so ntwerɛeɛ boa ma yɛhunu abusua bi tiri mu pↄ pↄtee a 

wↄwↄ fa owufoↄ bi ho.    

                 Nsono mu teɛ bɛn ni 

e)  Ԑrekame ayɛ sɛ mpɛn pii no awufoↄ a abusua de „wate yɛn nsono mu, ↄyaw bɛn ni, 

ne yɛn ho adwiri yɛn‟ di dwuma wↄ wↄn nkrataa so no nyinaa yɛ wↄn a wↄwↄ ɛfiri 

mfeɛ dunwↄtwe kↄsi aduasa ne akyire so.  Mpo me dwumadie yi mu no nkrataa a na 

wↄde ntwerɛeɛ a ɛtete saa adi dwuma wↄ so no nyinaa adi kan ada no adi saa.  

Nanso anwanwasɛm ne sɛ menyaa abusua baako a wↄde ntwerɛeɛ yi bi dii dwuma wↄ 

wↄn dehyeɛ a na wanya aboro mfeɛ aduanan rekↄ aduonum krataa so. Wↄn dehyeɛ no 

din ne Ruth Oppong Okwaa.  Ntwerɛeɛ a wↄde dii dwuma ne „ↄyaw bɛn ni‟. Abusua 

yi kyerɛ a Ↄnyaa mfeɛ aduonum nanso wↄde aduanan num na ɛhyɛɛ krataa no so.  

Me nso mebↄↄ mmↄden de m‟ani too fam hwɛɛ sɛ ebia menya nnyinasoↄ bi a ɛkyerɛ 

sɛ nipa no nyaa mfeɛ aduonum sɛdeɛ abusua no nso reka no ampa a. Na akyinnyeɛ 

biara nni deɛ abusua no kaeɛ no ho ɛfiri sɛ mebisa ma wↄkyerɛɛ me owufoↄ no ba 

panin a wanya mfeɛ aduasa nwↄtwe (38) ma mede ne mfeɛ no totoo ne maame deɛ no 

ho. Metoaa so ne abusua yi twetwee nkↄmmↄ faa deɛ nti a wↄde ntwerɛeɛ a wↄde ma 

mmabunu ama wↄn dehyeɛ no. Abusuapanin P. K. B keyerɛɛ mu sɛ wↄn abusua no 

nyinaa akↄyɛ mmarima nko ara, Ruth maame nko ne ↄbaa a ↄda mu. Ↄno nso nkↄwo a 

wawo mmarima nko ara a Ruth ne ↄbaa fua a ↄda mu. M‟ankasa nso de m‟ani faa mu 

no mehunuu sɛ mmarima dↄↄso wↄ fie hↄ ampa. 

 Sei na ↄkaa no, „‟  

Sɛdeɛ Akanfoↄ abusua teɛ no yɛdi adeɛ kↄ ɛna fam ɛno nti mehu no pefee sɛ me 

wↄfaase Ruth ne obi anka ↄbɛkyekyere abusua yi daakye a owuo abɛfa no kↄ yaayaaya 

saa no. Ruth wuo yi deɛ ɛyɛ me ya yie pa ara na yɛnhunu deɛ yɛnyɛ nso. (Me ne 

Abusuapanin P. K. B nkutaho, Kutawonsa 13 2023)  

Deɛ ɛkↄↄ so wↄ me ne Ruth ba panin no nkↄmmↄtwetwe no nso ni: 

Me maame wuo no ate me nsono mu yie. Megu so di ho yaw mpo na mennye nni sɛ 

ɛbɛfiri me mu da. Maame yi anyare anna hↄ mpo. Da koro pɛ na ↄkaa sɛ ne ti yɛ ne ya 

na yɛmfa no nkↄ ayaresabea. Yɛkↄe na yɛreba a maame nka yɛn ho. Deɛ ama mentumi 

ntena mpo ne sɛ me maame wu tↄↄ me nsa so wↄ ayaresabea hↄ ɛno nti ↄyaw deɛ mafa 

bi mu papa.                 

Aha nso Tiↄri yi di dwuma pa ara. Sɛnti ne sɛ, Tiↄri yi kyerɛ mu ma yɛhunu sɛ nnipa 

ahodo bɛtumi de ntwerɛeɛ anaa asɛm adekorↄ adi dwuma nanso emu biara nteaseɛ 

bɛsesa ɛsiane tebea anaa deɛ akↄ so, beaeɛ ne boateɛ nti.  Abusua bɛyɛ sɛ nnan a ɛdi 

kan no ne abusua a ɛtwa toↄ yi de ntwerɛeɛ a ɛsɛ anaa ɛyɛ adekorↄ mpo ne sa adi 

dwuma nanso ɛsono emu biara ne ne botaeɛ a ɛtae akyire sɛdeɛ Tiↄri yi ka no pɛpɛɛpɛ.   

4.2.3 Abusua a wↄde   ―ↄkↄ yaayaaya‘‘ ne  ‗Ↄkↄ hyew‘ dii dwuma 

„ↄkↄ yaayaaya‟ ne „ↄkↄ prɛko pɛ anaa ↄkↄ koraa‟ nso yɛ ntwerɛeɛ a ebinom de di 

dwuma de kyerɛ wↄn awerɛhodie fa wↄn dehyeɛ bi a na wↄn ani nna koraa  wuo ho. 

Menyaa abusua a wↄde ntwerɛeɛ ahodoↄ yi a ɛrekame ayɛ sɛ ne nyinaa da nteaseɛ 

baako adi no dii dwuma a na ebinom adehyeɛ no mfeɛ kↄ nkan kakra. Na ebi nso mfeɛ 

no wↄ fam koraa. Ne nyinaa mu no, nkↄmmↄtwetwe no ma mehunuu sɛ ɛwom 

ntwerɛeɛ ahodoↄ no mu nteaseɛ nyinaa reyɛ ayɛ pɛ deɛ nanso abusua biara 

nkyerɛkyerɛmu a wↄde maa me no nyinaa da nso koraa. 

a) Abusua a wↄdi kan a wↄde ‗ↄkↄ yaayaaya‘ dii dwuma ne Ayokoↄ abusua a 

ɛwↄ Asokore Kobiriso. Abusua yi hweree wↄn dehyeɛ baanu bi yaayaaya a na 

wↄdwene ho a wↄnte aseɛ. Me ne abusua no kↄmiti a ɛhwɛ ayie so  mu nnipa 

baanu ɛna afei awofoↄ a wↄahwere wↄn mma baanu yaayaaya no 

nkↄmmↄtwetwe mu no, wↄma metee aseɛ sɛ, Wↄn mma baanu no nyinaa 

annuru mfeɛ a Ↄbↄadeɛ de maa onipa no ɛna afei nso wↄn adehyeɛ yi anyare 

anna hↄ ankyɛ koraa mpo. Wↄkyerɛɛ mu sɛ wↄahwere adeɛ pa ara. 

Abusuapanin ma metee aseɛ sɛ ɛwom wↄtae hwere nnipa wↄ abusua no mu 

deɛ nanso nnipa baanu a wↄwu boo mu prɛko pɛ no deɛ ahye wↄn mmorosoↄ. 

Wↄkyerɛ mu a, wↄn nyinaa yare ma wↄde wↄn kↄguu ayaresabea. Ne nnanu so 

pɛpɛɛpɛ na wↄdane too hↄ yaayaaya. Wↄkyerɛ mu sɛ ↄbaa no koraa deɛ na afei 

na wanya aberanteɛ bi a ↄrebɛyɛ ne ho adeɛ wↄ bosome a na ɛdi wↄn anim no 

mu. Abusua yi de wiee sɛ owuo afa wↄn adehyeɛ mmienu mua de wↄn kↄ 

yaayaaya a wↄyɛ ho hwee a ɛnyɛ yie. 

Ↄkↄ Yaayaaya 

a) Abusua no bi nso wↄ hↄ a wↄde ntwerɛeɛ foforↄ bi ka „ↄkↄ yaayaa‟ no ho de 

kyerɛɛ sɛdeɛ wↄn nsono mu ate afa ne wↄn adepa bi a wafiri wↄn nsa 

yaayaaya. Abusua a wↄde ntwerɛeɛ a ɛte saa no dii dwuma bi ne Awuraa 

Gloria Emefa Kokoroko abusua. Ntwerɛeɛ a Gloria abusua de dii dwuma ne „ 

nipa titire bi kↄ yaayaayaa‟ ( Painful Exit of a gem).  Emefa nyaa mfeɛ aduasa 

nson (37) ansa na ↄrekↄ ne kra akyi. Na ↄyɛ ↄkyerɛkyerɛni wↄ Effiduase 

Senior High School (EFFISCO).  Na ↄkyerɛ nkonta. Edin a na dodoↄ no ara de 

frɛ no ne Madam O. K. Mehunu no ayie krataa no so sɛ Emefa abusua ne 

n‟asafo nyinaa na wↄte ayi mpa so. Ԑno nti mene abusuapanin, okunafoↄ ne 

Emefa maame twetwee nkↄmmↄ wieeɛ no asafo no nso maa me nkyerɛmu 

kakra.  

 

Deɛ ɛdi kan no, abusuapanin maa metee aseɛ sɛ, sɛ Emefa firi hↄ a, obiara nni hↄ a 

watumi akↄ suapↄn awie wↄ abusua no mu. Aban adwuma mpo obiara nyɛ bi ka ne 

wↄfase yi ho. Emefa maame nso kyerɛɛ mu sɛ ↄdwene ne ba no wuo ho a ↄnte aseɛ de 

bɛsi ɛnnɛ. Ↄse, ↄhwɛ ne ba yi ne nimdeɛ soronko a ↄwↄ a ↄde akↄhyɛ fam no a na ↄhu 

no sɛ owuo ne no anni no yie. Ↄse,  

„‟Emefa yɛ nipa titire pa ara wↄ yɛn abusua yi mu a yɛn nyinaa ani da ne so sɛ 

ↄbɛkↄ so de ne nimdeɛ ne ne kakrawa aboa abusua yi nanso ankↄba no saa. 

Owuo abɛfa nipa a ↄdi mu sei kↄ yaayaaya. (Me ne Emefa maame nkↄmmↄ, 

Kutawonsa 1, 2023)   

Mebisaa okunafoↄ no deɛ ɛnam so ma owuo no baeɛ. Ↄkyerɛ mu a, berɛ a wↄware 

wieeɛ no ara na ↄnyaa kwan kↄↄ amanↄne. Wamma ara da kↄsii Ↄpɛpↄn bososme no 

da a ɛtↄ so du wↄ mfeɛ 2023 no mu. Da no a ↄfiri akwantuo mu bɛduruiɛ ara na ne 

yere yi ka kyerɛɛ no sɛ ne honam yɛ no basabasa. Ntɛmpa no ara na ↄde no too kaa 

mu kↄↄ Effiduase Aban Ayaresabea. Aduyɛfoↄ gyinaa ne so anadwo mu no nyinaa 

nanso ankↄsi hwee. Ԑbↄↄ anↄpa nↄnum na aduyɛfoↄ no ma ↄtee aseɛ sɛ ne yere no ayɛ 

Nyame dea. Asↄre a Emefa kↄ no mu mpaninfoↄ nso maa mehunuu mmↄden a na ↄbↄ 

de boa Awurade adwuma. Wↄkyerɛ mu a, ↄno ankasa tumi yi sika de boa 

Onyankopↄn adwuma berɛ a mpo afↄrebↄ biara nni hↄ. Wↄbisa no a sei na ↄka, 

„‟Menim deɛ Awurade ayɛ ama me, na apam nso da me ne no ntam dabiara. Asafo no 

panin pa ara asɛm a ↄkaeɛ ne sɛ, „Yɛne abusua no yɛ adwene pa ara sɛ nipa titire pa 

ara na owuo de no kↄ yaayaaya no‟. 

Menyaa berɛ kↄbↄↄ m‟ani akↄnhoma wↄ Emefa ayie no ase. Nokwasɛm ne sɛ mmↄfra 

a na ↄkyerɛ wↄn adeɛ nyinaa nso dii adanseɛ sane tee nisuo pa ara ma mehunuu sɛ 

ampa wↄahwere nipa titire wↄ wↄn abrabↄ mu. 

 

Me dwumadie yi fa ha nso me Tiↄri no ne ntwerɛeɛ ahodoↄ no mu nkyerɛmu kↄ 

pɛpɛɛpɛ. Tiↄri yi kyerɛ sɛ ↄkasafoↄ anaa ↄtwerɛfoↄ biara ne ↄkwan pↄtee a ↄfa so paw 

ne nsɛm de di dwuma ma ↄduru ne botaeɛ bi ho. Sɛ yɛhwɛ abusua a wↄahwere wↄn 

adehyeɛ baanu no a, asɛm titire a wↄn nyinaa pɛ sɛ wↄde to dwa ne „‟ↄkↄ yaayaaya‟ 

nanso Emefa abusua no deɛ wↄse, „Painful exit of a gem (Onipa titire bi kↄ 

yaayaaya)‟.  Ԑwom sɛ ne nyinaa da nteaseɛ baako adi deɛ nanso kasa nhyehyɛeɛ no 

ma yɛhunu sɛ Emefa abusua no de asɛmfua foforↄ bi a ɛne (gem) abata wↄn deɛ no ho 

ɛsisane sɛdeɛ wↄhunu wↄn dehyeɛ no fa nti. Nkyerɛkyerɛmu a menyaeɛ no da no adi 

pefee sɛ abusua yi wↄ sɛnti pↄtee (sɛdeɛ Tiↄri no ka no) nti a wↄde asɛmfua foforↄ 

bɛbataa „painful exit „ no ho. 

 

 

Nipatitire bi kↄ yaayaaya 

 

b) Mpɛn pii no Wↄn a yɛtaa hunu „ↄkↄ yaayaaya‟ wↄ wↄn ayie krataa so no yɛ nnipa a 

wↄn mfeɛ no aboro so ara na aduonum ( 50). Sdeɛ Matiki(2001) ka no, obi bↄbea ne 

ne mfeɛ tumi nya nsunsuansoↄ wↄ ntwerɛeɛ a wↄde bↄ n‟ayie ho nkaebↄ no nanso 

ankↄba no saa wↄ krataa baako bi a mekↄpuee soↄ no. anwanwasɛm ne sɛ mekↄpuee 

krataa bi a abusua no de „ↄkↄ yaayaaya‟ adi dwuma wↄ wↄn dehyeɛ bi a ↄnyaa mfeɛ 

aduosia (60) krataa so. Abusua a wↄde ntwerɛeɛ yi dii dwuma ne Asona abusua a ɛwↄ 

Asokore a Ↄpanin Kwasi Aboagye da ano. Abusua yi dehyeɛ a wↄde ntwerɛeɛ yi dii 

dwuma wↄ ne krataa so no ne Ↄpanin Kofi Owusu a dodoↄ no ara frɛ no Agya Wusu. 

Me ne absuapanin yi nkↄmmↄtwetwe mu no mebisaa no deɛ nti a ↄne abusua no ka 

bomm de ntwerɛeɛ a ɛte sei no dii dwuma.  

Ↄmaa metee aseɛ sɛ, Agya Wusu yɛ abusua no bannua prɛko pɛ. Ↄde n‟ahoↄden ne ne 

sika boa abusua no mu nnipa nyinaa. Ↄbↄↄ mmↄden biara sɛ ↄbɛka ↄnua mmaa nom 

mma no nyinaa nso abata ne ho. Ↄhwɛɛ ne wↄfasenom a na wↄnni boafoↄ biara wↄ 

asetena mu no maa wↄn nyinaa bɛwiewiee sukuu sane nyinyaa aban adwuma yↄeɛ. 

Abusua yi kyerɛ sɛ asɛm biara a ɛbɛsi abusua no mu no Agya Wusu gye to ne ho so tu 

ho anamↄn. Berɛ biara nso ↄhwɛ sɛ asomdwoeɛ bɛtena abusua no mu. Sɛ obi ne ne 

yↄnko nya asɛm wↄ abusua yi mu a, wↄtumi mpo sane abusuapanin ho de asɛnkorↄ 

kↄma agya Wusu siesie. Me ne Agya Wusu wↄfase baako a yɛfrɛ no Kwame Agyei 

nso twetwee nkↄmmↄ.  

Sei na ↄkaeɛ,    

“Wↄfa Wusu yɛ yɛn biribiara. Sɛ yɛka sɛ yɛreka ne ho asɛm a yɛnwie. Ↄno na 

ↄde me kↄↄ ntoasoↄ sukuu sane hwɛɛ me suapↄn ma mewieeɛ a ɛnɛ me nso 

manya aban adwuma redidi ho. Ↄno na ↄhyɛɛ yɛn maame dwa ma ↄnyaa bi de 

boa me nuanom nkaeɛ no. Ↄfaa yɛn sɛ ne mma prɛko pɛ. Ԑno nti sɛ yɛka sɛ ↄfa 

kↄ yaayaaya a na akyinnyeɛ biara nni ho.  

Me ne okunafoↄ nkↄmmↄtwetwe mu no sei na ↄno nso kaeɛ, „‟ Me kunu kↄ gya me 

yaayaaya. Na Agya Wusu yɛ m‟adeɛ nyinaa, ↄmma biribiara nhia me na ↄma 

mehunuu anigyeɛ a ɛwↄ awareɛ mu ankasa. Mpo me mma a mede wↄn bɛwaree papa 

yi nyinaa no ↄfaa wↄn sɛ ↄno ankasa mma. Obi firi abↄntene ba mpo a na ɛyɛ den sɛ 

ↄbɛhunu sɛ mmↄfra yi nyɛ Agya Wusu mma. Ↄyii ↄdↄ adi  kyerɛɛ wↄn nyinaa sɛdeɛ na 

ↄyɛ me ne ne mma no. (Me ne okunafoↄ ne wↄfasefoↄ nkↄmmↄ, Ↄsanaa 20, 2023) 

Mede Tiↄri yi fa a ɛhwɛ sɛdeɛ nnipa ahodoↄ tumi de asɛmfua a ɛyɛ adekorↄ di dwuma 

sononko wↄ tebea ahodoↄ mu no totoo ↄfa yi ho.  Ԑha nso na ayↄnkofa wↄ mu pa ara. 

Sɛnti ne sɛ abusua baanu a wↄde „ↄkↄ yaayaaya‟ dii dwuma nyinaa adehyeɛ no annya 

mpo mfeɛ aduonum koraa na mmom Agya Wusu deɛ ↄnya mpo boroo aduosia.  Sɛ 

yɛhwɛ ntwerɛeɛ no deɛ a ɛwom sɛ ɛyɛ adekorↄ deɛ nanso abusua yi mu biara 

nkyerɛkyerɛmu anaa botaeɛ a ↄgyinaa so no da nso koraa sɛdeɛ Tiↄri no ka pɛpɛɛpɛ.                                      

 

 

Ↄkↄ yaayaaya 

 

4.2.4   Abusua a wↄde ‗‘Wafrɛ no kↄ animuonyam mu‘‘, Frɛ no Kↄ animuonyam 

mu ‗ↄfrɛ a ɛkↄ animuonyam mu‘,   ‗Daa home‘ ne ‗Efie frɛ‘ ne Ↄfrɛ a ɛkↄ 

ahomegyeɛ mu dii dwuma 

Ԑrekame ayɛ sɛ ntwerɛeɛ ahodoↄ yi nyinaa reda adwene anaa nteaseɛ baako adi. Ԑyɛ a 

na abusua a wↄtae de ntwereɛe ahodoↄ yi di dwuma no mu dodoↄ no ara yɛ akristofoↄ 

a wↄwↄ gyidie sɛ wↄn dehyeɛ bi firi mu a   sɛdeɛ ɛteɛ biara no ↄbɛnya tenabea pa bi a 

home wↄ mu wↄ Onyankopↄn nkyɛn. Nhwehwɛmu yi mu no, ɛdaa adi saa pɛpɛɛpɛ. 

Nkↄmmↄtwetwe a ɛkↄↄ so no ma mehunuu sɛ abusua a wↄde ntwerɛeɛ a ɛtete sei adi 

dwuma no yɛ wↄn a wↄwↄ gyidie amapa wↄ Onyankopↄn mu. Wↄgye di pa ara sɛ da 

bi no Onyankopↄn no ankasa bɛma wↄn dehyeɛ no daa home anaasɛ anidasoↄ pa. 

a) Abusua a ɛdi kan ne Asona abusua a Agya Anane da wↄn ano. Abusua yi 

dehyeɛ a waka nkyene agu no ne Owura Daniel Frimpong. Ↄnyaa mfeɛ 

aduanan mmiɛnsa (43) ansa na ↄrekↄ ne kra akyi. Ntwerɛeɛ a abusua de dii 

dwuma ne „Frɛ no kↄ Animuonyam mu‘.  Na adwene a ɛwↄ hↄ ne sɛ wↄde 

saa ntwerɛeɛ yi ma obi a wanya mfeɛ aduↄson anaa deɛ ɛboro saa nanso me 

nhwehwɛmu yi mu no ɛbɛdaa adi sɛ adwene anaa botaeɛ ahodoↄ a ɛtae 

ntwerɛeɛ yi akyi no da nso koraa sɛdeɛ CDA Adwenemusɛm „Discursive 

Consumption‟ da no adi no ara. 

Me ne awofoↄ a wↄwoo Daniel nkↄmmↄtwetwe mu no, Wↄma metee aseɛ sɛ wↄn 

nyinaa yɛ Pentecost asafo mma wↄ Pankrↄno, Kumasi. Agya no yɛ asↄrepanin a asↄre 

no mpo rebɛbↄ no sↄfoↄ ara ne sɛ, ɛna ↄbaa no nso yɛ Dikↄn Panin (Chief Deaconess). 

Wↄkyerɛɛ mu sɛ wↄn ba yi annyare ankyɛ na mmom da koro bi na ↄma wↄtee aseɛ sɛ 

ne ti yɛ no ya.   

Awerɛhosɛm ne sɛ yɛde no duruu ayaresabea hↄ ara na ↄgyaee mu yaayaaya (Maame 

Frimpomaa anom asɛm).  

Wↄmaa metee aseɛ sɛ wↄn fam deɛ wↄnnye ntom sɛ biribi kura wↄn ba no wuo mu 

anaa ɛyɛ ahyiakwaa bi kɛkɛ, na mmom Onyankopↄn a wↄsom no no ankasa na Wato 

ne nsa afrɛ no sɛ ↄmmɛgye n‟ahome ɛno nti sɛ wↄde ntwerɛeɛ bi te sɛ „ↄkↄ ntɛm dodo, 

owuo yi deɛ frɛdɛ‟ ne deɛ ɛkeka ho di dwuma a a na ɛkyerɛ sɛ wↄahwere wↄn gyidie 

wↄ Onyankopↄn mu. Wↄkyerɛ sɛ wↄgyinaa nyitohↄsɛm bi a ɛwↄ Twerɛ Kronkron mu 

a ɛka sɛ „nhyira ne awufoↄ a wↄwu wↄ Awurade mu „ no so na wↄde paa ntwerɛeɛ a 

ɛte saa no. „Yei da adi pefee sɛ yɛn ba no rekↄ gye n‟ahome.‟  Nhwehwɛmu yi mu ara 

na Abusuapanin Anane nso de too so sɛ na anka ↄwↄ gyidie bi sɛ Daniel wuo no nyɛ 

kwa nanso gyidie a ne wↄfaase no kura mu no ama ↄno nso abɛgye adi sɛ Onyankopↄn 

na Wafrɛ Daniel. 

Frԑ no kↄ animuonyam mu 

 

b) Abusua a ɛdi hↄ a wↄde „frɛ no kↄ Animuonyam mu‘ dii dwuma no nso 

dehyeɛ no nyaa mfeɛ aduosia mmeɛnsa (63). Maame yi din ne Christiana 

Bempomaa. Sɛ yɛhwɛ a, Ntwerɛeɛ a abusua yi de dii dwuma no ne deɛ Daniel 

Frimpong a ↄnyaa    mfeɛ aduanan mmiɛnsa abusua de dii dwuma no yɛ pɛ 

nanso nkyerɛmu no sesa.  Me ne Maame Esther abusua nkↄmmↄtwetwe mu 

no, ɛbɛdaa adi sɛ na maame yi mfa ne nyamesom ne n‟asↄrekorↄ nni agorↄ 

koraa. Abusuapanin no kyerɛ mu a, mpo ɛnam ne so maa abusua no mu nnipa 

dodoↄ no ara bɛgyee Onyankopↄn dii.   

Ne mma no kyerɛɛ mu sɛ na wↄn maame yɛ kokorodurufoↄ nyansani pa ara. 

Na ne yam nso yɛ yie. Na ↄde Onyankopↄn di kan wↄ n‟adeyↄeɛ nyinaa mu.  

Ԑno nti ‗ frɛ no kↄ Animuonyam mu‘ a wↄde dii dwuma no kyerɛ sɛ ɛwom 

wↄn adeɛ nyinaa Maame Esther annya mfeɛ aduoson sɛdeɛ Twerɛ Kronkron 

ka deɛ nanso wↄda so ara gye di sɛ ne Nynakopↄn a na ↄsom no no bɛfrɛ no sɛ 

ↄmmra N‟animuonyam mu mmɛgye n‟ahome. 

Frԑ no kↄ animuonyam mu 

 

Aha yi nso, megyinaa Tiↄri a mede redi dwuma yi so ne deɛ Adotey (2018) ka no so 

bisaa abusua mmienu a wↄde „Frɛ no kↄ animuonyam‟ mu no dii dwuma nsɛm. Tiↄri 

yi ne me nkyerɛmu a menyaa no abusua baanu yi nyinaa hↄ no kↄ pɛpɛɛpɛ. Sɛ wohwɛ 

ayie nkrataa ahodoↄ a wↄde ntwerɛeɛ ahodoↄ ( Frɛ no kↄ animuonyam mu ne Wafrɛ 

no kↄ animuonyam mu ) adi dwuma  no a, ɛrekame ayɛ  sɛ atwerɛ no nyinaa kura 

nteaseɛ baako nanso  berɛ a megyinaa Tiↄrↄ no fa a ɛhwɛ kasasin ne kasamufa so no 

ɛbɛtↄↄ dwa sɛ nteaseɛ no tumi sesa koraa. Sei na abusua mmienu a wↄn nyinaa de „Frɛ 

no kↄ animuonyam mu‟ dii dwuma no kyerɛɛ mu: Daniel awofoↄ maa metee aseɛ sɛ 

na Daniel yareɛ no ama no reteetee ɛno nti mpaeɛ a na daa wↄbↄ kyerɛ Nyankopↄn ne 

„Awurade frɛ w‟akoa   kↄ W‟animuonyam mu‟. Wↄtoaa so sɛ berɛ a wↄduruu beaeɛ a 

wↄtintim ayie nkrataa no, wↄhunuu ntwerɛeɛ ahodoↄ mmienu yi: Wafrɛ no kↄ 

animuonyam mu ne Frɛ no kↄ animuonyam mu. Nanso wↄhyɛɛ da na wↄyii deɛ 

wↄyiiɛ no ɛsiane sɛ wↄn mpaeɛ no ara na aba mu wↄ anisoↄ no. 

ↄbaapanin Bempomaa abusua no nso kyerɛɛ mu sɛ na wↄgu so rebↄ saa mpaeɛ no 

ɛsiane sɛ asↄre a wↄn nyinaa kↄ no wↄ gyidie bi sɛ, wↄbↄ mpaeɛ wↄ owufuo no akyi 

University of Education,Winneba http://ir.uew.edu.gh



  

91 
   

kyerɛ Onyankopↄn a Ↄtie wↄn. Ԑno nti mpaeɛ a wↄnnyae bↄ da wↄ owufoↄ no akyi ne 

„‟Awurade, frɛ w‟abaawa kↄ W‟animuonyam mu daa‟‟. 

Abusua yi maa metee aseɛ sɛ wↄgyinaa asafo a wↄne wↄn dehyeɛ no nyinaa wↄ mu no 

gyidie so na wↄde ntwerɛeɛ a ɛte sei no dii dwuma. Asafo no gyidie ne sɛ mpo owuo 

akyi no wↄtumi toa so srɛ Onyankopↄn sɛ Ↄmfa asafo no mu awufoↄ kra nsie yie anaa 

Ↄmfrɛ wↄn nkↄ N‟animuonyam mu. Yei ma me ne asafo no mu kannifoↄ baako 

twetwee nkↄmmↄ faa ntwerɛeɛ yi ho.  

Sei na ↄno nso de too so,  

Ԑyɛ nokorɛ sɛ yɛbↄ mpaeɛ a ɛte sei ma awufoↄ ɛsiane sɛ Yesu no ankasa aka sɛ 

biribiara a yɛbɛsrɛ no Ne din mu no Ↄbɛyɛ ama yɛn. Sɛ abusua bi dehyeɛ firi 

mu na wↄne yɛn ka bom yɛ ayie no ho nhyehyɛeɛ a yɛtae ma wↄde ntwerɛeɛ 

„Frɛ no kↄ Animuonyam mu‟ di dwuma. Yei kyerɛ sɛ dabiara ɛtwa sɛ yɛbↄ 

mpaeɛ srɛ ma owufoↄ no wↄ Onyankopↄn anim. „Wafrɛ no kↄ Animuonyam 

mu‟ deɛ yɛmfa nni dwuma ɛsiane sɛ srɛ na yɛsrɛ Onyankopↄn ma owufoↄ no na 

mmom tumi nni yɛn nsa mu na yɛagyina so de yɛn nsa asi yɛn bo sɛ 

Onyankopↄn afrɛ nipa no kↄ animuonyam mu berɛ a ↄwuiɛ no ara. Saa tumi no 

wↄ Agya no ankasa nsa mu. ( Me ne asafo akannifoↄ nkↄmmↄtwetwe, Oforisuo 

18, 2023) 

Ↄpanin yi wiee nkↄmmↄ yi sɛ, „‟ɛsɛ sɛ obiara hwɛ ntwerɛeɛ bi a ↄde bɛgu krataa so 

afemfam mmↄtene so no yie ɛsiane sɛ asɛmfua baako biara wↄ nteaseɛ pↄtee bi a ɛtumi 

kↄ tra deɛ yɛsusuo no mpo.‟‟ N‟afotuo no bɛsi me tiↄri yi fa a ɛka sɛ, asɛm baako biara 

wↄ nkitahodie sononko bi a sɛ yɛpeepee mu yie a ɛde to dwa no so pɛpɛɛpɛ. . Ԑha yi 

nso mesane de asafo no ne emu mpanimfoↄ no tumi a ɛnyaa nsunsuansoↄ wↄ ntwerɛeɛ 

a abusua yi de dii dwuma no totoo me Tiↄri no ho. Mede totoo ho no mehunuu sɛ ɛkↄ 

pɛpɛɛpɛ.  

Tiↄri yi nnyinasoↄ baako ne sɛ ɛtumi da tumi a obi wↄ no ↄfoforↄ so no adi. Ԑno nso 

na ɛda adi wↄ ha no. Asafo a na Ↄbaapanin Bempomaa wↄ mu no gyidie ne emu 

akannifoↄ no anya tumi wↄ ntwerɛeɛ a abusua yi de dii dwuma no so. 

c) Abusua a ɛtwa toↄ wↄ me dwumadie yi mu a wↄde „Wafrɛ no kↄ Animuonyam 

mu‟ dii dwuma ne Ayokoↄ abusua.  Abusua yi dehyeɛ a ↄfirii mu no ne Owura 

Yaw Darko a na dodoↄ no ara frɛ no old soldier. Ↄnyaa mfeɛ aduanan mmienu 

(42). Yaw Darko krataa yi so na ɛma mehunuu sɛ yɛwↄ „Frɛ no kↄ 

Animuonyam „ ɛna „Wafrɛ no kↄ Animuonyam mu‟. Mene abusuapanin Nana 

Borokwa nkↄmmↄtwetwe mu no, ↄma metee aseɛ sɛ wↄn abusua no deɛ 

wↄnsom Onyankopↄn na kampɛsɛ wↄakↄ asↄre bi mpo.  

Me ho dwirii me ɛsiane sɛ na nnipa a wↄde saa ntwerɛeɛ yi bi adi dwuma no 

nyinaa yɛ akristofoↄ. Yei ma mebisaa ɛna a ↄwoo Darko ne kↄmitii a ɛhwɛɛ 

owufoↄ no krataa a wↄde femfamm mmↄtene so no deɛ nti a wↄde „Wafrɛ no 

kↄ Animuonyam mu adi dwuma. Wↄkyerɛɛ mu sɛ wↄnni gyidie biara sɛ wↄn 

dehyeɛ no kↄ Onyankopↄn animuonyam mu ɛsiane sɛ abusua no nyinaa nni 

saa gyidie no na mmom wↄde saa ntwerɛeɛ yi dii dwuma ɛsiane sɛ obiara de bi 

redi dwuma. Wↄnni botaeɛ pↄtee bi a wↄgyinaa so de   ntwerɛeɛ a ɛte saa no 

dii dwuma. 

Sɛ mede abusua yi nsɛm no toto Tiↄri a mede repɛnsɛmpɛnsɛn me dwumadie yi mu no 

a ɛne no nkↄ koraa. Tiↄri no kyerɛ mu sɛ ntwerɛeɛ anaa kasa biara a onipa de bɛdi 

dwuma no wↄ sɛnti anaa botaeɛ pↄtee bi a ↄgyina so. Sɛ otiefoↄ anaa ↄkenkanfoↄ bi pɛ 

sɛ ↄhunu nipa a ↄde asɛm no adi dwuma no nnyinasoↄ a gye sɛ ↄpeepee nsɛm no mu 

na ↄhunu nkyerɛaseɛ a ɛwↄ mu firi nipa no hↄ. Abusua yi nso kyerɛ sɛ wↄnni sɛnti bi a 

ɛnam so ama wↄde „Wafrɛ no kↄ Animuonyam mu‟ adi dwuma. Yei nti me Tiↄri no 

anyɛ adwuma ha. 

Wafrԑ no kↄ animuonyam mu 

 

d) Ntwerɛeɛ baako a wↄtaa de di dwuma wↄ wↄn a wↄaduru wↄn mpanimfie so 

(mfeɛ 70 rekorↄ) krataa so no ne „efie frɛ anaa frɛ a ɛfiri fie‟ (Home Call). 

Berɛ a na menam rehwehwɛ ayie nkrataa ahodoↄ no, na ɛrekame ayɛ sɛ krataa 

a mehunu sɛ ɛkura saa ntwerɛeɛ yi nyinaa yɛ wↄn a wↄaduru wↄn mpanimfie 

so. Nanso deɛ ɛyɛ nwanwa ne sɛ mekↄpuee krataa baako bi so a na abusua no 

de saa ntwerɛeɛ yi bi adi dwuma wↄ wↄn dehyeɛ bi a ↄyɛ ↄbabunu ayie krataa 

so. 

 Abusua yi ne Biretuo abusua a Nana Osei Tutu na ↄda ano. Wↄn dehyeɛ a 

ↄfirii mu no ne Awuraa Afua Birago a na dodoↄ no ara frɛ no Otoo Birago. 

Afua nyaa mfeɛ aduasa num ansa na ↄrewuo.  Mebisaa Afua awofoↄ deɛ nti a 

wↄde ntwerɛeɛ a ɛte saa no dii dwuma.  

Sei na wↄkaeɛ,  

“Ԑwom yɛn ba yi annya mfeɛ aduↄson (70) sɛdeɛ Ↄbↄadeɛ de ama ↄdasani 

biara deɛ nanso yɛwↄ gyidie sɛ efie foforↄ bi wↄ yɛn asetena yi akyi a 

Onyankopↄn afrɛ Afua sɛ ↄmmra hↄ na ↄmmɛgye n‟ahome.‟‟ (Nkↄmmↄtwetwe 

wↄ me ne awofoↄ ntam, Kutawonsa 15, 2023).  

Awofoↄ yi kyerɛ mu a na wↄn ba yi ayare yie pa ara na na wↄn mpaeɛ nyinaa 

ne sɛ Onyankopↄn no ankasa bɛfrɛ no ama wakↄgye n‟ahome. Wↄse yareɛ bi a 

wↄnnim deɛ ɛfiri bɛkyeree Afua prɛko pɛ a na wↄdwene ho a wↄnte aseɛ. 

Awerɛhosɛm a wↄka kaa ho ne sɛ na Afua yɛ nipa kɛseɛ nanso ɛnam yareɛ yi 

nti ↄbɛkaa sɛ praeɛ.  

„‟Obi a na ↄno ankasa tumi sim panpan kↄ dwa so kↄtↄn ne nneɛma no, afei 

deɛ na gye sɛ ↄbɛdidi mpo a obi tete de hyɛ n‟anom‟‟. Nanso ne nyinaa mu no 

Onyankopↄn afrɛ no sɛ ↄmfiri ateetee wiase yi mu na ↄmmɛgye n‟ahome a 

yɛnni hwee ka wↄ ho.‟‟   Mesane bisaa Kↄmiti a wↄdii ayie krataa no ho 

dwuma ma wↄn nso kyerɛɛ deɛ nti a wↄde ntwerɛeɛ yi dii dwuma.  

Sei na wↄkaeɛ „‟   Afua awofoↄ ma yɛtee aseɛ sɛ ɛwom Afua abrɛ asase yi so 

deɛ nanso seesei deɛ wↄnim sɛ wanya kwan kↄ efie foforↄ bi a awerɛhodie 

biara nni hↄ bio. Kↄmitii yi ma metee aseɛ sɛ deɛ nti a wↄfaa saa ntwerɛeɛ yi 

ne sɛ Awofoↄ no ka kyerɛɛ wↄn sɛ wↄmpɛ ntwerɛeɛ bi a ɛbɛkyekyere wↄn 

werɛ sɛ Afua wↄ baabi foforↄ a wↄafrɛ no sɛ ↄmmɛgye n‟ahome ɛfiri sɛ wↄhu 

no sɛ asetana foforↄ bi wↄ owuo akyi. 

Mesane ne abusuapanin no nso twetwee nkↄmmↄ faa ntwerɛeɛ yi ho. Ↄno nso kaa 

asɛm korↄ no ara sɛdeɛ kↄmitii no nso kaa no no. 

 

Abusua yi nkyerɛmu no bɛsi me Tiↄri no so pɛpɛɛpɛ. Abusua yi wↄ gyedie sɛ wↄn 

dehyeɛ no rekↄgye n‟ahome wↄ beaeɛ foforↄ bi. Yei da adi pefee sɛ Tiↄri no 

nnyinasosɛm baako a ɛhwɛ gyedie ne amammerɛ a ɛtae obi asɛm a ↄbɛka anaa ↄde 

bɛdi dwuma akyi no yɛ nokorɛ turodoo a akyinnyeɛ biara nni ho.  

Efie frԑ/ ↄfrԑ a ԑkↄ fie 

 

e) Sɛdeɛ madi kan de bi adi dwuma wↄ nhwehwɛmu yi mu no, abusua no bi tumi 

yɛ adwenkorↄ sɛ wↄbɛyɛ ayie krataa baako na wↄde ntwerɛeɛ korↄ adi dwuma 

wↄ so de agya wↄn dehyeɛ baanu anaa baasa a wↄbɛfiri mu no kwan sɛ ɛkↄba 

no sɛ gyidie anaa nteaseɛ a wↄwↄ fa wↄn wuo ho no yɛ baako nko ara deɛ a.  

Menyaa Abusua baako a wↄde bi dii dwuma saa wↄ ↄfa yi mu.  Wↄde „Wafrɛ 

no kↄ ahomegyeɛ‟ mu na ɛdii dwuma wↄ wↄn adehyeɛ mmienu bi a wↄyɛɛ 

wↄn ayie bↄↄ mu krataa so. Na ɛyɛ Ↄbaatan ne ne ba. Ↄbaatan no din de 

Ↄbaapanin Rebecca Fosu Gyeabour a na dodoↄ no ara frɛ no Akosua Abrafi. 

Ↄnyaa mfeɛ aduↄkron (90) ansa na ↄrewu. Ne ba no nso de Monica Fosu 

Gyeabour. Ↄno nso nyaa mfeɛ aduonum nkron (59). Menyaa mma no bi ne 

kↄmitii a ɛyɛɛ ayie no ho ntotoeɛ kaseɛ. Sei na Eno Abrafi mma no mu baako 

kaeɛ,  

„‟Ԑho nhia sɛ yɛde ntwerɛeɛ ahodoↄ mmienu mua bɛdi dwuma wↄ krataa no so 

ɛwom sɛ nnipa no yɛ mmienu deɛ nanso ne nyinaa mu no yɛhunu no sɛ Yɛn 

Nyankopↄn no na afrɛ wↄn nyinaa sɛ wↄmmɛgye wↄn ahome. Eno Abrafi abrɛ 

wↄ n‟asase yi so asetena mu na saa ara nso na Yɛn nua Monica nso ateetee wↄ 

ne yareɛ mu. Ne nyinaa mu no mpanin se, „ↄbrɛ twa owuo‟. Yɛyɛ akristofoↄ yi 

deɛ yɛnim sɛ yɛn Nyankopↄn no de daa home bɛma wↄn wↄ wↄn wuo yi akyi 

„‟‟. (Me ne abusua no nkↄmmↄ, Ↄsanaa 3, 2023)   

Mebisaa Kↄmiti a abusua no paa sɛ wↄnhwɛ ayie krataa no so deɛ nti wↄn nso de 

ntwerɛeɛ baako pɛ na ɛdii dwuma. Sei na wↄn nso kaeɛ, „‟Abusua no nyinaa dwenee 

ho sɛ yɛmfa baako pɛ ɛsiane sɛ ɛbɛka asɛm korↄ a yɛrehwehwɛ no ara. Wↄn baanu 

nyinaa nso abrɛ ansa na wↄrekↄ ɛno nti home biara yɛ home.‟‟ 

 

Wafrԑ wↄn kↄ ahomegyeԑ mu 

4.2.5 Abuasua a ɛde ‗yɛkae wo daa‘ ne ‗yɛkae wo ↄdↄ mu‘ dii dwuma. 

Abusua no bi wↄ hↄ a wↄahwere wↄn dehyeɛ binom nanso ntwerɛeɛ a wↄde dii 

dwuma wↄ wↄn ayie nkrataa ahodoↄ so no di adanseɛ pefee sɛ wↄda so ara kae wↄn 

wↄ ateasefoↄ asase yi so sɛdeɛ Adu Gyamfi ne nkaeɛ (2020) de to dwa no . Ebinom 

mpo de wↄn mma atoto saafoↄ yi a wↄanya wↄn baabi korↄ yi sɛdeɛ ɛbɛyɛ a daa ne 

daa wↄbɛkↄ so akae wↄn ɛsiane sɛ Mpanin se, „saman pa na yɛto no badin‟. 

Nhwehwɛmu yi mu no, menyaa abusua no bi a wↄde ntwerɛeɛ a ɛbɛma wↄakae wↄn 

dehyeɛ binom a wↄawuwuo no dabiara. 

a) Abusua a ɛdi kan ne Awuraa Deborah Owusu abusua. Owura S. O. na ↄda 

abusua yi ano. Wↄn dehyeɛ a ↄfirii mu no ne Awuraa Deborah a dodoↄ no 

ara frɛ no Ↄbaa Odibo. Ↄnyaa mfeɛ aduonum nsia (56) ansa na ↄrewu. 

Ntwerɛeɛ a abusua yi de dii dwumaa wↄ Odibo krataa so ne „Yɛkae wo wↄ 

ↄdↄ mu‟ (In loving Memory).  

Me ne ne ba M. S. ne mma nkaeɛ no twetwee nkↄmmↄ no wↄkyerɛɛ mu sɛ 

wↄn maame no abrɛ wↄn ho yie wↄ abrabↄ mu. Manu a ↄtↄ anuanom yi so 

nnan no kyerɛɛ mu sɛ na maame no nni bi deɛ nanso ↄbↄↄ ne ho mmↄden 

biara sɛ ↄbɛhwɛ wↄn ama waduru gyinapɛn bi a ɛkorↄn. 

 Ↄtoaa so sɛ, na abusua no wↄ bi a na anka wↄbɛtumi de ↄno Manu mpo akↄ 

ntoasoↄ sukuu nanso wↄammua no. Mpo berɛ a ↄwiee ntoasoↄ sukuu no 

ɛmu bɛyɛɛ den pa ara maa no nanso maame yi ara na ↄtitii ne bↄwerɛ mu 

hwɛɛ no ma ↄtumi wiee akyerɛkyerɛfoↄ nteteɛ sukuu. 

 Ↄse abusua no wↄ sika nanso obiara nni hↄ a ↄboaa no. Afei nso abusua no 

ne maame no anni no yie, wↄteetee no saa ara kↄsii sɛ ↄde kↄↄ owuo mu. 

Mma yi se wↄhwɛ ↄyaw ne ateetee a abusua no de wↄn maame yi faa mu 

nanso ne nyinaa akyi ↄnyaa tema ne ↄdↄ de hwɛɛ wↄn no a, ɛnyɛ adeɛ a 

wↄbɛtumi ayi maame yi ho adwene afiri wↄn tiri mu: Wↄbɛkↄ so akae ne 

nnwuma pa wↄ ↄdↄ mu dabiara. Wↄse yei na ɛnam so ma wↄde ntwerɛeɛ; 

„Yɛkae wo ↄdↄ mu‟ dii dwuma. Mebisaa mma yi nsɛm kakra faa wↄn 

maame mfeɛ a ↄnyae no ho. 

 Wↄkyerɛɛ mu sɛ ɛwom Maame no annya mfeɛ aduↄson sɛdeɛ Twerɛ 

Kronkron aka deɛ nanso ne dↄ ne n‟ahummↄbrↄ nti wↄhunu no sɛ wↄn 

adwene mu ne wↄn dwumadie nyinaa mu deɛ wↄn maame yi ka wↄn ho daa. 

 

Yԑkae wo ↄdↄ mu 

 

b) Mesane nyaa abusua baako a wↄn nso de „Yɛkae wo ↄdↄ mu‟ dii dwuma.  

Abusua yi wↄ Asante Effiduase. Wↄn dehyeɛ no mfeɛ deɛ na ɛkↄ nkan kyɛn 

deɛ madi kan aka ho asɛm no. Wↄn dehyeɛ a ↄfirii mu no ne Ↄpanin Daniel 

Kwame Oppong a na dodoↄ no ara frɛ no Agya ppong. Na ↄyɛ sotↄↄ wↄ 

Effiduase dwa mu. Ↄnyaa mfeɛ aduosia mmiɛnsa (63). Mene mma a ↄde 

wↄn baa asase yi so no twetwee nkↄmmↄ faa ntwerɛeɛ a wↄde dii dwuma yi 

ho. Owufoↄ yi ba panin a yɛfrɛ no O. B. kyerɛɛ mu sɛ, wↄn papa yi abↄ bra 

yie de ato wↄn hↄ: Wayeyɛ sotↄↄ pii de amema wↄn, watotↄ mfidie ahodoↄ 

nso a ɛyɛ adwuma de sika brɛ wↄn dabiara. Wↄnni haw biara wↄ wiase a 

wↄbaeɛ ɛfiri sɛ agya no ato fapem no nyinaa ama wↄn. Ԑno nti wↄhwɛ 

nnoↄma ahodoↄ a papa yi de agu akwan mu ama wↄn no a, na ɛda adi pefee 

sɛ daa ne daa no wↄn werɛ ntumi mfi no wↄ wↄn asetena mu da. Na nkaeɛ a 

wↄwↄ ma no no nso yɛ deɛ ↄdↄ tae akyire.  

Sei na Oppon Boateng kaa no, „‟Dabiara a me nsa bɛsↄ agyapadeɛ ahodoↄ 

a me papa ayɛ ama yɛn no mu bi no, na makae no. Ne nteteɛ pa a ↄde maa 

yɛn no nso yɛ nkaeɛ kɛseɛ de ma yɛn pa ara. ( Me ne OB nkↄmmↄ, 

Kutawonsa 14 2023),  

Mene okunafoↄ no nso twetwee nkↄmmↄ. Sei na ↄkaa no, „‟ ɛwom me kunu yi agya 

me ne me mma hↄ kↄ yaayaaya deɛ nanso mɛkↄ so akae no ↄdↄ mu dabiara. Ԑbɛyɛ den 

mpo sɛ mɛsane aware bio. Mehwɛ sɛdeɛ me kunu yi abrɛ de agya yɛn mma yi a, me 

werɛ ntumi mfiri no asase yi so da kↄsi sɛ wiase yi bɛkↄ n‟awieeɛ.  

Me ne me mma no ara na yɛkaa sɛ yɛpɛ saa ntwerɛeɛ yi sɛdeɛ ɛbɛyɛ a me kunu saman 

nso bɛhunu sɛ wammrɛ angu na mmom yɛkae no dabiarada. Mebↄↄ mmↄden de m‟ani 

kↄhwɛɛ agyapadeɛ ahodoↄ yi bi. Nokwasɛm ne sɛ na akyinnyeɛ biara nni asɛm a mma 

ne okunafoↄ no reka no ho. Ԑnyɛ sɛ wↄde ntwerɛeɛ yi dii dwuma wↄ Agya ppong ayie 

krataa so nko na mmom wↄtwerɛ guu bele bↄↄdo a wↄyɛɛ maa no no so, ɛnna afei nso 

n‟agyapadeɛ no nso bi ho, na ne korakora no nso wↄtwerɛ guu owufoↄ no ntaadeɛ a 

wↄtwaeɛ no nso mu. Wↄse wↄayↄ yei nyinaa de regyina so akae no. Mpo amusieeɛ hↄ 

nso wↄtwerɛɛ ntwerɛeɛ yi wↄ ne nna so. Adaka a wↄde sieeɛ no no nso wↄtwerɛ guu 

ho bi. 

Yɛkae wo ↄdↄ mu 

 

Tiↄri a mede redi dwuma no yi ne ho adi wↄ ha pa ara. Tiↄri yi nnyinasoↄ kɛseɛ pa ara 

ne sɛ ntwerɛeɛ anaa kasa a obiara de bɛdi dwuma wↄ asetena mu no wↄ sɛnti pↄtee bi 

tae akyire a sɛ obi pɛ sɛ ↄhunu a gye sɛ oniiko no feefee mu yie kↄ akyiri.  Saa ara nso 

na ɛdaa adi wↄ abusua baanu a wↄn nyinaa de „yɛkae wo ↄdↄ mu‟ dii dwuma no 

nkↄmmↄtwetwe mu. Ԑwom sɛ wↄn nyinaa de „yɛkae wo ↄdↄ mu‟ adi dwuma deɛ nanso 

nkↄmmↄtwetwee no ma mehunuu sɛ emu biara ne n‟asekyerɛ anaa botaeɛ a ɛtae 

akyire. Sɛ obi ani bↄ mfonini a ɛdi kan yi so a, ↄntumi nkyerɛ „yɛkae  wo ↄdↄ mu‟ a 

abusua no de dii dwuma no ase yie gye sɛ ↄbisa abusua no. Saa ara nso na sɛ obi ani 

bↄ ntwerɛeɛ a abusua a ɛtↄ so mmienu yi de dii dwuma no so wↄ Ↄpanin Oppong 

agyapadeɛ yi bi so a gye sɛ ↄbisa abusua no ma wↄkyerɛ sɛnti pↄtee a wↄde adi 

dwuma ma wↄkyerɛ mu. Sɛ nipa no ammisa a ↄntumi nte aseɛ yie papa na mmom ↄno 

ankassa bɛkyerɛ mu sɛdeɛ ↄpɛ  

4.2.6   Abusua a wↄde ‗Akwantuo ntoasoↄ‘ ne Adehyeɛ ‗akwantuo ntoasoↄ dii‘ 

dwuma 

Abusua no bi nso hunu owuo sɛ ɛyɛ akwantuo ntoasoↄ sɛdeɛ Agyekum (2011) 

nhwehwɛmu a ↄyɛeɛ da no adi no. Ԑno nti wↄbↄ mmↄden yɛ deɛ wↄbɛtumi biara de 

gya wↄn dehyeɛ a wafiri mu no kwan. Abusua a wↄyɛ adehyeɛ no nso wↄ ↄkwan 

sononko a wↄfa so de korakora wↄn dehyeɛ a wↄtu adehyeɛ kwan no akyi. Sɛ ɛkↄba sɛ 

owufoↄ no firi adehyeɛ abusua mu ne titire ahemfie a wↄtumi de bɛyɛ sɛ nna mmiɛnsa 

na ɛdeda saa onipa no ansa na wↄagya no kwan ama wakↄtoa n‟akwantuo so.  Owufoↄ 

a ↄmfiri adehyeɛ abusua mu deɛ a wↄyɛ dakoro amammerɛ de gya no kwan. Ne 

nyinaa mu no ntwerɛeɛ a wↄde gu ayie krataa so no ma yɛhunu wↄn mu nsonsonoeɛ. 

Me nhwehwɛmu yi mu no menyaa nnipa mmienu a wↄafiri mu a baako firi adehyeɛ 

abusua a ɛwↄ Asante Asokore mu na baako a waka no nso firi Aduana abusua mu na 

mmom ↄno deɛ ↄnyɛ ↄdehyeɛ. Wↄn na wↄdidi soↄ yi: 

a) Abusuapanin Yaw Antwi abusua ne abusua a ɛde „Akwantuo ntoasoↄ‟ dii 

dwuma. Wↄn dehyeɛ a ↄfirii mu no ne Owura Francis Ofori a na dodoↄ no ara 

frɛ no Yaw Tano. Na ↄyɛ drↄbani wↄ Effiduase. Ↄnyaa mfeɛ aduosia nnan (64) 

ansa na ↄrefiri mu. Me ne okunafoↄ ne mma ɛna afei abusuapanin twetwee 

nkↄmmↄ faa wↄn nnyinasoↄ ntira ɛma wↄde ntwerɛeɛ a ɛte saa no dii dwuma. 

Sei na Okunafoↄ T. A. kaeɛ,     

Me deɛ megye di sɛ mekunu rekↄtoa n‟abrabↄ pa so wↄ baabi ɛfiri sɛ owuo yɛ 

akwantuo. Me ne Agya Yaw nko ara na atena awowo yɛn mma yi a ɛnnɛ owuo 

dɛɛfoↄ abɛfa no korↄ yi. Menim sɛ asamando yɛ ↄman ɛno nti ↄrekↄtoa abrabↄ 

so  hↄ na wanya bi amane me de ahwɛ nkwadaa a aka akyire no.‟‟ 

Abusuapanin nso nsɛm nie, „‟Yaw deɛ menim sɛ ↄrekↄtoa n‟asetena so wↄ baabi ɛfiri 

sɛ onipa wu a na ɛnsaeɛ na mmom ↄwↄ kuro bi a ↄrekↄ so. Ԑno nti na Me ne abusua 

no nso ayɛ yɛn afa mu deɛ biara a yɛbɛtumi de regya no kwan no. 

Sei na mma no nso kaeɛ,  

Agya Yaw kↄ gya yɛn yaayaaya nanso yɛbɛyɛ yɛn afam deɛ biara sɛ mma de 

agya no kwan na ɛnam so ama beaeɛ a ↄrekorↄ no nso asetena ayɛ dwoo. Yɛne 

abusua no nyinaa na agye atom sɛ yɛmfa „‟Akwantuo ntoasoↄ‟‟ nni dwuma 

ɛsiane sɛ   Agya Yaw deɛ ↄnwuiɛ na mmom ɛkwan na watuo. Yɛnim sɛ yɛbɛte 

ne nka berɛ ano berɛ ano. (Me ne Tano abusua no nkↄmmↄbↄ, Kutawonsa 25, 

2023) 

  

Sɛ Mede Tiↄri yi fa a ɛhwɛ nnipa ntam asetena a ne nnyinasoↄ yɛ amammerɛ no toto 

abusua ne okunafoↄ nkyerɛmu yi ho a, mehunu no sɛ ayↄnkofa wↄ mu pa ara. Sɛnti ne 

sɛ abusua yi gyina wↄn amammerɛ a ɛkyerɛ sɛ owuo yɛ akwantuo so de ɛ ho ntwerɛeɛ 

adi dwuma wↄ wↄn dehyeɛ yi ayie krataa so. 

b) Mpɛn pii no sɛ abusua mu nnipa baanu anaa deɛ ɛboro saa firi mu na wↄreyↄ 

ayie nkrataa no a, wↄtae de ntwerɛeɛ baako gu krataa no so na wↄde akasa 

akyerɛ ↄmanfoↄ. Me dwumadie yi mu mpo no mama nhwɛsoↄ no bi ( Hwɛ 4..4 

e.). Nanso mekↄpuee krataa baako so a na awufoↄ mmienu a wↄn nyinaa firi 

abusua baako mu wↄ so na wↄde ntwerɛeɛ ahodoↄ mmienu : „‟Akwantuo 

ntoasoↄ ne  „ↄbra anaa asetena a yɛrehyɛ ho fa‟‟ ama wↄn. Ↄbarima no din de 

Ↄpanin Kwabena Appia Kubi. ↄnyaa mfeɛ aduosia num (67). Ntwerɛeɛ a 

abusua no de maa no ne „asetena anaa ↄbra a yɛrehyɛ ho fa „. 

Ↄbaa no nso de Eno Mary Fosuhene a dodoↄ no ara frɛ no Yesumaame.  Ↄno 

nso nyaa mfeɛ aduↄson nsia (75). Ntwerɛeɛ a wↄde maa ↄbaa yi nso ne 

„Akwantuo ntoasoↄ „. Mebↄpinii abusua yi bisaa wↄn deɛ ntira wↄtuu saa 

anamↄn no. Wↄkyerɛ mu sɛ wↄn adehyeɛ baanu yi nyinaa gyidie nyɛ pɛ. 

Barima no nkↄ asↄre biara na mmom ↄbaa no deɛ ↄkↄ asↄre a mpo ↄka 

adwontofoↄ kuo a ɛwↄ asↄre no mu ho. Ԑno nti ne dwontoↄ kuo ataadeɛ mpo 

hyɛ no wↄ ayie krataa no so. Abusua yi toa so sɛ wↄne Eno Mary asafo no 

nyinaa na ɛka boo mu de saa ntwerɛeɛ no dii dwuma. 

Abusua yi se ahyɛaseɛ no deɛ na anka wↄpɛ sɛ   wↄde ntwerɛeɛ baako no ara 

(asetena ho fahyɛ) ma awufoↄ yi nyinaa nanso asafo a ↄbaa no wↄ mu no ante 

aseɛ ɛfiri sɛ wↄse ɛne wↄn gyidie nkↄ koraa.  Yei ma me ne asafo no twetwee 

nkↄmmↄ faa ho tiee deɛ ɛnam so nti a wↄhwehwɛɛ sɛ abusua no de 

„Akawantuo ntoasoↄ „ di dwuma. Mede toto nkyerɛkyerɛmu a madi kan anya 

afa saa ntwerɛeɛ korↄ yi ara ho wↄ me dwumadie yi mu no ( Hwɛ 4. 2.6 a) Sei 

na asafo no kaee, 

 Yɛpɛ akwantuo ntoasoↄ‟ no ɛfiri sɛ okristoni biara bɛtu ne kwan afiri asase 

wei so akↄ asase foforↄ so sɛdeɛ Twerɛsɛm ka sɛ,  „yɛyɛ ahↄhoↄ ne amanfrafoↄ 

no ara‟  (Deɛ ɛkↄↄ so wↄ me ne asafo no ntam, Ↄsanaa 7 2023),  

Sɛ mede Tiↄri a mede redi dwuma yi toto ntwerɛeɛ adekorↄ (Akwantuo ntoasoↄ) a 

abusua a wↄwↄ (4. 2. 6) ne Eno Mary abusua yi de dii dwuma no ho a, ɛkↄ pɛpɛɛpɛ.  

Tiↄri yi nnyinasoↄ baako se nteaseɛ a ɛwↄ ntwerɛeɛ a obi de di dwuma wↄ krataa so 

anaa ↄreka no n‟ano no gyina ne gyidie a ↄkura mu no anaa beaeɛ a ↄreka asɛm korↄ 

no so. Ԑkyerɛ sɛ yɛbɛtumi anya asɛm baako a nnipa pii de adi dwuma nanso gyidie a 

obiara kura mu no tumi ma asɛm no nteaseɛ sesa koraa. 

Sɛ yɛhwɛ a, abusua a ɛdi kan (Yaw Tano abusua) no gyidie fa „ akwantuo ntoasoↄ‟  ho 

no ne sɛ wↄn dehyeɛ no afiri asase yi so kↄ asase foforↄ so rekↄtoa n‟abrabↄ so a ɛno 

ne owuo akyi asetena. Wↄse Saa beaeɛ hↄ deɛ obiara bɛwu ansa na watumi akↄ hↄ bi. 

Eno Mary abusua no ne asafo a na ↄwↄ mu no nso hunu akwantuo ntoasoↄ wↄ ↄkwan 

foforↄ so. Wↄn nso kyerɛ mu sei, ‗‘  

Yɛhu no sɛ Eno Mary ada na mmom ↄnwuiɛ. ↄbɛsↄre na watoa n‟asetena so owusↄreɛ 

anↄpa no. Ԑnyɛ seesei ara wawu yi  na ↄretoa  n‟akwantuo so. Ԑyɛ daakye bi a yɛn 

yↄfoↄ no bɛpue n‟animuonyam mu. (Me ne Eno Mary Abusua no nkↄmmↄ Oforisuo 17, 

2023) 

Nkyerɛmu ahodoↄ mmienu a ɛfiri abusua yi nyinaa hↄ no ma no da adi pefee sɛ obiara 

ne ne nteaseɛ ne ne gyidie a ↄwↄ fa „Akwantuo ntoasoↄ‟ ho sɛdeɛ Tiↄri no kyerɛkyerɛ 

mu pɛpɛɛpɛ no. 

Ԑno akyi no me ne Ↄpanin Kwabena Appia Kubi mma nso twetwee nkↄmmↄ faa ↄno 

nso ntwerɛeɛ (Asetena ho fahyɛ) ho. Sei na wↄn nso kaeɛ,  

„‟Paapa abↄ bra pa ara na wahwɛ yɛn yie sɛdeɛ agya papa biara bɛyɛ ama ne mma 

no. Wↄde yɛn akokↄ sukuu ama yɛabɛnya nnwuma pa ayɛ. Ԑnnɛ yɛte hↄ yi no biribiara 

nni hↄ ɛhia yɛn asetena yi mu. Yɛde ntwerɛeɛ yi adi dwuma de rekyerɛ afoforↄ sɛ yɛn 

nso yɛreyɛ yɛn afa deɛ biara de agya ne kwan wↄ ↄbra a wabↄ no ho.  

 Ԑwom sɛ yɛn werɛ aho deɛ nanso yɛbɛyɛ ayie yi de agya no kwan de ahyɛ no 

animuonyam ama nnipa nyinaa ahunu ne nnwuma pa wayɛ no. ( Me ne owufoↄ no 

mma nkↄmmↄbↄ, Kutawonsa 19, 2023)   

 Abusuapanin nso de too so sɛ, me dehyeɛ no abↄ bra ɛno nti n‟ayie no deɛ ɛyɛ dwabↄ 

bi a ɛfa n‟asetena ho fahyɛ. Me fa mu deɛ ɛwↄ mu sɛ Appia wuo yi yɛ ya deɛ nanso 

ɛsane yɛ fahyɛ ma me‟‟ 

Ԑha nso me Tiↄri no ne abusua yi nsɛm sisi so pɛpɛpɛ. Tiↄri yi ka sɛ obiara ne ne 

nteaseɛ a ↄwↄ no  asɛm bi ho. Ↄpanin Appia Kubi mma ne abusuapanin no deɛ 

wↄhunu owuo sɛ ɛfahyɛ bi berɛ a afoforↄ nso hunu no sɛ akwantuo anaa abrabↄ foforↄ 

bi ntoasoↄ. 

 

 

 

University of Education,Winneba http://ir.uew.edu.gh



  

106 
   

4.2.7   Ntwerɛeɛ a wↄde ma adehyeɛ ne nhemfo 

 Adehyeɛ Akwantuo 

 Odupↄn atutu 

 Adehyeɛ Akwantuo ntoasoↄ 

 Dↄteyie 

Sɛdeɛ madi kan aka ho asɛm wↄ me botan a ɛdi kan mu no, ntwerɛeɛ no bi wↄ hↄ a 

nhemfo ne nnipa a wↄfiri adehyeɛ abusua mu no nko ara na wↄde ma wↄn. Me 

nhwehwɛmu yi mu no,  ɛyɛ nokorɛ sɛ ntwerɛeɛ a ɛtete saa no nyinaa kasa fa nhemfo 

ne adehyeɛ ho. Manhunu no me nhwehwɛmu yi mu baabiara sɛ obi a ↄmfiri adehyeɛ 

abusua mu anaa ahenfie no nyaa ntwerɛeɛ yi bi wↄ ne mfonini ho. Na mmom menyaa 

abusua baako a wↄde „Adehyeɛ Akwantuo‟ adi dwuma nanso wↄnyɛ adehyeɛ:      

a) Abusua a mereka wↄn ho asɛm yi ne Asona Abusua a ɛwↄ Effiduase Kutia. 

Wↄn dehyeɛ a ↄfirii mu no ne Nana Yaa. Ↄnyaa mfeɛ aduonum nsia ansa na 

ↄretoa nananom wↄ nseɛdo. Ntwerɛeɛ a wↄde dii dwuma ne „adehyeɛ 

akwantuo‟(Royal Journey). Mebisaa abusua no deɛ nti a wↄmfiri adehyeɛ 

abusua mu anaa ahemfie nanso wↄde ntwerɛeɛ a ɛte saa no adi dwuma.  

Abusua panin G. Y   kyerɛɛ me mu sɛ ɛwom sɛ wↄnyɛ adehyeɛ na wↄmfiri 

ahemfie nso, nanso wↄde Nana Yaa too Effiduase hemaa. Ԑno nti na anka edin 

ankasa a wↄde maa no firi awoeɛ ne Ama Gyama nanso ɛsiane sɛ wↄde no too 

ↄhemaa no nti nnipa dodoↄ no ara bɛfrɛɛ no Nana Yaa, na ɛnam so maa ne din 

no ankasa so mpo bɛkataeɛ. Berɛ a na Ama Gyama te ase no woba Effiduase 

Kutia na wobↄ ne din ankasa a wonhu no na mmom woka Nana Yaa a 

akwadaa koraa bɛhu no. Yei na ɛnam so ma yɛde ntwerɛeɛ a ɛte saa no dii 

dwuma.     

M‟ani firii adie no edin a mebɛtee sɛ  wↄde frɛ me maame ne Nana Yaa. Na 

mennim mpo sɛ wↄde no too ↄhemaa kↄsi berɛ a ↄyare a mekↄhwɛɛ no 

ayaresabea. (Me ne maame yi ba H. O. twetwee nkↄmmↄ, Ↄsanaa 15, 2023) 

Me ne abusua yi nkↄmmↄtwetwe akyi no mepɛɛ sɛ menya wↄn dehyeɛ yi 

mfonini wↄ m‟adwuma yi mu nanso wↄamma me kwan. Wↄmaa me tee aseɛ 

sɛ wↄn dehyeɛ no yɛ ↄhemaa prɛko pɛ ɛno nti wↄmma me kwan sɛ memfa ne 

mfonini nkↄ nwoma biara mu. 

 

b) Me dwumadie yi mu nyinaa na ayie krataa ahodoↄ so ntwerɛeɛ no nyinaa wↄ 

Borↄfo mu nanso abusua a merebɛka wↄn ho asɛm yi deɛ na wↄde Twi kasa na 

atwerɛ wↄn deɛ no. Abusua yi ne Ԑkoↄna abusua a wↄdi adeɛ wↄ Asante 

Asokore. Wↄn dehyeɛ a ↄfirii mu no ne Akyeamehene Nana Kwaku Amoah. 

Ↄnyaa mfeɛ aduonum ansa na ↄrewu. Na ↄno ne ↄkyeame panin a ↄwↄ 

Asokore ahemfie. Ntwerɛeɛ a wↄde dii dwuma wↄ ne krataa so no ne Dↄte Yie. 

Nkyerɛkyerɛmu a Kontihene Nana K. D. de maa me fa ntwerɛeɛ yi ho nie, 

„‟Ԑsiane sɛ Akyeamehene yɛ ↄdehyeɛ kann nti ɛtwa sɛ yɛde nna mmiɛnsa deda 

no. Nnansa no akyi ansa na yɛde dakoro anom ne sikasa.. Ԑyɛ nhemfo ne wↄn 

a yɛyɛ wↄn adehye yie nko ara na yɛyɛ dↄte yie ma wↄn. Ԑno nti na ɛma yɛde 

dↄte yie dii dwuma wↄ ayie krataa no so. (Me ne Asokore Kontihene nkↄmmↄ, 

Kotonimaa 17, 2023)  

Sɛ mede Tiↄri a mede redi dwuma yi no toto nkyerɛkyerɛmu a abusua mmienu yi de 

maa me fa ntwerɛeɛ a wↄde maa wↄn adehyeɛ no a ɛkↄ pɛpɛɛpɛ. Tiↄri yi nnyinasoↄ 

baako ne sɛ obi tumi a ↄwↄ no tumi nya afoforↄ so nsunsuansoↄ na ɛyɛ nokorɛ nso. 

Tiↄri yi toa so ka sɛ nsɛm ne ntwerɛeɛ no bi nso da tumi a nnipa kuo bi wↄ no afoforↄ 

so adi. Ԑyɛ nokwasɛm a akyinnyeɛ biara nni ho sɛ ntwerɛeɛ ahodoↄ yi nyinaa nso yɛ 

deɛ wↄde ma nhemfo ne adehyeɛ nko ara. Ԑkyerɛ tumi a adehyeɛ ne nhemfo wↄ no 

kuro mma nkaeɛ no so. 

 

4.3   Nsunsuansoↄ a ntwereɛ ahodoↄ yi nya no akenkanfoↄ ne ayie no ankasa so 

Sɛdeɛ madi kan akyerɛ mu wↄ ↄfa mmiɛnsa (3) mu no, mene akenkanfoↄ aduonu 

(mmaa ne mmarima) twetwee nkↄmmↄ faa nsunsuansoↄ ahodoↄ a ayie krataa so 

ntwerɛeɛ yi tumi nya no wↄn so. Afei nso mesane bↄↄ m‟ani akↄnhoma wↄ ayie 

ahodoↄ no bi ase hwɛɛ sɛdeɛ ntwerɛeɛ korↄ yi ara nya nsunsuansoↄ wↄ ayie no anksa 

so. Walden (2012) kyerɛ mu sɛ, nnipa a wↄkenkan krataa so nkaebↄ wↄ mmↄtene so 

no nya mfasoↄ pii firi so. Wei kyerɛ sɛ, ↄkenkanfoↄ biara a ↄkan ntwerɛeɛ bi sɛ 

wↄatintim anaa wↄatwerɛ no nya adesua anaa biribi sononko bi firi mu. Ayie krataa so 

akenkan no boa ma afoforↄ hunu ayↄnkofa bi a ɛda owufoↄ no ne abusua a wↄahwere 

wↄn dehyeɛ no ntam. Ԑsane nso boa ma akenkanfoↄ yi hunu sɛdeɛ obi wuo si te 

n‟abusua nsono mu fa.  Gott (2007) nso kyerɛ mu sɛ, krataa so ntwerɛeɛ a wↄde bↄ 

ayie nkaeɛ fa owufoↄ ho no dodoↄ no ara pagya owufoↄ no   ma yɛhunu bra pa pↄtee 

bi a ↄbↄeɛ berɛ a na ↄte ase no. Sɛ megyina animdefoↄ yi adwenkyerɛ so a ɛda adi 

pefee sɛ ayie krataa so ntwerɛeɛ ahodoↄ no de suahunu, adesua ne nsunsuansoↄ foforↄ 

bi brɛ akenkanfoↄ.  Ԑha yi nso megyinaa nkyekyɛmu ahodoↄ a megyinaa nnipa a 

wↄafiri mu no mfeɛ so yɛeɛ no so na me ne akenkanfoↄ yi twetwee nkↄmmↄ. 

 

4.3.1 Nsunsuansoↄ a ntwerɛeɛ ahodoↄ yi nya no mmabunu so (18-36) 

Megyinaa ntwerɛeɛ a abusua de maa mmabunu bi te sɛ ↄkↄ ntɛm dodo, ↄyaw bɛn ni, 

nsono mu teɛ bɛn ni, ↄkↄ yaayaaya ne ade so bisabisaa mmabunu a wↄdidi soↄ yi nsɛm 

fa nsunsuansoↄ a ntwerɛeɛ yi tumi nya no wↄn so. Akenkanfoↄ aduonu a me ne wↄn 

twetwee nkↄmmↄ no na mmabunu no nko ara dodoↄ yɛ nwↄtwe ɛsiane sɛ wↄyɛ nnipa 

a wↄtae hwere wↄn nkwa pa ara. Afei nso Asokore ne n‟Afigyaase nso yɛ kuro a 

mmabunu dↄↄso wↄ mu yie. 

 

a) Babunu a ↄdi kan ne   E. A.  Wanya mfeɛ aduasa (30). Megyinaa me botaeɛ so 

bisaa no nsɛm ahodoↄ bi. Sei na ↄkaeɛ,  

Sɛ mehunu ayie krataa a wↄde ntwerɛeɛ bi te sɛ „ↄyasw bɛn ni , ↄkↄ ntɛm dodo‟ ne 

deɛ ɛtete saa adi dwuma wↄ so a  na ato me ne adwennwene ɛfiri sɛ mebisa me ho 

nsɛm pii wↄ ho. Ԑtↄ da mebisa me ho nsɛm bi sɛ, enti me nso mɛkↄ no sei ara bi 

anaa? Mpo ama sɛdeɛ mebↄ me bra seesei no asesa afiri kane no ho. Metumi nso 

bisa sɛ, na nipa a wannya mfeɛ aduonu mpo a wawu yi koraa aseɛ ne sɛn? „‟(Me 

ne E.A nkↄmmↄ, Ↄsanaa 13, 2023) 

Afei mesane bisaa no sɛ wakↄ ayie bi a nipa no antumi annya mfeɛ aduasa mpo ase da 

anaa. Ↄkyerɛɛ mu sɛ wakↄ bi da nanso nnoↄma a ɛkↄↄ so wↄ ayie no ase ne adwo a na 

nnipa retwa no ma no de awerɛhoↄ ne osu firii ayie no ase berɛ a mpo na afei na ayie 

no ahyɛ aseɛ. Mebↄↄ mmↄden nso de m‟ani hwɛɛ sɛdeɛ na ↄrekasa ne n‟anim tebea 

no. Ԑdaa adi pefee sɛ na waboto nso ampa. Edi adanseɛ sɛ ntwerɛeɛ yi anya 

nsunsuansoↄ wↄ ne so ampa. 

b) Mebisaa aberanteɛ E.A a wanya mfeɛ aduonu nkron ma ↄno nso kaa 

nsunsuansoↄ a ntwerɛeɛ a wↄde di dwuma wↄ ne mfɛfoↄ mmabunu ayie 

nkrataa ahodoↄ soↄ no nya no wↄ n‟asetena mu. Ↄkyerɛɛ mu sɛ ntwerɛeɛ yi 

anya nsunsuansoↄ pii wↄ n‟asetena mu. Ↄno nso adwenkyerɛ ni,  

“Ԑyɛ me nwanwa yie sɛ nipa tumi firi ateasefoↄ asase yi so prɛko pɛ saa. Sɛ 

mekↄpue ayie krataa so ntwerɛeɛ yi bi a wↄde bↄ nkaeɛ fa mmabunu yi wuo ho 

na agye me nsam. Mmabunu yi bi mpo nnuru me mfie yi mpo na wↄahwere 

wↄn nkwa nanso yɛse na ɛnte saa kane no.  Nanso ne nyinaa mu no me deɛ 

ntwerɛeɛ yi ka biribi kyerɛ me. Ԑma mehunu sɛ owuo nnim akwadaa anaa 

ↄpanin   ɛno nti ɛtwa sɛ metoto me nnoↄma yie. Mehunu no sɛ wↄn a wↄwuwu 

ntɛm saa no nyinaa bɛwowↄ deɛ na ɛsisi wↄn anim wↄ abrabↄ mu nanso owuo 

nti wↄn anisoadehunu no amma mu. Yei nso kyerɛ me sɛ sɛ mewↄ dwuma bi di 

a ɛsɛ sɛ ɛyɛ ntɛm”. (Me ne E.A nkↄmmↄtwetwe, Ↄsanaa 25, 2023) 

c) Na ɛwↄ sɛ me ne ↄbabunu bi a waboro mfeɛ aduasa nso twetwe nkↄmmↄ ɛno 

nti me ne onuabaa F. K. a wanya mfeɛ aduasa num nso twetwee nkↄmmↄ. 

Mebisaa ↄno nso nsunsuansoↄ a ntwerɛeɛ bi te sɛ „ↄkↄ yaayaaya‟ , „owuo ayɛ 

yɛn bↄne‟ ne deɛ ɛkeka ho no tumi nya no ne so. Ↄno deɛ ↄse ↄhunu no sɛ ɛnyɛ 

nwanwa ɛfiri sɛ obiara bɛkↄ. Na mmom deɛ ↄtae bisa ne ho ne sɛ owuo akyi te 

sɛn anaa nnipa yi wↄrekↄ no sɛn? 

Sei na ↄkaa no,   

Owuo anya ne yɛn abɛtena ɛno nti twa ara na ɛtwa sɛ deɛ ↄde n‟apakan bɛnya no 

biara ↄfa no kↄ. Menam na m‟ani bↄ ntwerɛeɛ yi bi so wↄ ↄbabunu bi ayie krataa so a 

ɛwom sɛ ɛnyɛ nwanwa pii ɛnnɛ yi deɛ nanso me werɛ tumi ho me ho yie pa ara. Nanso 

ne nyinaa mu no deɛ ɛha me kɛse pa ara ne baabi a onipa no bɛkↄ wↄ owuo no akyi. 

Twerɛsɛm se, „ ɛtwa sɛ onipa wu prɛko pɛ na ɛno akyi no atemmuo wↄ hↄ.‟  Sɛ ɛkↄba 

no sɛ ↄbabunu korↄ no bↄↄ ne bra yie deɛ a ɛmfa ho ne sɛdeɛ ne wuo no teɛ biara no 

dabi ↄbɛnya nkwa‟‟‟. (Me ne F.A ntam, Ↄsanaa 26, 2023) 

d) Me ne ↄbabunu baako a ↄde T. K a ↄno nso anya mfeɛ 18 twetwee nkↄmmↄ 

ɛsiane sɛ me mpɛnsɛmpɛnsɛmu yi mu no menyaa mmabunu a wↄfirii mu 

yaayaaya a na wↄnnyaa mfeɛ aduonu mpo. Na mepɛ sɛ mehunu nsunsuansoↄ a 

n‟atipɛnfoↄ yi wuo ne ɛho ntwerɛeɛ no de abrɛ no.  Mede aberanteɛ Brain a na 

ↄyɛ osuani wↄ ntoasoↄ sukuu mu na ↄfirii mu yaayaaya no mfonini ne 

ntwerɛeɛ a wↄde dii dwuma wↄ n‟ayie krataa so no kyerɛɛ no. Deɛ mehunuiɛ 

ne sɛ T.K. ani bↄↄ so no ne yam hyee no. Mebisaa no deɛ nti a ne yam ahye no 

prɛko pɛ saa. Sei na ↄka de kyerɛɛ mu,  

Me yam ahye me pa ara ɛsiaane sɛ ↄsua. Afei nso sɛ me na ɛtoo me a anka 

deɛn na mɛyɛ anaa mɛkↄ no sɛn? Yei ma mete aseɛ sɛ, ɛsɛ sɛ megyae biribiara 

a ɛnyɛ mu na mehwɛ m‟anamↄn yie ɛfiri sɛ owuo tumi fa obiara kↄ.(Deɛ T.K 

kaeeɛ, Ↄsanaa 18, 2023)  

 

e) Me ne ↄbabunu baako a ↄno nso wↄ mfeɛ dunkron (19) a yɛfrɛ no O. C. nso 

twetwee nkↄmmↄ. Ↄdaa no adi kyerɛɛ me sɛ ↄno ankasa akↄpue ayie krataa bi 

a ntwerɛeɛ a wↄde dii dwuma wↄ so no yɛ „‟Ↄyaw bɛn ni‟‟ (What a shock). 

Ↄkyerɛɛ mu sɛ ↄno deɛ n‟ani bↄↄ soↄ no ne yam hyee no na afei nso ↄhunuu sɛ, 

sɛ ɛnyɛ bↄne bi a onipa no diiɛ na ama wafiri mu yaayaa saa deɛ a na deɛ 

ɛbɛka sua. Yei ma deɛ Walden (2012) no yɛ nokorɛ turodoo. Walden kyerɛ mu 

sɛ krataa so ntwerɛeɛ tumi nya nsunsuansoↄ wↄ ↄkenkanfoↄ no so na saa ara 

nso na ada adi wↄ dwumadie yi mu. Mebisaa no nsunsuansoↄ a ntwerɛeɛ yi de 

brɛɛ no ma ↄkyerɛɛ mu sei:   

Me deɛ mesusu sɛ ↄkↄfaa obi adeɛ na ɛnam so ma ↄhyiaa ne wuo ɛno nti 

mɛhwɛ me ho yie na mankↄfa obi adeɛ amma m‟abusua ankↄ ↄyaw a ɛte saa 

mu. Mempɛ sɛ mewu a wↄbɛtwerɛ me krataa so sɛ „‟ↄyaw bɛn ni anaa ↄkↄ ntɛm 

dodo‟‟ na mmom mepɛ ntwerɛeɛ bi te sɛ, ↄrekↄgye n‟ahome, akwantuo ntoasoↄ 

ne ade ɛfiri sɛ ntwerɛeɛ yeinom na wↄtae de ma mpanimfoↄ. Ԑnam saa nti no 

mehwɛ sɛ mɛyɛ abↄfra pa na afei nso memma m‟ani mmere obi adeɛ. ( Me ne 

O .C  nkↄmmↄ, Ↄsanaa 10, 2023)  

Sɛ mede me Tiↄri no toto nsunsuansoↄ ahodoↄ a ntwerɛeɛ yi nya no akenkanfoↄ so 

sɛdeɛ Walden (2012) ka no a na ɛnam n‟akwan mu pɛpɛɛpɛ. Ntwerɛeɛ ahodoↄ yi ama 

University of Education,Winneba http://ir.uew.edu.gh



  

112 
   

mmabunu num a mene wↄn twetwee nkↄmmↄ yi nyinaa anya adesua sononko bi a 

ɛbɛboa wↄn asetena.  

f) Mmabunu num a me ne wↄn dii kan twetwee nkↄmmↄ no nyinaa kaa 

nsunsuansoↄ a ayie krataa so ntwerɛeɛ yi anya no wↄn abrabↄ so. Nanso 

mmiɛnsa a ɛka ho yi deɛ me ne wↄn nkↄmmↄtwetwe no daa no adi pefee sɛ 

ntwerɛeɛ ahodoↄ yi nni nsunsuansoↄ biara wↄ wↄn abrabↄ so.  

Babunu a ↄdi kan ne A.B. a wanya mfeɛ aduonu num (25). Berɛ a me ne no 

twetwee nkↄmmↄ no ↄma metee aseɛ sɛ, sɛ n‟ani bↄ ntwerɛeɛ a wↄde di 

dwuma wↄ ayie krataa yi bi so a ne yam nhye no ɛsiane sɛ ↄhunu no sɛ nipa no 

berɛ na aso ɛno nti kↄ ara na ɛtwa sɛ ↄkↄ. Nkↄmmↄtwetwe mu no sei na ↄkaeɛ:  

„‟Menhunu hia a ɛhia sɛ medi awerɛhoↄ wↄ berɛ a m‟ani bɛbↄ ntwerɛeɛ bi te sɛ 

„‟ↄkↄ hyew, ↄyaw bɛn ni‟ ne deɛ ɛkeka ho no. Dua mono tumi bu na saa ara 

nso na dua wuiɛ bu. Ntwerɛeɛ yi biara nni hↄ a ɛha me anaa ɛbↄ me hu koraa 

na biribiara nni hↄ nso a ɛka de kyerɛ me. ( Me ne A. B nkutahodie Kutawonsa 

14, 2023) 

 Na medwene sɛ gyama wanom nsa bi nti ↄnnim deɛ ↄrekeka mpo nanso 

mehunuu no sɛ ɛnte saa koraa na mmom n‟ani da hↄ pa ara.   

 

g)  Babunu a ↄdi hↄ ne S. A. ↄno nso wↄ mfeɛ aduasa nson. Nkↄmmↄtwetwe mu 

no ɛbɛdaa adi sɛ ↄno deɛ ↄnnye nni sɛ ntwerɛeɛ ahodoↄ yi wↄ nsunsuansoↄ bi 

wↄ n‟abrabↄ so. Ↄhunu no sɛ ɛyɛ ntwerɛeɛ ara kɛkɛ na nnipa de adi dwuma 

ama owufoↄ. Afei nso ↄde too so sɛ mpo mfeɛ a obi bɛnya ansa na wawu no 

nka hwee. Bio owuo akyi wↄ asetena ɛno nti wofiri asase yi so koraa no a 

wobɛtumi akↄtoa abrabↄ no so wↄ baabiara a wopɛ. Nsɛm a ↄtoaa so daa no 

adi bi ni,  

Ntwerɛeɛ a wↄde gu obi krataa so de bↄ ne wuo ho nkaeɛ no ho nhia koraa 

ɛsiane sɛ akwadaa oo panin oo, obiara wu a ↄkↄtoa asetena no so wↄ baabi. 

M‟ani ahunu obi a na yɛse ↄyɛ ↄbabunu bi a wawuo nanso wakↄtoa abrabↄ no 

so wↄ baabi anyini na ↄde mpo ne mma ne ne nananom nyinaa amane fie.‟‟ ( 

Me ne S. A ntam, Ↄsanaa 16,  2023)            

   

h) Babunu a ↄtwa toↄ ne L.Y. a wanya mfeɛ aduonu nson. Ↄno nso ma metee 

aseɛ sɛ mfeɛ dodoↄ a obi bɛnya ansa na wawu no ho nhia ɛfiri sɛ owuo biara 

yɛ owuo. N‟ano mu asɛm nie,  

„‟Ntwerɛeɛ a wↄde gu krataa no so bↄ nkaeɛ fa owufoↄ no ho koraa nhyɛ da 

nhia ɛfiri sɛ nipa no anya awu‟‟. (Me ne L.Y nkↄmmↄ, Kutawonsa 15,2023)  

 Berɛ a mede m‟aso totoo fam ne kakra a m‟ani hunu faa mmabunu mmeɛnsa a wↄtwa 

toↄ yi ho no, mehunuu no sɛ mmeranteɛ no nyinaa agye sika duro ɛno wↄmfa owuo 

ho. Mebisaa mu yie no, nnipa bi ma menyaa no nteeɛ sɛ aberanteɛ L. Y. mpo deɛ ↄde 

ne nua a na wadi mfeɛ aduonu na ɛyↄↄ amanneɛ de nyaa sika no.  

Adan ahodoↄ a mmeranteɛ yi asisi ne kaa ahodoↄ a wↄdedam no mpo ma mebɛgye dii 

pa ara. Ԑha yi deɛ, sɛ metie mmabunu yi nsɛm a wↄada no adi wↄ nkↄmmↄtwetwe yi 

mu ne m‟ankasa nso deɛ mehunu faa wↄn ho no a na ɛne me Tiↄri no nkↄ koraa.  Ԑne 

no bↄ abira mmom. Na anka ɛsɛ sɛ ntwerɛeɛ ahodoↄ yi nya nsunsuansoↄ bi wↄ 

mmabunu baasaa a wↄtwa toↄ yi abrabↄ mu nanso ankↄba no saa. Wↄn fam deɛ 

ntwerɛeɛ yi nka hwee na wↄnhunu mfasoↄ biara nso a ɛwↄ so.  

4.3.2 Nsunsuansoↄ a ntwerɛeɛ yi nya no adantamufoↄ so (mfeɛ 40-69) 

Me ne nnipa a wↄanya firi mfeɛ aduanan so kↄpem aduosia nkron nso twetwee 

nkↄmmↄ gyee wↄn adwenkyerɛ fa ntwerɛeɛ ahodoↄ yi bi ho ne nsunsuansoↄ ɛnya no 

wↄn asetena so. Wↄn nso adwenkyerɛ na ɛdidi soↄ yi:  

a) Nipa a odi kan ne Owura B. M a ↄte Asante Asokore na ↄtae kↄ ayie pa ara no 

nso. Megyinaa me botaeɛ so bisaa no nsɛm faa deɛ ↄno nso nim wↄ ho ne 

nsunsuansoↄ a krataa so ntwerɛeɛ a wↄde ma n‟atipɛnfoↄ yi anya no n‟abrabↄ 

so.  

Sei na ↄno nso kae,  

Berɛ biara a mɛkↄ ayie bi ase anaa menam na  m‟ani bɛbↄ ayie krataa so 

ntwerɛeɛ bi te sɛ, „ↄkↄ yaayaaya, efie frɛ, odupↄn atutu ne ade no, ɛma  me ho 

dwiri me na ɛma  mebisa me ho nsɛm bi sɛ , „Deɛn na ɛde owuo a ɛte sei no 

aba?‟ Ԑyɛ bↄne bi na nipa no ayɛ ntira anaa? Me nso megyina so bisa me ho 

nsɛm bi te sɛ „enti sɛ ɛto me a me nso mɛyɛ dɛn? Hwan na mede m‟akyi bɛgya 

no wↄ me korↄ akyi? (Me ne Owura B. M nkutahodie Kutawonsa 25, 2023) 

Metoaa so bisaa no sɛ ɛyɛ a ↄhunu ayↄnkofa bi wↄ ntwerɛeɛ ahodoↄ a ↄhunu no ne ɛho 

ayie no mu nneyↄeɛ, nnipa a wↄrebɛgyam owufoↄ no anim, ne beaeɛ a wↄreyↄ ayie no 

ntam anaa? Ↄkyerɛɛ mu sɛ, sɛ ɛkↄba sɛ deɛ wawuo no ani afi kakra deɛ a ↄhunu saa 

ayↄnkofa no na mmom sɛ ne mfeɛ no nkↄↄ nkan pii deɛ a ↄhunu sɛ mmeranteɛ ne 

mmabaawa no fa ho gye wↄn ani pa ara. „‟Wobɛhunu sɛ yɛatwerɛ krataa bi so sɛ, „ↄkↄ 

yaayaaya‟ nanso nnipa bi wↄ hↄ a wↄde asa ne nteateamu ahodoↄ  regye wↄn ani wↄ 

ayie no ase pɛɛ mpo tↄ da berɛ a efunu no da mpa mu a anibere aba no.   

b) Nipa a ↄdi hↄ ne Awuraa R. B. a ↄno nso firi Asante Effiduase. Wadi mfeɛ 

aduanan. Me ne ↄno nso twetwee nkↄmmↄ no ↄma metee aseɛ sɛ wadi kan 

mpo adwennwene ntwerɛeɛ ahodoↄ a abusua de bↄ nkaeɛ fa owufoↄ ho no pɛn 

na wakenkan bebree nso. Sei na ↄno nso kaa no,  

Ԑyɛ a na me werɛ aho yie pa ara wↄ berɛ biara a mɛkenkan ntwerɛeɛ bi te sɛ 

„Ↄkↄ yaayaaya, onipa titire bi kↄ yaayaaya‟ ne ade no Ԑkↄba no saa deɛ ɛba 

me tirim nyinaa ne sɛ ɛtwa sɛ mehwɛ m‟abrabↄ yie pa ara ɛfiri sɛ ebi bɛtumi 

ato me nso. (Me ne R.B nkↄmmↄ, Kutawonsa 19, 2023)  

    

Berɛ a nkↄmmↄtwetwe yi rekↄ so no na n‟anim tebea mpo asese ɛno nti mepɛɛ sɛ 

mehunu sɛ ne werɛ aho ampa ara anaa. Yei ma mebisaa no sɛ enti abusua a ↄfiri mu 

no de ntwerɛeɛ yi bi adi dwuma ama obi a wannya mfeɛ aduↄson ansa na ↄrewuo 

anaa. Ↄyii ano sɛ aane. Ↄyii ano wieeɛ no na n‟ani ase atetɛ nisuo. Ↄkyerɛɛ mu sɛ ne 

werɛ aho pa ara ɛsiane sɛ ↄnua a ↄdi n‟akyi afiri mu a ɛnkyɛreɛ na ntwerɛeɛ a abusua 

no de dii dwuma ne „Wo wuo yi yɛ hyew dodo‟. Ↄde wiee sɛ ɛnam ne nua yi wuo so 

mpo na wasesa ɛfiri sɛ na n‟ani yɛ den dodo nan a ↄntumi nso mfa asɛm nkyɛ. Nanso 

ntwerɛeɛ a abusua no de dii dwuma no akasa akyerɛ no sɛ wanyɛ ahwɛyie a ebia na 

ↄno nso akↄ hyew. 

 

4.3.3 Nsunsuansoↄ a ntwerɛeɛ yi nya no mmerewa ne nkↄkorↄwa so (70+) 

Ԑnyɛ mmabunu ne adantamufoↄ nko ara na ntwerɛeɛ ahodoↄ yi tumi nya wↄn abrabↄ 

so nsunsuansoↄ na mmom mmasiriwa nso ka ho. Nhwehwɛmu yi mu no me ne 

mmerewa ne nkↄkorↄwa binom dii nkitaho faa sɛdeɛ ntwerɛeɛ ahodoↄ yi tumi nya 

wↄn so abrabↄ no so nsunsuansoↄ. Me ne wↄn nkↄmmↄtwetwe no na ɛdidi soↄ yi:  

Deɛ ↄdi kan ne Ↄpanin R. O .  Mebisaa no nsunsuansoↄ a ntwerɛe bi te sɛ „Ↄrekↄgye 

n‟ahome‟ Ↄfrɛ a ɛkↄ animuonyam mu‟ „Wafrɛ no kↄ fie‟ ne deɛ ɛkeka ho no tumi nya 

no n‟abrabↄ so ne afei gyidie bi a ↄkura mu. Sei na ↄkyerɛɛ mu, 

Mewↄ gyidie  pa ara sɛ nipa wu a na ɛnsae na mmom ↄkↄtoa n‟abrabↄ so wↄ  beaɛ a 

yɛfrɛ no asamando a ɛkyerɛ ↄman a ɛwↄ akyirikyiri. Saa beaeɛ no deɛ mesusu sɛ 

awerɛhoↄ ne ↄyaw biara nni hↄ. Ԑno nti m‟ani bↄ ntwerɛeɛ ahodoↄ yi bi so a ɛkae me 

sɛ ɛnkyɛ me nso mɛkↄ hↄ akↄgye m‟ahome wↄ hↄ. Afei nso ɛkae me sɛ memmↄ me bra 

no yie na daakye bi no me nso me berɛ so a wagya me nkwa  yie. (Ↄpanin R.O. 

Kutawonsa 23, 2023)    

  

4.3.4 Nsunsuansoↄ a ntwerɛeɛ yi nya no ayie n‘ankasa so 

Berɛ a m‟ankasa nso kↄbↄↄ m‟ani akↄnhoma wↄ ayie no bi ase no mehunuu sɛ 

ntwerɛeɛ ahodoↄ a abusua de dii dwuma wↄ ayie krataa so no mu fa kɛseɛ no ara anya 

nsunsuansoↄ wↄ ayie no so. Ayie ahodoↄ a mekↄↄ aseɛ no nyinaa ntwerɛeɛ no bɛyɛ sɛ 

ↄha mu abupɛn aduↄwↄtwe na ntwerɛeɛ yi nyaa nsunsuansoↄ wↄ so. Emu ↄha mu 

abupɛn aduonu deɛ manhunu no saa. Ebi na ɛdidi soↄ no 

  

a) Ayie a ɛdi kan ne Nana Yaa a wↄde no too Asokore hemaa.  Ntwerɛeɛ a wↄde 

dii dwuma ne „Adehyeɛ Akwantuo. Berɛ a mekↄↄ ayie yi ase no mehunuu sɛ 

na wↄayɛ funnaka a wↄde maame yi too mu no sɛ ahenema. Ԑma mehunuu sɛ 

maame yi yɛ ↄdehyeɛ ampa. Afei berɛ a wↄdedaa no no wↄsesaa ne ho 

mprɛnsa. Nnipa  a na wↄahyia mu ayie no ase ne mfonini a ayie yi twa kyerɛɛ 

me no nyinaa ma mehunuu no pefee sɛ Eno Yaa ayie no ne ntwerɛeɛ a wↄde 

dii dwuma no kↄ pɛpɛɛpɛ  

b) Ntwerɛeɛ a wↄde dii dwuma wↄ ayie a ɛdi hↄ no ne „Ↄfrɛ a ɛkↄ animuonyam 

mu‟. Nipa a na wafiri mu no ne Daniel Frimpong a ↄnyaa mfeɛ aduanan 

mmienu. Ԑwom sɛ wannyini deɛ nanso nnoↄma a ɛkↄↄ so ne nnipa a na 

wↄahyia ayie no ase nneyↄeɛ nyinaa da no adi pefee sɛ na Daniel frɛ no yɛ deɛ 

ɛkↄ animuonyam mu. Adanseɛ a abusua yi ne afoforↄ di faa ne ho no nyinaa 

nso kyerɛ saa. 

 

c) Ayie a ɛdi hↄ nso wↄde „ↄkↄ yaayaaya‟ na ɛdii dwuma. Na deɛ wawuo no wↄ 

mfeɛ aduasa baako (31). Ne din ne Opoku Antwi. Na merehwɛ sɛ anka mekↄ 

ayie yi ase a mɛhunu sɛ nnipa a atwa ahyia hↄ nyinaa bɛtwa adwo. Nanso 

anwanwasɛm ne sɛ abusua no mu nnipa kakra bi na mehunuu sɛ wↄretwa 

adwo. Mebisabisaa mu no ɛbɛtↄↄ dwa sɛ Antwi yare daa hↄ kyɛreɛ na ↄteetee 

pii nso.  Ԑno nti sɛ ɛnyɛ owuo na ɛba a na ɛtwa sɛ adwo ara na nnipa twa anka 

wↄnsu ɛfiri sɛ aberanteɛ no abrɛ yie wↄ asase yi so. Sɛ Onyankopↄn adom no 

afrɛ no na anka ɛyɛ aseda mpo 

 

4.4 Ɔfa yi tɔfabɔ 

Ↄfa a εtɔ so nan yi na mede ayε me dwumadie yi mu mpεnsεmpεnsεmu sεdeε ne 

nsεmmisa no teε. Mekyerεε ayie krataa so ntwerɛeɛ a Akanfoɔ de bↄ amaneɛ fa 

owufoↄ bi ne n‟ayie ho, deɛ ɛma abusua a wↄn dehyeɛ afiri mu no de ntwerɛeɛ ahodoↄ 

no di dwuma ɛna afei nsunsuansoↄ a ntwerɛeɛ ahodoↄ yi nya no akenkanfoↄ ne ayie 

no ankasa so. Ɛdaa adi pefee sε, Akanfoɔ de ntwerɛeɛ ahodoↄ bi di dwuma de da wↄn 

atenka, ↄyaw, ahodwiri, anisↄ ne gyedie a wↄwↄ no Onyankopↄn mu no adi. Ntwerɛeɛ 

yi bi nso da owuo akyi asetena adi. Megyinaa nsεmpɔ titire so na mekyerεkyerεε 

ntwerɛeɛ ahodoɔ yi mu. Yɛwↄ Ntwerɛeɛ ahodoↄ wↄde ma mmabunu, adantamu, 

nhemfo, adehyeɛ ɛna afei mmerewa ne nkↄkorↄwa. Ntwerɛeɛ no bi nso wↄ hↄ a 

yɛhwehwɛ sɛ wↄde ma nnipa bi nanso ɛnkↄba no saa. Ntwerɛeɛ ahodoↄ yi bi ne: Ↄkↄ 

ntɛm dodo, Wafrɛ no kↄ fie, Adehyeɛ akwantuo, ↄkↄ yaayaaya, ↄyaw bɛn ni ne ade. 

Ne korakora no, mede ɔfa yi akyerε nsunsuansoↄ a ntwerɛeɛ yi nya no akenkanfoↄ ne 

ayie no nyinaa so. Nnipa no pii wↄ hↄ a ntwerɛeɛ ahodoↄ yi nya wↄn abrabↄ so 

nsunsuansoↄ na nnipa bi nso wↄ hↄ a ɛnnya nsunsuansoↄ biara wↄ wↄn so. Saa ara nso 

na ayie no bi wↄ hↄ a ntwerɛeɛ yi nya so nsunsuansoↄ na ebi nso wↄ hↄ ɛnnya so 

nsunsuansoↄ. Mede Tiↄri a mede dii dwuma no nso kyerɛkyerɛ ↄfa yi mu. 

 

Ɔfa a merekɔ so yε deε εtwa toɔ koraa wɔ me nhwehwεmu yi mu. Saa ɔfa yi mu na 

mede bεbↄ me dwumadie no nyinaa tɔfa. M‟adwenkyerε ne me nsusuiε nyinaa nso 

bεda adi wɔ saa ɔfa yi mu. 

ƆFA NUM 

AWIEEƐ: MMOANO NE ADWENKYERƐ 

5.0 Nnianimu  

Mpanimfoɔ se, ɔkwantenten biara kɔwie aboboa ano. Saa ara nso na dwumadie biara 

wɔ awieeε. Ɔfa a εtɔ so num yi na mede rewie me nhwehwεmu na makyerε m‟adwene 

afa ho. Nhwehwεmu dwumadie yi fa ayie krataa so ntwerɛeɛ a Akanfoɔ de bↄ nkaeɛ 

fa owufoↄ bi ne n‟ayie ho ne sɛnti a wↄde ntwerɛeɛ a ɛtete saa no di dwuma, ɛna afei 

nsunsuansoↄ a ntwerɛeɛ yi nya no akenkanfoↄ ne ayie no ankasa so. Nhwehwεmu yi 

gyinaa Kasa Mfeefeemu Adwenemusɛm so (CDA) dↄↄ ntwerɛeɛ ahodoↄ yi mu sukↄ. 

ɔfa yi awieeε bεbɔ nsεm no nyinaa tɔfa, afei me nsusuiε ne adwenkyerε nso bεda adi. 

 

5.1 Dwumadie no tɔfabɔ 

Nhwehwεmu dwumadie yi yε mpεnsεmpεnsεmu a εfa ayie krataa so ntwerɛeɛ a 

Akanfoɔ de ma nkaebↄ fa owufoↄ bi ne n‟ayie ho. Ͻfa a εdi kan no kyerε nhwehwεmu 

no nnyinasoɔ. Ɛno mu na makyerε Akanfoɔ ayiyↄ mu amanneε ne amammerε ahoroɔ 

no bi a ayie ho nkaebↄ ka ho. Makyerɛ ↄkwan a na kane no Akanfoↄ fa so to ayiyↄ ho 

nkra ne nsonsonoeɛ a aba mu ɛnnɛ yi. Afei nso makyerɛ mfasoↄ a ɛwↄ ayie krataa ne 

ɛso nkaebↄ ho ɛsiane sɛ ɛno ne nkaebↄ kwan baako a ɛnnɛ yi nnipa de di dwuma pa 

ara. Ͻfa yi kɔ so kyerε nhwehwεmu no haw. Ɔhaw no mu nso medaa animdefoɔ 

binom nhwehwεmu a wɔayeyε afa ayie ahodoↄ ne emu nkaebↄ ho ne sεnti a εwɔ sε 

me nso meyε saa nhwehwεmu yi. Bio, dwumadie no botaeε, εho nsεmmisa ne mfasoɔ 

nso wɔ saa ɔfa yi. Ne korakora no, nea dwumadie yi ano kɔpem, akwansideε ne 

dwumadie no nhyehyεeε da adi wɔ ɔfa yi mu. 

Ɔfa a εtↄ so mmienu no kasa faa animdefoɔ bi adwenkyerε a εfa saa nhwehwεmu 

dwumadie yi ho. ɔfa yi apεnsεmpεnsεn nhwehhwεmu a adikanfoɔ bi ayeyε afa owuo 

ne ayie ho. Wɔn nhwehwεmu no kyerε owuo su, owuo ahoroɔ, ayie ahoroɔ, nkaebↄ 

ahodoↄ ne mfasoɔ a εwɔ ayiyↄ ne emu nkaebↄ ho. Bio, ɔfa yi kyerε kasa mfeefeemu 

mpɛnsɛmpɛnsɛmu (CDA) a megyinaa so de yεε me dwumadie yi mu 

mpεnsεmpεnsεmu no. Nhwehwɛmu akwan no yɛ ↄfa a tↄ so mmeɛnsa. Nnipa a mede 

wↄn dii dwuma yi, nkuro ne mantam a mede dwuma yi wↄ so nyinaa nso ka ho bi. Ↄfa 

nnan no nso ne dwumadie no mpɛnsɛmpɛnsɛmu ankasa ɛna afei ↄfa num no nso yɛ 

dwumadie no tↄfaba ne adwenkyerɛ ahodoↄ. 

 

5.1.1 Nhwehwɛmu Akwan 

Ɔkwan a mefaa so yεε me nhwehwεmu no da adi wɔ ɔfa mmiɛnsa no mu. 

Nhwehwεmu yi su ada adi wɔ ɔfa yi mu. Baabi a meyεε nhwehwεmu no ne Asokore 

ne Effiduse a ɛwↄ Asante Mantam mu. nnipa a mede wɔn dii dwuma yi yɛ aduosia. 

Ne nyinaa wↄ ↄfa yi mu. Ↄfa yi kɔ so kyerε ɔkwan a mefaa so paa saa nkuroɔfoɔ yi. 

Bio, ɔfa yi akyerε ɔkwan a mefaa so nyaa nsεm de yεε dwumadie yi mu 

mpεnsεmpεnsεmu. Akyerε sε mede nsεmmisa, ayie nkrataa ahodoↄ, nkɔmmɔtwetwe 

ne ahwεeε na ɛnyaa nsεm no. Nwoma ahoroɔ mu ne ntanεte so nso kaa saa ɔkwan yi 

ho. Metwerεε nsεm no bi guu nkrataa so εna mede “mobile phone” nso kyee nnipa yi 

bi anom nsεm. Megyee akwansrɛ firii abusua a wↄahwere wↄn adehyeɛ hↄ na wↄmaa  

me kwan nso. 

  

5.1.2 Deε nhwehwεmu dwumadie yi daa no adi 

Nhwehwεmu yi ada ayie krataa so ntwerɛeɛ a abusua de bↄ nkaeɛ fa owufoↄ bi ne 

n‟ayie ho no adi. Nhwehwεmu no akyerε sε Akanfoɔ wↄ ntwerɛeɛ ahodoↄ a wↄde bↄ 

nkaeɛ fa wↄn adehyeɛ a wↄfiri mu no ne wↄn ayie ho. Ntwerɛeɛ yi fa kɛseɛ no ara da 

Akanfoↄ gyidie a wↄwↄ no Onyankopↄn mu ne owuo akyi asetena adi. Ebi nso da 

ↄyaw ne ahodwiri adi. Ntwerɛeɛ yi bi ne „Gone too soon‟ (wakↄ ntɛm dodo), what a 

shock (ↄyaw bɛn ni), call to glory (animuonyam mu frɛ), royal transition (adehyeɛ 

akwantuo ntoasoↄ) farewell (nante yie), Painful exit (ↄkↄ yaayaaya) ne deɛ ɛkeka ho.  

 

Dwumadie yi gyinaa Kasa Mfeefeemu Mpɛnsɛmpɛnsɛmu adwenemusεm (CDA) so 

kyerɛkyerɛɛ botaeɛ ahodoↄ a ɛtae ntwerɛeɛ yi mu biara akyi. Nkyerɛkyerɛmu a menya 

firii abusua a wↄde ntwerɛeɛ yi dii dwuma no di adanseɛ pefee sɛ Akanfoↄ mfa ayie 

krataa so ntwerɛeɛ yi nni dwuma kwa na mmom wↄwↄ sɛnti pↄtee a wↄgyina so de di 

dwuma. Mpεnsεmpεnsεmu a εwɔ ntwerɛeɛ yi  ho no kɔhiaa sε mekyekyε ntwerɛeɛ 

ahodoɔ no mu nsεmpɔtitire kwan so. Nsεmpɔtitire yi baako ne ntwerɛeɛ a wↄde ma 

mmabunu: ɛfiri mfeɛ 18-39. Ntwerɛeɛ a wↄde ma mmabunu no bi ne „‟gone too soon 

(ↄkↄ ntɛm dodo),  painful exit (ↄkↄ yaayaaya), what  a big blow (nsono mu teɛ bɛn ni). 

 Deɛ wↄde ma adantamu (mfeɛ 40-69). Deɛ wↄde ma adantamu no bi ne „ painful exit 

(ↄkↄ yaayaaya), transition (akwantuo ntoasoↄ). Nkↄkorↄwa ne mmerewa (mfeɛ70+) 

Ԑfiri mfeɛ 70 rekↄ nso deɛ bi ne: home call (efie frɛ), call to glory (animuonyam frɛ), 

celebration of life (asetena ho fahyɛ) ne ade. Wↄwↄ deɛ wↄde ma nhemfo ne adehyeɛ 

nso. Ebi ne „Royal transition (adehyeɛ akwantuo), Farewell to a great leader 

(ↄkannifoↄ titire bi akwankwagya), royal home call (adehyeɛ fie frɛ) ne ade.  

Ntwerɛeɛ yi bi nso wↄ hↄ a wↄde ma mmabunu nanso ɛtↄ da a na wↄde ama adantamu. 

Ԑno nso bi ne „gone too soon (ↄkↄ ntɛm dodo), painful exit (ↄkↄ yaayaaya) ne ade. 

Ntwerɛeɛ yi bi nso yɛ nkↄkorↄwa ne mmerewa deɛ nanso wↄtumi de ma adantamu. 

Ԑno nso bi ne: celebration of life (asetena ho fahyɛ), home call (efie frɛ), call to glory 

(animuonyam mu frɛ). Menyaa nkↄkorↄwa ne mmerewa deɛ baako nso a wↄde maa 

babunu. Ԑno ne „home call‟ (efie frɛ). Afei adantamu deɛ a wↄtumi de ma nkↄkorↄwa 

University of Education,Winneba http://ir.uew.edu.gh



  

122 
   

ne mmerewa: home call (efie frɛ), transition (akwantuo ntoasoↄ ) celebration of life ( 

asetena ho fahyɛ) glorious home call ( efie frɛ a animuonyam  wↄ mu) 

Nsεmpɔtitire a εdi hɔ yε ntwerɛeɛ a ɛda Akanfoↄ gyidie a ɛwↄ Onyankopↄn mu adi. 

Ԑno nso bi ne: Gone to Paradise (ↄkↄ soro), his glory has come (n‟animuonyam aba), 

glorious home call (efie frɛ a animuonyam wↄ mu), called to rest (wafrɛ no kↄ 

ahomegyeɛ mu), eternal rest (daa home) ne ade.  

Bio, yɛwↄ ntwerɛeɛ a ɛkyerɛ awerɛhoↄ ne ahodwiri. Ebi ne: painful exit (ↄkↄ 

yaayaaya), sudden exit (ↄkↄ hyew), gone too soon (ↄkↄ ntɛm dodo), what a big blow 

(nsono mu teɛ bɛn ni), what a shock (ↄyaw bɛn ni), a fallen lilly (odupↄn atutu).  

Nsεmpɔtitire no baako nso yε ntwerɛeɛ a ɛda Akanfoↄ gyedie a ɛwↄ owuo akyi 

asetena adi. Ebi ne „gone home (ↄkↄ fie), transition (akwantuo ntoasoↄ), royal 

transition (adehyeɛ akwantuo ntoasoↄ). Nhwehwεmu dwumadie yi kɔↄ so hwɛ deɛ nti 

a abusua a wↄahwere wↄn dehyeɛ no de ntwerɛeɛ a ɛtete saa no di dwuma.  Me ne 

abusua ahodoↄ a na adeɛ atↄ wↄn ani nkↄmmↄtwetwe mu no ɛbɛtoo dwa sɛ nnipa a 

wↄawuwuo no bi wↄ hↄ a wↄyɛ adehyeɛ a wↄtumi di akonwa wↄ wↄn kuro so ɛna afei 

nso ebinom yɛ nhemfo a wↄte akonwa so ankasa ɛno nti ɛtwa sɛ wↄde ntwerɛeɛ a 

ɛbɛma nnipa nyinaa ahunu sɛ deɛ wawuo no firi adehyeɛ abusua mu anaa ↄdi adeɛ a 

akyinnyeɛ biara nni ho. Abusua a wↄn adehyeɛ binom yɛ nhemfo ne wↄn  a wↄfiri 

adehyeɛ abusua mu ankasa no de ntwerɛeɛ a ɛdidi soↄ yi dii dwuma: „royal home call 

(adehyeɛ fie frɛ), royal transition ( adehyeɛ akwantuo), welfare to a great leader 

(ↄkannifoↄ titire bi akwankwagya) ne ade. 

Abusua no bi nso kyerɛɛ mu sɛ na wↄn ani nna sɛ wↄn dehyeɛ bi bɛtumi afiri mu berɛ 

a ɛte saa. Ԑno nti wↄde ntwerɛeɛ no bi dii dwuma de kyerɛɛ sɛ wↄn dehyeɛ no wuo yɛ 

putupru ma wↄn na wↄdwene ho nso a wↄnte aseɛ. Abusua a ɛte saa no nso de 

ntwerɛeɛ yi dii dwuma: gone too soon (ↄkↄ ntɛm dodo), sudden exit (ↄkↄ hyew) what a 

shock (ↄyaw bɛn ni) ne ade. 

Mesane nyaa abusua a wↄde ntwerɛeɛ a ɛda wↄn gyedie a ɛwↄ Onyankopↄn mu adi. 

Abusua a ɛte saa no kyerɛɛ mu sɛ ɛwom wↄn dehyeɛ no kↄ deɛ nanso wↄgye di pa ara 

sɛ Onyankopↄn ankasa na afrɛ wↄn ɛno nti wↄbɛhunu wↄn ho anim wↄ ↄsoro, da a 

Awurade bɛpue no. Abusua yi nso de ntwerɛeɛ yinom dii dwuma de kyerɛɛ saa; 

„called to glory (wafrɛ no kↄ animuonyam mu), called to Paradise (wafrɛ no kↄ 

ↄsoro), called to rest (wafrɛ no kↄ ahomegyeɛ mu), glorious call (animuonyam frɛ) ne 

ade. 

 

Deε εtwa toɔ koraa wɔ mpεnsεpεnsεmu yi mmoano yε nsunsuansoↄ a ayie krataa so 

ntwerɛeɛ ahodoↄ yi nya no akenkanfoↄ ne ayie no ankasa so. Dwumadie yi da adi sɛ 

nkrataa so ntwerɛeɛ a ɛwowↄ mmↄtene so no nya nsunsuansoↄ kɛseɛ wↄ akenkanfoↄ 

so. Menyaa nnipa pii a ntwerɛeɛ ahodoↄ yi anya wↄn abrabↄ so nsunsuansoↄ.  

Ԑsiane sɛ ntwerɛeɛ yi bi da ↄyaw, awerɛhoↄ ne mfumu wuo adi nti, akenkanfoↄ a me 

ne wↄn twetwee nkↄmmↄ no mu dodoↄ no ara ma metee aseɛ sɛ wↄde wↄn ho bɛto 

Onyankopↄn so yie na Wabↄ wↄn ho ban afiri mfumu wuo ne awerɛhodie a abusua kↄ 

mu no ho.  Akenkanfoↄ a wↄkenkan ntwerɛeɛ a ɛkyerɛ akristofoↄ asetena pa wↄ owuo 

akyi no nso ma metee aseɛ sɛ wↄbɛbↄ bra pa na ɛnam so ama daakye bi no wↄdane to 

hↄ a Onyankopↄn no ankasa abɛyɛ wↄn atuu akↄ Agya Abraham koko mu anigyeɛ so.  

Afei nso ntwerɛeɛ ahodoↄ yi mu fa kɛseɛ no ara nyaa nsunsuansoↄ wↄ ayie ahodoↄ no 

so. Nhwɛsoↄ ne sɛ, ayie a wↄde „gone too soon (ↄkↄ ntɛm dodo) bɛdi dwuma wↄ ayie 

krataa so no, wobɛkↄ ayi korↄ ase no na nneyↄeɛ ahodoↄ ne amammerɛ ahodoↄ a ɛrekↄ 

so wↄ ayie no ase nyinaa nso kyerɛ saa. Deɛ wↄde „celebration of life‟ (asetena ho 

osebↄ anaa fahyɛ) bɛdi dwuma no nso ɛwom sɛ osu ne awerɛhodie kↄ so deɛ nanso 

anigyedeɛ pii nso kokↄ so wↄ ayie a ɛtete saa no ase. Wobɛhwɛ na nnuane ne anomneɛ 

pii abu so wↄ ayie no ase. Ayie a ɛte saa no bi mpo wↄyɛ nnuane ahodoↄ pii ma obiara 

kↄgye deɛ ↄpɛ di. Ԑnsɛ sɛ anka ɛba saa nanso m‟adwene mu deɛ mehunu no pefee sɛ 

ntwerɛeɛ a wↄde di dwuma wↄ ayie krataa so no na ɛtumi nya ayie no so nsunsuansoↄ 

saa. Ayie no mmaako mmaako bi na ntwerɛeɛ a abusua de dii dwuma wↄ krataa so de 

maa nkaebↄ no antumi annya nsunsuansoↄ wↄ so.   

 

5.2 Adwenkyerε 

Dwumadie yi fa ha kura adwenkyerɛ mmienu. Adwenkyerɛ a ɛdi kan no kasa fa 

dwumadie yi ankasa ho ɛna deɛ ɛdi hↄ no nso kasa fa adwenkyerɛ ma daakye 

Dwumadie.  

 

5.2.1 Dwumadie Yi  Ho Adwenkyerɛ 

Akanfoↄ ntoto wↄn amammerɛ baako a ɛyɛ ayiyↄ ne emu amanneɛ ase koraa. 

Amanneɛ yi mu bi ne ayiyↄ mu nkaebↄ a ɛfa owufoↄ ho. Ԑma yɛhunu owufoↄ no bra a 

ↄbↄeɛ ne sɛdeɛ Akanfoↄ ani di wↄn dehyeɛ a wafiri mu no akyi kↄsi sɛ wↄbɛgya no 

kwan koraa. Ԑnnɛ yi deɛ nimdeɛ akↄ n‟anim nti wↄma owufoↄ no ho nkaebↄ ahodoↄ 

wↄ ayie nkrataa so. Ԑsiane sɛ ayie krataa so ntwerɛeɛ a wↄde bↄ nkaeɛ fa owufoↄ bi ho 

abɛtena nti Akanfoↄ ntoto no ase koraa. Mpɛnsɛmpɛnsɛmu a mayɛ fa Ayie krataa so 

ntwerɛeɛ a Akanfoↄ de bↄ nkaeɛ fa owufoↄ ho no da no adi pefee sɛ Akanfoↄ ntoto 

ayie krataa so ntwerɛeɛ ase koraa. Mesusu sɛ Akanfoↄ bɛfa me ntwerɛeɛ yi bi de adi 

dwuma wↄ ayie nkrataa so de abↄ nkaeɛ afa owufoↄ no ho. Yei nam so bɛma Akan 

kasa no atu mpↄn na akↄ n‟anim nso. Mesusu bio sɛ asoeɛ a ɛhwɛ nwomasua so wↄ 

Ghana no bɛhwɛ me dwumadie yi na wahunu mfasoↄ a ɛwↄ so sɛ yɛde Akan kasa no 

bɛkyerɛkyerɛ Borↄfo nsɛmfua no bi ase wↄ nwoma ahodoↄ mu na ɛnam so ama kasa 

no adi mu yie na atena hↄ nso.  

 

5. 2.2 Adwenkyerɛ Ma Daakye Dwumadie  

Megyina me dwumadie yi so susu sε daakye nhwehwεmufoɔ bi bεtumi ahwε ayie 

krataa so ntwerɛeɛ yi wɔ Mfante ne Akuapem ahwε sε nsonsonoeɛ bi wↄ wↄn botaeɛ a 

wↄgyina so de ntwerɛeɛ yi di dwuma ne Asantefoↄ deɛ no ntam anaa. Afei nso obi 

bɛtumi ahwɛ ayie krataa so mmrane bi a na onipa bi kura berɛ a na ↄte ase no. 

Mesane susu sɛ daakye obi bεtumi agyina nhwehwεmu yi so de ne kurom kasa bi te sɛ 

Anwona, Ga anaa Nzema apɛnsɛmpɛnsɛn ayie krataa so ntwerɛeɛ ahodoↄ yi mu. 

 

5.3 Awieeε 

Nhwehwεmu dwumadie yi yε deε εfa ayie krataa so ntwerɛeɛ a Akanfoɔ de bↄ nkaeɛ 

fa owufoↄ ho. Kasa Mfeefeemu Mpɛnsɛmpɛnsɛmu adwenemusεm na megyinaa so de 

yεε dwumadie yi mu mpεnsεmpεnsεmu. Ada adi sε Akanfoɔ hunu ayie sε adeε a εho 

hia pa ara ne saa nti wɔmfa emu amanneɛ bi te sɛ owufoↄ no ne n‟ayie ho nkaebↄ wↄ 

krataa so no nni agorↄ koraa. Ayie krataa so ntwerɛeɛ a wↄde bɛbↄ nkaeɛ afa owufoↄ 

no ho biara wↄ asekyerɛ pↄtee bi. Ada adi sε ntwerɛeɛ no bi kyerε awerεhoɔ ne 

anibere esiane hwere a wɔahwere wɔn dehyeε nti. Ebi da wↄn gyidie a wↄwↄ no 

Onyankopↄn mu no adi na ebi nso da ↄdↄ a wↄwↄ ma owufoↄ no adi. Ntwerɛeɛ yi bi 

nso kyerɛ ahodwiri, ↄyaw ne ade. Afei ebi kyerɛ wↄn gyedie a ɛfa owuo akyi asetena 

ho. Akanfoɔ ayie yε deε wɔne owufoɔ no ntam tete koraa enti wɔkyerε wɔn dɔ a εtwa 

toɔ kyerε owufoɔ no wɔ ayie no nkaebↄ mu. Afei nso ɛsiane sɛ krataa so ntwerɛeɛ yi 

mu biara wↄ n‟asekyerɛ nti ama abɛnya nsunsuansoↄ kɛseɛ wↄ akenkanfoↄ ne ayie no 

nyinaa so. 

5.4 Ɔfa yi tɔfabɔ 

Ɔfa num yi kyerεε ɔfa no nnianimu nsεm. Afei εkɔɔ so kyerεε nhwehwεmu no tɔfabɔ 

ne deε dwumadie yi da no adi. Bio, m‟adwenkyerε fa nhwenhwεmu dwumadie no nso 

wɔ ɔfa yi mu. Ne korakora no, ɔfa yi tɔfabɔ nso ka ho bi. 

NKEKAHO 1 

AYIE KRATAA SO NTWERԐEԐ NE MFONINI AHODOↃ 

A) CALL TO GLORY/ CALLED TO GLORY (ANIMUONYAM FRԐ/ WAFRԐ NO 

KↃ ANIMUONYAM MU) 

B) HOME CALL/GLORIOUS HOME CALL (EFIE FRԐ/EFIE FRԐ A 

ANIMUONYAM WↃ MU) 

                     

 

                   

  

University of Education,Winneba http://ir.uew.edu.gh



  

137 
   

 

 

D) AT REST / CALLED TO REST (ↃREGYE N‟AHOME/ WAFRԐ NO KↃ 

AHOMEGYEԐ MU) 

                     

 

E) WHAT ASHOCK/PAɔINFUL EXIT/WHAT A BIG BLOW/GONE TOO SOON 

(ↃYAW BԐN NI/ WATE YԐN NSONO MU/ↃKↃ NTԐM DODO/ↃKↃ 

YAAYAAYA) 

Ԑ) CALL TO PARADISE/ CALL FROM HEAVEN/CALL TO ETERNITY (ↃSORO 

FRԐ/ ↃFRԐ A ԐKↃ DAA NKWA MU) 

             

                               

 

F) FUNERAL ANNOUNCEMENT (AYIE NKAEBↃ/ AYIE FRԐ)

G) TRANSITION (AKWANTUO NTOASOↃ) 

H) ROYAL TRANSITION (ADEHYEԐ AKWANTUO/ ↃKANNIFOↃ KԐSEԐ BI 

AKWANKWAGYA) 

 

I) CELEBRATION OF LIFE (ASETENA HO FAHYԐ) 

                         

 

K) IN LOVING MEMORY/FOREVER IN OUR HEART/STILL REMEMBERD 

(YԐKAE WO DAA/YԐKAE WO ↃDↃ MU/WOKↃ NANSO YԐKAE WO) 

L) A FALLEN LILLY (ODUPↃN ATUTU) 

 

 

  

 

 

 

 

 

 

                                             

  

University of Education,Winneba http://ir.uew.edu.gh



  

144 
   

NKEKAHO 2 

NKↃMMↃTWETWE A ԐKↃↃ SO 

Nkↄmmↄtwetwe 1  

“Brain yɛ abↄfra koraa. Afei na wawura gyinapɛn mmienu wↄ ntoasoↄ sukuu mu. Ne 

din ne ne honam sɛ ɛsiane sɛ n‟adwene mu abue. Yɛnni ne nsɛnso wↄ yɛn mma nnan a 

yɛawo wↄn no mu. Ↄdwo na ↄbu adeɛ nso.  Mpaeɛ a na yɛrebↄ ara ne sɛ Brain bɛba 

abɛyɛ nipa titire daakye bi nanso ankↄba no saa. Owuo tirimuↄdenfoↄ ate yɛn nsono 

mu yaayaaya. Wamma yɛn daeɛso no amma mu.  Wakↄ ntɛm dodo. Wei deɛ ↄkwan 

biara so yɛbɛkↄ akↄhwehwɛ mu pa ara.‟‟ (Brain awofoↄ nkↄmmↄ, Ↄbɛnem 15 20203 ) 

    

Nkↄmmↄtwetwe 2 

‟Medwene Ogey wuo yi ho na agye yɛn nsɛm. Yɛnnim deɛ nti a ɛwↄ sɛs ↄfiri mu na 

ↄgya yɛn awerɛhoↄ yaayaaya saa. Yɛn deɛ yɛde yɛn nsɛm nyinaa ama Onyankopↄn 

ɛfiri sɛ yɛn fam deɛ nteaseɛ biara nnim. (Me ne Ogey maame. Ↄbɛnem 18, 20203)  

 

Nkↄmmↄtwetwe 3  

Agyaaku wuo yi deɛ ate yɛn nsono mu pa ara ɛsiane sɛ na ↄboa yɛn kwan bebree so, sɛ 

mpo wosrɛ no adeɛ na ↄnni bi a ↄbɛbↄ ne ho mmↄden biara sɛ ↄbɛnya adekorↄ no ama 

wo. Na n‟ani wↄ fie ankasa na na ↄsane nso wↄ ahummↄborↄ yie. Ne wↄfaasefoↄ a ↄde 

wↄn agu sukuu mu nko ara yɛ nnan.  Ԑrekame ayɛ sɛ ↄno mpo na ↄhwɛ yɛn nyinaa wↄ 

efie ha. Ne wuo no yɛ „big blow‟ ma abusua yi nyinaa na yɛnte aseɛ nso.‟‟ ( Awuraa  

AD nkↄmmↄ,Kutawonsa 15, 2023). 

Nkↄmmↄtwetwe 4 

‟Awerɛhosɛm ne sɛ dakoro Fiada anↄpa bi a yɛasↄre afiri yɛn kɛtɛ so no na yɛtee 

asɛmya a ɛte sei.‟‟ Dabiara Awura adwoa sↄre ntɛm wↄ fie ha gya obiara nanso saa 

Fiada no deɛ yɛante ne nka sɛ wasↄre. Yɛyɛɛ yɛn adwene sɛ yɛbɛbↄ apini ne dan no 

ano. Yɛbↄↄ pono no mu sane wosoo no saa nanso yɛante hweee. Yɛbuu pono no ani 

wuraa mu no na wahyɛ ne ho akↄmfo. Yɛhwɛɛ ne nkyɛn no na watwerɛ krataa bi da 

hↄ. Krataa no mu nsɛm tiawa ara ne sɛ ↄbarima a ↄne no ahyehyɛ awareɛ no afa 

n‟akyi ne ↄbaa foforↄ akↄware. Ԑno ho yaw na ama wagye ne nkwa no. (Awuraa 

Adwoa awofoↄ nkↄmmↄtwetwe, Oforisuo, 19 2023). 

 

Nkↄmmↄtwetwe 5 

Sɛ yɛdwene Prince wuo no ho a yɛnte aseɛ na ↄkwan a ↄfaa so wuiɛ no nso yɛ yɛn 

nwanwa de bɛsi ɛnnɛ. ɛno nti yɛrebisa bammↄwuo asɛm a ɛboro yɛn so sɛ ↄnyi ano 

mma yɛn ɛfiri sɛ aseɛ te no yɛ tena ma yɛn. Ԑno titiriw nti na ɛma yɛka no sɛ wei deɛ 

biribi kura mu ( Me ne Abusuapanin K. Y nkↄmmↄbↄ, Ayɛwohomumↄ 17, 2023). 

 

Nkↄmmↄtwetwe 6 

Sɛdeɛ Akanfoↄ abusua teɛ no yɛdi adeɛ kↄ ɛna fam ɛno nti mehu no pefee sɛ me 

wↄfaase Ruth ne obi anka ↄbɛkyekyere abusua yi daakye a owuo abɛfa no kↄ yaayaaya 

saa no. Ruth wuo yi deɛ ɛyɛ me ya yie pa ara na yɛnhunu deɛ yɛnyɛ nso. (Abusuapanin 

P. K. B nkutaho, Kutawonsa 13 2023)  

Nkↄmmↄtwetwe 7 

Me maame wuo no ate me nsono mu yie. Megu so di ho yaw mpo na mennye nni sɛ 

ɛbɛfiri me mu da. Maame yi anyare anna hↄ mpo. Da koro pɛ na ↄkaa sɛ ne ti yɛ ne ya 

na yɛmfa no nkↄ ayaresabea. Yɛkↄe na yɛreba a maame nka yɛn ho. Deɛ ama mentumi 

ntena mpo ne sɛ me maame wu tↄↄ me nsa so wↄ ayaresabea hↄ ɛno nti ↄyaw deɛ mafa 

bi mu papa. (Me ne Ruth ba K.Y nkↄmmↄbↄ,  Kutawonsa 13, 2023)              

 

Nkↄmmↄtwetwe 8 

Emefa yɛ nipa titire pa ara wↄ yɛn abusua yi mu a yɛn nyinaa ani da ne so sɛ ↄbɛkↄ so 

de ne nimdeɛ ne ne kakrawa aboa abusua yi nanso ankↄba no saa. Owuo abɛfa nipa a 

ↄdi mu sei kↄ yaayaaya. (Emefa maame nkↄmmↄ, Kutawonsa 1, 2023)   

 

Nkↄmmↄtwetwe 9 

Wↄfa Wusu yɛ yɛn biribiara. Sɛ yɛka sɛ yɛreka ne ho asɛm a yɛnwie. Ↄno na ↄde me 

kↄↄ ntoasoa sukuu sane hwɛɛ me suapↄn ma mewieeɛ a ɛnɛ me nso manya aban 

adwuma redidi ho. Ↄno na ↄhyɛɛ yɛn maame dwa ma ↄnyaa bi de boa me nuanom 

nkaeɛ no. Ↄfaa yɛn sɛ ne mma prɛko pɛ. Ԑno nti sɛ yɛka sɛ ↄfa kↄ yaayaaya a na 

akyinnyeɛ biara nni ho. Me ne okunafoↄ nkↄmmↄtwetwe mu no sei na ↄno nso kaeɛ, „‟ 

Me kunu kↄ gya me yaayaaya. Na Agya Wusu yɛ m‟adeɛ nyinaa, ↄmma biribiara nhia 

me na ↄma mehunuu anigyeɛ a ɛwↄ awareɛ mu ankasa. Mpo me mma a mede wↄn 

bɛwaree papa yi nyinaa no ↄfaa wↄn sɛ ↄno ankasa mma. Obi firi abↄntene ba mpo a 

na ɛyɛ den sɛ ↄbɛhunu sɛ mmↄfra yi nyɛ Agya Wusu mma. Ↄyii ↄdↄ adi  kyerɛɛ wↄn 

nyinaa sɛdeɛ na ↄyɛ me ne ne mma no. 

Nkↄmmↄtwetwe 10 

Awerɛhosɛm ne sɛ yɛde no duruu ayaresabea hↄ ara na ↄgyaee mu yaayaaya  (Me ne 

Frimpong maame nkↄmmↄ, Oforisuo 21, 2023) 

 

Nkↄmmↄtwetwe 11 

Ԑyɛ nokorɛ sɛ yɛbↄ mpaeɛ a ɛte sei ma awufoↄ ɛsiane sɛ Yesu no ankasa aka sɛ 

biribiara a yɛbɛsrɛ no Ne din mu no Ↄbɛyɛ ama yɛn. Sɛ abusua bi dehyeɛ firi mu na 

wↄne yɛn ka bom yɛ ayie no ho nhyehyɛeɛ a yɛtae ma wↄde ntwerɛeɛ „Frɛ no kↄ 

Animuonyam mu‟ di dwuma. Yei kyerɛ sɛ dabiara ɛtwa sɛ yɛbↄ mpaeɛ srɛ ma owufoↄ 

no wↄ Onyankopↄn anim. „Wafrɛ no kↄ Animuonyam mu‟ deɛ yɛmfa nni dwuma ɛsiane 

sɛ srɛ na yɛsrɛ Onyankopↄn ma owufoↄ no na mmom tumi nni yɛn nsa mu na yɛagyina 

so de yɛn nsa asi yɛn bo sɛ Onyankopↄn afrɛ nipa no kↄ animuonyam mu berɛ a ↄwuiɛ 

no ara. Saa tumi no wↄ Agya no ankasa nsa mu. (Asafo akannifoↄ nkↄmmↄtwetwe, 

Oforisuo 18, 2023) 

 

Nkↄmmↄtwetwe 12 

„‟ Ԑwom yɛn ba yi annya mfeɛ aduↄson (70) sɛdeɛ Ↄbↄadeɛ de ama ↄdasani biara deɛ 

nanso yɛwↄ gyidie sɛ efie foforↄ bi wↄ yɛn asetena yi akyi a Onyankopↄn afrɛ Afua sɛ 

ↄmmra hↄ na ↄmmɛgye n‟ahome.‟‟  (Nkↄmmↄtwetwe wↄ me ne awofoↄ ntam, 

Kutawonsa 15, 2023)  

 

Nkↄmmↄtwetwe 13 

Ԑho nhia sɛ yɛde ntwerɛeɛ ahodoↄ mmienu mua bɛdi dwuma wↄ krataa no so ɛwom sɛ 

nnipa no yɛ mmienu deɛ nanso ne nyinaa mu no yɛhunu no sɛ Yɛn Nyankopↄn no na 

afrɛ wↄn nyinaa sɛ wↄmmɛgye wↄn ahome. Eno Abrafi abrɛ wↄ n‟asase yi so asetena 

mu na saa ara nso na Yɛn nua Monica nso ateetee wↄ ne yareɛ mu. Ne nyinaa mu no 

mpanin se, „ↄbrɛ twa owuo‟. Yɛyɛ akristofoↄ yi deɛ yɛnim sɛ yɛn Nyankopↄn no de daa 

home bɛma wↄn wↄ wↄn wuo yi akyi „‟‟. (Me ne abusua no nkↄmmↄ, Ↄsanaa 3, 2023)   

 

Nkↄmmↄtwetwe 14 

Dabiara a me nsa bɛsↄ agyapadeɛ ahodoↄ a me papa ayɛ ama yɛn no mu bi no, na 

makae no. Ne nteteɛ pa a ↄde maa yɛn no nso yɛ nkaeɛ kɛseɛ de ma yɛn pa ara. (OB 

nkↄmmↄ, Kutawonsa 14 2023),  

 

Nkↄmmↄtwetwe 15 

Menim sɛ asamando yɛ ↄman ɛno nti ↄrekↄtoa abrabↄ so  hↄ na wanya bi amane me 

de ahwɛ nkwadaa a aka akyire no. 

Abusuapanin nso nsɛm nie, „‟Yaw deɛ menim sɛ ↄrekↄtoa n‟asetena so wↄ baabi ɛfiri 

sɛ onipa wu a na ɛnsaeɛ na mmom ↄwↄ kuro bi a ↄrekↄ so. Ԑno nti na Me ne abusua 

no nso ayɛ yɛn afa mu deɛ biara a yɛbɛtumi de regya no kwan no. 

Sei na mma no nso kaeɛ, „‟Agya Yaw kↄ gya yɛn yaayaaya nanso yɛbɛyɛ yɛn afam deɛ 

biara sɛ mma de agya no kwan na ɛnam so ama beaeɛ a ↄrekorↄ no nso asetena ayɛ 

dwoo. Yɛne abusua no nyinaa na agye atom sɛ yɛmfa „‟Akwantuo ntoasoↄ‟‟ nni 

dwuma ɛsiane sɛ   Agya Yaw deɛ ↄnwuiɛ na mmom ɛkwan na watuo. Yɛnim sɛ yɛbɛte 

ne nka berɛ ano berɛ ano. (Me ne Tano abusua no nkↄmmↄbↄ, Kutawonsa 25, 2023) 

Nkↄmmↄtwetwe 16  

Yɛhu no sɛ Eno Mary ada na mmom ↄnwuiɛ. ↄbɛsↄre na watoa n‟asetena so owusↄreɛ 

anↄpa no. Ԑnyɛ seesei ara wawu yi  na ↄretoa  n‟akwantuo so. Ԑyɛ daakye bi a yɛn 

yↄfoↄ no bɛpue n‟animuonyam mu.(Me ne Eno Mary Abusua no nkↄmmↄ Oforisuo 17, 

2023) 

Nkↄmmↄtwetwe 17 

Paapa abↄ bra pa ara na wahwɛ yɛn yie sɛdeɛ agya papa biara bɛyɛ ama ne mma no. 

Wↄde yɛn akokↄ sukuu ama yɛabɛnya nnwuma pa ayɛ. Ԑnnɛ yɛte hↄ yi no biribiara nni 

hↄ ɛhia yɛn asetena yi mu. Yɛde ntwerɛeɛ yi adi dwuma de rekyerɛ afoforↄ sɛ yɛn nso 

yɛreyɛ yɛn afa deɛ biara de agya ne kwan wↄ ↄbra a wabↄ no ho.  

 Ԑwom sɛ yɛn werɛ aho deɛ nanso yɛbɛyɛ ayie yi de agya no kwan de ahyɛ no 

animuonyam ama nnipa nyinaa ahunu ne nnwuma pa wayɛ no. (Owufoↄ no mma 

nkↄmmↄbↄ, Kutawonsa 192023)   

 

Nkↄmmↄtwetwe 18  

‟M‟ani firii adie no edin a mebɛtee sɛ  wↄde frɛ me maame ne Nana Yaa. Na mennim 

mpo sɛ wↄde no too ↄhemaa kↄsi berɛ a ↄyare a mekↄhwɛɛ no ayaresabea. (Maame yi 

ba H. O. twetwee nkↄmmↄ, Ↄsanaa 15, 2023) 

 

Nkↄmmↄtwetwe 19 

Ԑsiane sɛ Akyeamehene yɛ ↄdehyeɛ kann nti ɛtwa sɛ yɛde nna mmiɛnsa deda no. 

Nnansa no akyi ansa na yɛde dakoro anom ne sikasa.. Ԑyɛ nhemfo ne wↄn a yɛyɛ wↄn 

adehye yie nko ara na yɛyɛ dↄte yie ma wↄn. Ԑno nti na ɛma yɛde dↄte yie dii dwuma 

wↄ ayie krataa no so. (Kontihene nkↄmmↄ, Kotonimaa 17, 2023)  

 

Nkↄmmↄtwetwe 20 

Sɛ mehunu ayie krataa a wↄde ntwerɛeɛ bi te sɛ „ↄyaw bɛn ni , ↄkↄ ntɛm dodo‟ ne deɛ 

ɛtete saa adi dwuma wↄ so a  na ato me ne adwennwene ɛfiri sɛ mebisa me ho nsɛm 

pii wↄ ho. Ԑtↄ da mebisa me ho nsɛm bi sɛ, enti me nso mɛkↄ no sei ara bi anaa? Mpo 

ama sɛdeɛ mebↄ me bra seesei no asesa afiri kane no ho. Metumi nso bisa sɛ, na nipa 

a wannya mfeɛ aduonu mpo a wawu yi koraa aseɛ ne sɛn? „‟(Me ne E.A nkↄmmↄ, 

Ↄsanaa 13, 2023) 

 

Nkↄmmↄtwetwe 21 

Ԑyɛ me nwanwa yie sɛ nipa tumi firi ateasefoↄ asase yi so prɛko pɛ saa. Sɛ mekↄpue 

ayie krataa so ntwerɛeɛ yi bi a wↄde bↄ nkaeɛ fa mmabunu yi wuo ho na agye me 

nsam. Mmabunu yi bi mpo nnuru me mfie yi mpo na wↄahwere wↄn nkwa nanso yɛse 

na ɛnte saa kane no.  Nanso ne nyinaa mu no me deɛ ntwerɛeɛ yi ka biribi kyerɛ me. 

Ԑma mehunu sɛ owuo nnim akwadaa anaa ↄpanin   ɛno nti ɛtwa sɛ metoto me nnoↄma 

yie. Mehunu no sɛ wↄn a wↄwuwu ntɛm saa no nyinaa bɛwowↄ deɛ na ɛsisi wↄn anim 

wↄ abrabↄ mu nanso owuo nti wↄn anisoadehunu no amma mu. Yei nso kyerɛ me sɛ sɛ 

mewↄ dwuma bi di a ɛsɛ sɛ ɛyɛ ntɛm‟‟. (Me ne E.A nkↄmmↄtwetwe, Ↄsanaa 25, 2023) 

       

 Nkↄmmↄtwetwe 22 

Owuo anya ne yɛn abɛtena ɛno nti twa ara na ɛtwa sɛ deɛ ↄde n‟apakan bɛnya no 

biara ↄfa no kↄ. Menam na m‟ani bↄ ntwerɛeɛ yi bi so wↄ ↄbabunu bi ayie krataa so a 

ɛwom sɛ ɛnyɛ nwanwa pii ɛnnɛ yi deɛ nanso me werɛ tumi ho me ho yie pa ara. Nanso 

ne nyinaa mu no deɛ ɛha me kɛse pa ara ne baabi a onipa no bɛkↄ wↄ owuo no akyi. 

Twerɛsɛm se, „ ɛtwa sɛ onipa wu prɛko pɛ na ɛno akyi no atemmuo wↄ hↄ.‟  Sɛ ɛkↄba 

no sɛ ↄbabunu korↄ no bↄↄ ne bra yie deɛ a ɛmfa ho ne sɛdeɛ ne wuo no teɛ biara no 

dabi ↄbɛnya nkwa‟‟‟. (Me ne F.A ntam, Ↄsanaa 26, 2023) 

Nkↄmmↄtwetwe 23 

Me yam ahye me pa ara ɛsiaane sɛ ↄsua. Afei nso sɛ me na ɛtoo me a anka deɛn na 

mɛyɛ anaa mɛkↄ no sɛn? Yei ma mete aseɛ sɛ, ɛsɛ sɛ megyae biribiara a ɛnyɛ mu na 

mehwɛ m‟anamↄn yie ɛfiri sɛ owuo tumi fa obiara kↄ.(Deɛ T.K kaeeɛ, Ↄsanaa 18, 

2023) 

 

Nkↄmmↄtwetwe 24 

Me deɛ mesusu sɛ ↄkↄfaa obi adeɛ na ɛnam so ma ↄhyiaa ne wuo ɛno nti mɛhwɛ me ho 

yie na mankↄfa obi adeɛ amma m‟abusua ankↄ ↄyaw a ɛte saa mu. Mempɛ sɛ mewu a 

wↄbɛtwerɛ me krataa so sɛ „‟ↄyaw bɛn ni anaa ↄkↄ ntɛm dodo‟‟ na mmom mepɛ 

ntwerɛeɛ bi te sɛ, ↄrekↄgye n‟ahome, akwantuo ntoasoↄ ne ade ɛfiri sɛ ntwerɛeɛ 

yeinom na wↄtae de ma mpanimfoↄ. Ԑnam saa nti no mehwɛ sɛ mɛyɛ abↄfra pa na afei 

nso memma m‟ani mmere obi adeɛ. (O .C  nkↄmmↄ, Ↄsanaa 10, 2023)  

 

Nkↄmmↄtwetwe 25 

Menhunu hia a ɛhia sɛ medi awerɛhoↄ wↄ berɛ a m‟ani bɛbↄ ntwerɛeɛ bi te sɛ „‟ↄkↄ 

hyew, ↄyaw bɛn ni‟ ne deɛ ɛkeka ho no. Dua mono tumi bu na saa ara nso na dua wuiɛ 

bu. Ntwerɛeɛ yi biara nni hↄ a ɛha me anaa ɛbↄ me hu koraa na biribiara nni hↄ nso a 

ɛka de kyerɛ me. (A. B nkutahodie Kutawonsa 14, 2023) 

 

Nkↄmmↄtwetwe 26 

Ntwerɛeɛ a wↄde gu obi krataa so de bↄ ne wuo ho nkaeɛ no ho nhia koraa ɛsiane sɛ 

akwadaa oo panin oo, obiara wu a ↄkↄtoa asetena no so wↄ baabi. M‟ani ahunu obi a 

na yɛse ↄyɛ ↄbabunu bi a wawuo nanso wakↄtoa abrabↄ no so wↄ baabi anyini na ↄde 

mpo ne mma ne ne nananom nyinaa amane fie. (S. A ntam, Ↄsanaa 16, 2023)            

Nkↄmmↄtwetwe 27 

Ntwerɛeɛ a wↄde gu krataa no so bↄ nkaeɛ fa owufoↄ no ho koraa nhyɛ da nhia ɛfiri sɛ 

nipa no anya awu‟‟. (Me ne L.Y nkↄmmↄ, Kutawonsa 15,2023)  

 

Nkↄmmↄtwetwe 28 

Berɛ biara a mɛkↄ ayie bi ase anaa menam na  m‟ani bɛbↄ ayie krataa so ntwerɛeɛ bi 

te sɛ, „ↄkↄ yaayaaya, efie frɛ, odupↄn atutu ne ade no, ɛma  me ho dwiri me na ɛma  

mebisa me ho nsɛm bias , „deɛn na ɛde owuo a ɛte sei no aba?‟ Ԑyɛ bↄne bi na nipa no 

ayɛ ntira anaa? Me nso megyina so bisa me ho nsɛm bi te sɛ „enti sɛ ɛto me a me nso 

mɛyɛ dɛn? Hwan na mede m‟akyi bɛgya no wↄ me korↄ akyi?‟‟‟ ( Me ne Owura B. M 

nkutahodie Kutawonsa 25, 2023) 

 

Nkↄmmↄtwetwe 26  

Ԑyɛ a na me werɛ aho yie pa ara wↄ berɛ biara a mɛkenkan ntwerɛeɛ bi te sɛ „Ↄkↄ 

yaayaaya, onipa titire bi kↄ yaayaaya‟ ne ade no Ԑkↄba no saa deɛ ɛba me tirim 

nyinaa ne sɛ ɛtwa sɛ mehwɛ m‟abrabↄ yie pa ara ɛfiri sɛ ebi bɛtumi ato me nso. (Me 

ne R.B nkↄmmↄ, Kutawonsa 19, 2023)   

 

Nkↄmmↄtwetwe 27   

Berɛ biara a mɛkↄ ayie bi ase anaa menam na  m‟ani bɛbↄ ayie krataa so ntwerɛeɛ bi 

te sɛ, „ↄkↄ yaayaaya, efie frɛ, odupↄn atutu ne ade no, ɛma  me ho dwiri me na ɛma  

mebisa me ho nsɛm bias , „deɛn na ɛde owuo a ɛte sei no aba?‟ Ԑyɛ bↄne bi na nipa no 

ayɛ ntira anaa? Me nso megyina so bisa me ho nsɛm bi te sɛ „enti sɛ ɛto me a me nso 

mɛyɛ dɛn? Hwan na mede m‟akyi bɛgya no wↄ me korↄ akyi?‟‟‟ ( Me ne Owura B. M 

nkutahodie Kutawonsa 25, 2023) 

Nkↄmmↄtwetwe 28 

Ԑyɛ a na me werɛ aho yie pa ara wↄ berɛ biara a mɛkenkan ntwerɛeɛ bi te sɛ „Ↄkↄ 

yaayaaya, onipa titire bi kↄ yaayaaya‟ ne ade no Ԑkↄba no saa deɛ ɛba me tirim 

nyinaa ne sɛ ɛtwa sɛ mehwɛ m‟abrabↄ yie pa ara ɛfiri sɛ ebi bɛtumi ato me nso. (Me 

ne R.B nkↄmmↄ, Kutawonsa 19, 2023)  

 

Nkↄmmↄtwetwe 29  

Mewↄ gyidie pa ara sɛ nipa wu a na ɛnsae na mmom ↄkↄtoa n‟abrabↄ so wↄ beaɛ a 

yɛfrɛ no asamando a ɛkyerɛ ↄman a ɛwↄ akyirikyiri. Saa beaeɛ no deɛ mesusu sɛ 

awerɛhoↄ ne ↄyaw biara nni hↄ. Ԑno nti m‟ani bↄ ntwerɛeɛ ahodoↄ yi bi so a ɛkae me 

sɛ ɛnkyɛ me nso mɛkↄ hↄ akↄgye m‟ahome wↄ hↄ. Afei nso ɛkae me sɛ memmↄ me bra 

no yie na daakye bi no me nso me berɛ so a wagya me nkwa  yie. (Ↄpanin R.O. 

Kutawonsa 23, 2023)   

 

Nkↄmmↄtwetwe 30 

Owuo sei pa ara deɛ yɛsrɛ Onyankopↄn sɛ ↄnyi mfiri abusua yi mu. Yɛtee bi 

mpaninsɛm mpo da sɛ akwadaa a ↄkↄ sukuu bɛyare yare wuo na wafa ateetee a ɛte sei 

mu akↄ asamando. Yɛde yɛn nsɛm nyinaa ama  Ↄkakraka yi‟‟. ( O. K abusua nkↄmmↄ, 

Ↄsanaa 28, 2023) 

 

Nkↄmmↄtwetwe 31 

Berɛ biara a mɛkↄ ayie bi ase anaa menam na  m‟ani bɛbↄ ayie krataa so ntwerɛeɛ bi 

te sɛ, „ↄkↄ yaayaaya, efie frɛ, odupↄn atutu ne ade no, ɛma  me ho dwiri me na ɛma  

mebisa me ho nsɛm bias , „deɛn na ɛde owuo a ɛte sei no aba?‟ Ԑyɛ bↄne bi na nipa no 

ayɛ ntira anaa? Me nso megyina so bisa me ho nsɛm bi te sɛ „enti sɛ ɛto me a me nso 

mɛyɛ dɛn? Hwan na mede m‟akyi bɛgya no wↄ me korↄ akyi?‟‟‟ ( Owura B. M 

nkutahodie Kutawonsa 25, 2023) 

 

Nkↄmmↄtwetwe 32 

Ntwerɛeɛ a wↄde gu obi krataa so de bↄ ne wuo ho nkaeɛ no ho nhia koraa ɛsiane sɛ 

akwadaa oo panin oo, obiara wu a ↄkↄtoa asetena no so wↄ baabi. M‟ani ahunu obi a 

na yɛse ↄyɛ ↄbabunu bi a wawuo nanso wakↄtoa abrabↄ no so wↄ baabi anyini na ↄde 

mpo ne mma ne ne nananom nyinaa amane fie.‟‟ ( P. A ntam, Ↄsanaa 16, 2023)            

 

Nkↄmmↄtwetwe 33 

Owuo anya ne yɛn abɛtena ɛno nti twa ara na ɛtwa sɛ deɛ ↄde n‟apakan bɛnya no 

biara ↄfa no kↄ. Menam na m‟ani bↄ ntwerɛeɛ yi bi so wↄ ↄbabunu bi ayie krataa so a 

ɛwom sɛ ɛnyɛ nwanwa pii ɛnnɛ yi deɛ nanso me werɛ tumi ho me ho yie pa ara. Nanso 

ne nyinaa mu no deɛ ɛha me kɛse pa ara ne baabi a onipa no bɛkↄ wↄ owuo no akyi. 

Twerɛsɛm se, „ ɛtwa sɛ onipa wu prɛko pɛ na ɛno akyi no atemmuo wↄ hↄ.‟  Sɛ ɛkↄba 

no sɛ ↄbabunu korↄ no bↄↄ ne bra yie deɛ a ɛmfa ho ne sɛdeɛ ne wuo no teɛ biara no 

dabi ↄbɛnya nkwa‟‟‟. (P.K ntam, Ↄsanaa 26, 2023) 

 

Nkↄmmↄtwetwe 34 

Tete no, na yɛbↄ dawuro mu de bↄ nkaeɛ ma abusua a wↄn dehyeɛ bi afiri mu no.  Deɛ 

ɛhia ara ne sɛ wobɛma dawurubↄni no sika kakra a ↄde bɛtↄ biribi adi. Na wↄnam yei 

so de frɛ agyamfoↄ sane de pɛ sika boa ayie no yɛ (nkↄmmↄtwetwe a ɛkↄↄ so wↄ me ne 

(Maame Akua a ↄwↄ Asante Asokore nta mu, Kotonimaa 18 2023). 

Nkↄmmↄtwetwe 35 

Wↄfa Wusu yɛ yɛn biribiara. Sɛ yɛka sɛ yɛreka ne ho asɛm a yɛnwie. Ↄno na ↄde me 

kↄↄ ntoasoa sukuu sane hwɛɛ me suapↄn ma mewieeɛ a ɛnɛ me nso manya aban 

adwuma redidi ho. Ↄno na ↄhyɛɛ yɛn maame dwa ma ↄnyaa bi de boa me nuanom 

nkaeɛ no. Ↄfaa yɛn sɛ ne mma prɛko pɛ. Ԑno nti sɛ yɛka sɛ ↄfa kↄ yaayaaya a na 

akyinnyeɛ biara nni ho.  

Me kunu kↄ gya me yaayaaya. Na Agya Wusu yɛ m‟adeɛ nyinaa, ↄmma biribiara nhia 

me na ↄma mehunuu anigyeɛ a ɛwↄ awareɛ mu ankasa. Mpo me mma a mede wↄn 

bɛwaree papa yi nyinaa no ↄfaa wↄn sɛ ↄno ankasa mma. Obi firi abↄntene ba mpo a 

na ɛyɛ den sɛ ↄbɛhunu sɛ mmↄfra yi nyɛ Agya Wusu mma. Ↄyii ↄdↄ adi  kyerɛɛ wↄn 

nyinaa sɛdeɛ na ↄyɛ me ne ne mma no. (Me ne okunafoↄ ne wↄfasefoↄ nkↄmmↄ, 

Ↄsanaa 20, 2023)  

